
АЛОМАТЊОИ ШАРТЇ

Хонед ва наќл кунед

Машќи хушнависї

Савол

Супориш

Кори дунафара. Наќшбозї

Кори гурўњї

Бозї. Кї зудтар?

Чистон

Ба хотир гиред. Такрор

Имло. Наќли хаттї. Иншо

Саволу супоришњои тестї

Хушгўйї. Тезгўяк

Ќоида Панду зарбулмасал Луѓат

НИМСОЛАИ ЯКУМ
МАКТАБ. ВАТАН – МОДАР

1. ЯКУМИ СЕНТЯБР – РЎЗИ ДОНИШ
Хонанда: 

Имрўз дар тамоми гўшаю канори Ватани азизамон – 
Тољикистон иди њаќиќии хонандагон – Рўзи дониш љашн 
гирифта мешавад. Мо имрўз бо сару либоси озода, чењрањои 

ѓарќи табассум, бо як љањон орзуњо ба мактаб омадем. Дар ин 
рўз тамоми мардуми саодатманди Тољикистон дасти якдигарро 
мефишуранд, табрик мегўянд ва орзуњои нек мекунанд.

Акнун мустаќилона ба навиштани мактуб шурўъ мекунем. 
Матни мактуб чунин њам мешавад:

«Салом, бобољон! Имрўз Рўзи дониш аст. Ман акнун дар синфи 
сеюм мехонам. Кўшиш мекунам, ки бо бањои хубу аъло бихонам. Ба 
Шумо сињатию саломатї мехоњам, бобољони азиз.

    Набераи Шумо – Юсуф».

Биёед, њамсинфон, бо њамин мазмун мактуб менависем.
Омўзгор:
Шогирдони азиз, баъди истироњат шумо дар мактабу 

дарсхонањои барњавою љињозонида дарс мехонед. Барои 
шумо китобњои пурмазмуну аълосифат чоп кардаанд. Њамаи 
ин дар натиљаи ѓамхории доимии Њукумати кишварамон ба 

даст омадааст. Бинобар ин, асбобу анљоми таълимгоњ ва китобњоро 
тозаю озода нигоњ доред.

Имсол њам Рўзи дониш бо мавзўи сулњ оѓоз меёбад. Бештар 
бихонед, биомўзед, то ки фардо ба халќи худ софдилона хизмат 
карда тавонед.

Соли тањсили нав муборак!
Хонандагон:

  Биёед, эй рафиќон, дарс хонем,
 Ба бекорию нодонї намонем.
 Ба олам њар касе бекор гардад,
 Ба чашми ањли олам хор гардад. 

Садриддин Айнї

СОЛИ ТАЊСИЛИ НАВ МУБОРАК!

2. МУБОРАК БАР ШУМО!

Эй насли хушбахти замон,
Фарзандњои мењрубон.
Бодо муборак бар шумо,
Соли нави тањсилатон!

Дарњои мактаб њар куљо
Бикшода бар рўйи шумо,
Бо саъю* кўшиш, дўстон,
Хонед аъло доимо!

Бандед мустањкам камар*,
Илму адабро наѓзтар
Омўхта аз худ кунед,
Бошед фарзанди њунар.

То ин ки аз бањри Ватан
Њам дар амал, њам дар сухан
Шоиста хизматњо кунед,
Хонед, хонед илму фан!   

      Боќї Рањимзода

саъй – љидду љањд
камар – миён
шоиста – лоиќ, сазовор

1. Шоир шуморо ба кадом муносибат табрик кардааст?
2. Ба фикратон, чаро шоир шуморо «насли хушбахт» 
гуфтааст?
3. Шоир шуморо ба чї даъват кардааст?
4. Чор мисраи охирро шарњ бидињед.
5. Дар расм чї тасвир шудааст?
  

Мазмуни расмро њикоя кунед.

саъй, аъло, камар,

фарзанди хунар, шоиста

3. ЌОИДАЊОИ РАФТОР ДАР МАКТАБ

Шумо ба мактаб барои гирифтани таълиму тарбия 
меоед. Бо ёрї ва роњбарии омўзгор дониш меомўзед. 
Нутќатон бурро гашта, ќобилияти фикрронии шумо 

инкишоф меёбад. Барои њамин шумо бояд аз дарсњо аќиб 
намонед ва дониш омўзед.
Бе сабаб ба дарс дер намонед. Ашёи хонишро пешакї омода 

намоед. Дар дарс боодобона рафтор кунед. Ба суханони омўзгор 
бодиќќат гўш бидињед. Агар ба саволи омўзгор љавоб додан 
хоњед, ё ба омўзгор савол доданї бошед, даст боло кунед. Агар 
њамсинфатон ба савол љавоб дода истода бошад, суханони ўро 
набуред. Ваќте шуморо барои љавоб додан даъват мекунанд, бо 
овози баланд ва бурро сухан бигўед, фикратонро бо љумлањои 
пурра баён кунед. Дар дафтар фањмо ва тоза бинависед. 
Интизор шавед, ки омўзгор дарсро љамъбаст кунад. Ваќте ки 
занги баромад садо медињад, аз синф боодобона бароед. 
Одамон њар рўз корњои зиёдеро иљро мекунанд, то барои 

хонандагон шароити хуб муњайё бошад. Њама љо бояд тоза, 
озода бошад. Шумо бояд њатман кори онњоро ќадр ва эњтиром 
кунед. Бинобар ин њамеша дар мактаб тозагию тартиботро 
нигоњ доред. Дар роњрав ва зинањои мактаб даводавї накунед, 
ба калонсолон роњ бидињед. Дар хотир доред, ки шумо танњо 
нестед. Чунон рафтор кунед, ки ба дигарон халал нарасонед. 
Калимањои ќабењро истифода набаред, љанљол накунед. Бо 
ашёи мактаб эњтиёткорона муносибат намоед.

ЌОИДАЊОИ РАФТОР ДАР ОШХОНА 

Ба ошхона мувофиќи љадвали муайян равед. Дар ваќти ба 
ошхона рафтан ба тартиби роњгардї риоя кунед. Дар назди 
миз якпањлу нашинед ва пойро болои пой нагузоред. Ќоидањои 

дар атрофи миз нишастанро риоя кунед. Њангоми хўрокхўрї 
гап назанед. Баъди хўрдани хўрок косаву табаќро ѓундоред.

 ЌОИДАЊОИ РАФТОР ДАР КИТОБХОНА

Дар китобхона маѓал бардоштану бо овози баланд сухан 
гуфтан манъ аст, зеро баробари шумо дигар хонандагон ва 
омўзгорон машѓули мутолиа њастанд. Китобњоеро, ки барои 
хондан ба хона мебаред, дар муњлати муайяншуда баргардонед. 
Сањифањои китобро чиркин ва ќат накунед. 

4. ВАТАН – МОДАР

Ватан ва Модар њаммаъно мебошанд. Чунонки 
њар инсон як Модар дорад, њамчунин як Ватан дорад. 
Баъзан ин ду калимаро дар пањлуи якдигар менависанд. 

Ватан – Модар ва ё Модар – Ватан. Ба ќадри Модар расидан 
маънои онро дорад, ки ба ќадри Ватан бирасем. Оѓўши Ватан 
мисли оѓўши Модар аст. Дар он дењањо, ноњияњо ва шањрњои 
зиёд меѓунљанд.
Маънои Ватан моликият аст, яъне тамоми ин хок, ин 

сарзамин, аз хонаи зист то сарњадњои дурамон моли мост. Ин 
мулк аз они мову мо аз они мулкем.
Ватан аз чї сар мешавад? Ватан:
– аз аллаи Модар;
– аз афсонаи модаркалон;
– аз расмњои китоби “Алифбо”;
– аз панду насињати бобо;
– аз фидокорињои устодон Айнї, Лоњутї, Турсунзода;
– аз љонбозињои фарзандони содиќ;
– аз тамошои манзарањои зебои табиат оѓоз мешавад.

Муњаммад Лутфуллозода

фидокорї –  дареѓ надоштани љон ё манфиати худ 
                      дар роњи коре
љонбозї –  љон фидо кардан, љон дареѓ надоштан

Ба калимањои Ватан ва Модар диќќат бидињед. Чаро 
калимањои номбурда бо њарфи калон сар мешаванд?

1. Ватан аз чї оѓоз меёбад? Љавобашро аз матн ёфта, бо 
овози баланд якљоя бихонед ва бинависед.
2. Матнро бо усули пайдарпай бихонед.

Оё шумо бо номњои устодон Айнї, Лоњутї, Турсунзода 
шинос њастед? Расмњои Айнию Турсунзодаро бештар 
дар куљо мебинед?

1. Ба фикри шумо, Ватан боз аз чї оѓоз мешавад? 
Андешаатонро баён кунед.
2. Дар бораи Ватан њикояча бинависед.

       Ватан ва Модар,

       хаммаъно, мулк, Айни 

5. ТОЉИКИСТОН

Замин дорї, замон дорї ту имрўз,
Љањоне дар љањон дорї ту имрўз…
Суруди ту ба кунљи дил нињон нест,
Чу парвози уќобон бенишон нест.
Дар ин айём мулки нозанинам,
Туро дар субњи хуршедї бубинам.
Дар имрўзи ту ман оянда ёбам,
Шавам њампову њамроњат шитобам.
Чу модар ту бузургу пойдорї,
Ки аввал дориву охир надорї.

      Лоиќ Шералї

айём – замон, даврон
нињон – пинњон
хуршедї –  офтобї
пойдорї – устуворї

1. Маънои  калимањои “нињон”, “айём”, “хуршед”, 
“пойдор”-ро шарњ бидињед.
2. Барои чї шоир мегўяд: «Ки аввал дориву охир 
надорї»?

ТОЉИКИСТОНИ МАН
Ватани ман аз зодгоњам сар мешавад. Ман зодгоњи 

худро, ки як пораи Ватани азизам аст, хеле дўст медорам.
Манзарањои зебою дилрабои диёрам бињиштмонанд 

мебошанд. Њар лањза шукронаи оби шаффофаш, хоки 
њосилхезаш, мевањои лазизаш, кўњњои сарбаландаш, суруди 
чашмасоронаш, навои булбулу кабкњои хушхиромаш мекунам. 
Худро дар оѓўши ватанам хеле хушбахт мењисобам.

1. Бигўед, ки шумо дар зодгоњатон чиро аз њама бештар 
ќадр мекунед.
2. Мувофиќи мазмуни матн манзараи мањалли зисти 
худро ба таври шифоњї тасвир кунед.
1. Калимањоро бо навбат ба њамдигар бихонед ва бина-
висед.
Дафтарњои худро иваз кунед. Дурустии навиштањои 
њамдигарро бисанљед. 
Агар ѓалатњо бошанд, фањмонда ислоњ кунед.
А.: дорї, хуршедї, имрўз, манзарањо, зодгоњ, шаффоф.
Б.: надорї, пойдорї, оѓўш, кўњњо, субњ. 

1. Бо истифодаи раќамњо калима тартиб бидињед ва 
бинависед. 
2. Аз раќамњои дилхоњ истифода карда, калимањои нав 
бисозед. 
3. Фикратонро дар бораи кори анљомдодаатон баён кунед.

                    бихиштмонанд, шаффоф,

       сарбаланд, булбул, кабк

 6. ТОЉИКИСТОН

Тољикистони зи љон ширинтарам,
Тољикистони љавону дилбарам.
Мисли тифле дўст медорам туро,
Аз ту ояд бўйи шири модарам.

Дўст дорам халќи гулдасти туро, 
Чашмањову рўди* пуршасти туро.
Дўст дорам кўњу даштатро зи љон,
Њар ѓизоли* шўху сармасти* туро.

Дўст дорам резасангони туро, 
Боѓу роѓи пур зи эњсони туро.
Дўст дорам њар нињоли сабзи ту,
Њам Бадахшон, њам Зарафшони туро. 

      Њадиса Ќурбонова

рўд – љўйи калон
тифл – кўдак
ѓизол – оњу
сармаст – маст

1. Шоир дар васфи Тољикистон чї гуфтааст?
2. Шоир чиро дўст медорад?
3. Шумо чиро дўст медоред?

Маънои калимањои ѓизол, эњсон, тифл, сармаст, рўдро 
шарњ бидињед.

БОЃ
Боѓ манзараи зебо дошт. Духтарону 

писарон ба дарахти пурбори шафтолу 
нигаристанд. Мевањои калон-калони 

шафтолу аз нури офтоб медурахшиданд.
Боѓбон ба мактаббачањо як доман 

шафтолуи пухтагї дод. Гавњар ба бобои 
боѓбон ташаккур гуфт.

Савол гузошта, калимањои њар гурўњро бинависед.
Номи ашё ва одамон           (исм) – боѓ, духтарон, ...
Амалњои ашё ва одамон     (феъл) – дошт, гуфт, ...
Аломатњои ашё                    (сифат) – зебо, пурбор, ...

 Дар кадом маврид шумо калимаи ташаккурро дар 
гуфтор истифода мебаред?

Исм, феъл, сифат њиссањои нутќанд.

 Ба калимањои зерин савол гузоред. Онњоро мувофиќи 
саволњо људогона бинависед.
Саодат, пахта, омад, духтарон, сурх, дарахт, калон, 

сарбаланд, мебинад, Исмоил, мехонад, модар, мењрубон.
Намуна:
• Кї? – Саодат, ...
• Чї? – пахта, ...
• Чї кор кард? – омад, ...
• Чї хел? – сурх, ...

        пурбор, мактаббачахо,

   ташаккур, абрнок, бог

Номи одамон, ашё ва аломати онњоро бинависед. Бо њар 
яки онњо љумла тартиб бидињед.

7. ШАЊРУ ВИЛОЯТЊОИ ТОЉИКИСТОН

1. Аз рўйи харитаи Тољикистон номи пойтахти кишвар 
ва вилоятњои онро муайян кунед ва бинависед.
2. Номи вилоят, шањр, ноњия, дења ё мањаллаи зисти 
худро бинависед.
3. Шарњи калимаю иборањоро бихонед ва дар дафтари 
“Луѓат” бинависед. 

мамлакат – кишвар, давлат
ањолї – бошандагон, сокинон 
њудуд – доираи сарзамин, сарњад, марз
њамсарњад – њамсоя
пойтахт – шањре, ки маркази мамлакату давлат интихоб б
шудааст 
километри мураббаъ   – ченаки масоњат (дарозї ва барашш ш
як километр)

4. Бо калимањои машќи 3 ибора тартиб дода, бинависед.
Намуна: ањолї – ањолии шањр, сокинони шањр.
5. Бо иборањои машќи 4 љумла тартиб бидињед. 
Намуна: ањолии шањр, сокинони шањр. Ањолии шањр ба 
њашар баромаданд. Сокинони шањр ба њашар баромаданд.
6. Матнро бихонед ва љадвали зеринро пур кунед.

Номи мамлакати мо Љумњурии Тољикистон аст. Он дар 
Осиёи Марказї љойгир мебошад. Дар Љумњурии Тољикистон 
зиёда аз нуњ миллион нафар ањолї зиндагї мекунанд. 
Масоњати Тољикистон зиёда аз 142 њазор километри мураббаъ 
аст. Љумњурии Тољикистон бо љумњурињои Ќирѓизистон, 
Ўзбекистон, Љумњурии Халќии Чин, Љумњурии Исломии 
Афѓонистон њамсарњад мебошад. Пойтахти Тољикистон шањри 
Душанбе аст.

Ном
Љойгиршавї Осиёи Марказї
Пойтахт
Ањолї
Њудуд
Њамсарњад

7. Бо ёрии омўзгор монанди машќи боло дар бораи 
шањр, ноњия ва дењаи худ матн тартиб бидињед. Љадвали 
нав тартиб дода, онро пур кунед.
8. Бихонед ва маънои истиќлолиятро шарњ бидињед.

Љумњурии Тољикистон истиќлолияти давлатї ба даст овард. 
Алњол* истиќлолияти мамлакати моро бештар аз 150 давлати 
дунё мешиносад. 
Истиќлолият чист? Истиќлолият – мустаќилї, ягонагї, 

озодї, эњёи* миллат.
Истиќлолият сарватест бебањо, ганљест бењамто.*

алњол – њоло, имрўз, ин замон
эњё – аз нав зинда гардонидан, зинда шудан
бењамто – бемислу монанд, ягона

9. Калимањои зеринро аз рўйи саволњо ба њиссањои нутќ 
људо кунед.

Хусрав, менависад, гарм, дурахшон, дафтар, падар, Офтоб, 
бедор шуд, меояд, фарбењ, гўсфанд, зирак, сурх, мегирад.

Исм Феъл Сифат
(кї? чї?) (чї кор мекунад? чї 

шуд?)
(чї хел? кадом?)

Хусрав, ... менависад, ... гарм, ...

8. ЗАБОНИ ТОЉИКЇ

Забони тољикї таърихи беш аз њазорсола дорад. Бо 
забони тољикї асарњои бисёр навишта шудаанд.

Абўабдуллоњи Рўдакї бо ин забон шеър офарид. 
«Шоњнома»-и Абулќосими Фирдавсї низ бо ин забон навишта 
шудааст.

Забони тољикї ба гурўњи забонњои 
эронї дохил мешавад. Ин забон дар 
Тољикистон, дар якчанд вилояти 
Ўзбекистон, Ќазоќистон, Ќирѓизистон 
истифода мешавад. Бо забони тољикї 
дар Эрон, Афѓонистон ва дар Чин, 
Њиндустон, Покистон њам гуфтугў 
мекунанд.

Бачањои азиз, барои хуб донистани 
забони тољикї кўшиш кунед, зеро 
босаводона навиштан ва гуфтугў 
кардан боиси ифтихори миллии њар 

фард ва азиз доштани забони модарї мебошад.
1. Забони тољикї таърихи чандњазорсола дорад?
2. Кињо ба забони тољикї асар навиштаанд?
3. Забони тољикї дар куљо истифода мешавад?
4. Донистани забони тољикї барои чї даркор аст?
5. Дар расм кадом шоири халќи тољик акс ёфтааст?

Ба забони тољикї дар чандин кишвари дунё сухан 
мегўянд. Дар љумњурии мо низ халќу миллатњои гуногун 
зиндагї мекунанд, ки бо забони модарии худ гуфтугў 
менамоянд. Нигаред ба диаграммаи зерин:

тољикон

ўзбекњо

ќирѓизњо

туркманњо

русњо

Дар мањалла (дења)-и шумо њама бо як забон гуфтугў 
мекунанд? Шумо бо дигар забонњо сухан гуфтаед, ё 
шунидаед? Дар куљо? Номи кадом забонњоро медонед?

1. Номи миллатњоро бинависед: рус, ќирѓиз, туркман, 
ўзбек. 

2. Номи миллатњо ва забони онњоро муќоиса кунед. 
Калимањоро бихонед ва имлои њарфи ї-ро фањмонед.

Миллат Забон

рус, ќирѓиз, туркман, ўзбек, 
ва ѓайра.

русї, ќирѓизї, туркманї, 
ўзбекї ва ѓайра

3. Дар бораи дўстию рафоќат ва њамдигарфањмии халќу 
миллатњое, ки дар Тољикистон зиндагї мекунанд, фикри худро 
баён намоед.

4. Имлои “Худамро месанљам”.

Забони тољикї, Абўабдуллоњи Рўдакї, забонњои 
эронї, ифтихори миллї.

5. Ин ду мисраъ шеъри Лоиќ Шералиро навишта, аз ёд кунед. 
Онро маънидод кунед.

Зањр бодо шири модар бар касе,
К-ў забони модарї гум кардааст.

 Захр бодо шири модар бар касе,

 К-у забони модари гум кардааст.

II. ЧАШМА, ДАРЁ ВА КЎЛЊО. 
ОБЊОИ ШИФОБАХШИ ТОЉИКИСТОН. ИСМ

9. САВОЛЊОИ КЇ? ВА ЧЇ?

1. Расмро бодиќќат аз назар гузаронед. Дар расм киро 
мебинед? Савол гузоред.
2. Чизњои дар расм тасвирёфтаро номбар кунед. Ба ашё 
савол гузоред. 
3. Аз рўйи мазмуни расм ба таври шифоњї њикоя кунед.
4. Ашё ва одамони синфро номбар кунед. Онњо чиро 
ифода мекунанд? Ба онњо чї гуна савол мегузоред?

Одамон ба саволи кї? (кињо?) ва дигар ашё (чизњо) 
ба саволи чї? (чињо?) љавоб мешаванд.

ДУ ЧАШМА

Мо ба тарафи Хоруѓ равон шудем. Ќад-ќади дарёи 
Панљ роњ рафтем. Дарё торафт поёнтар мемонду мо 
баландтар мебаромадем.

Мо ба дењаи Поршнев расидем. Аз даруни чордеворе як љўй 
оби софи нуќрагун* баромада, ба поён љорї мешавад. Ин оби 
чашмаи Шоњ Носири Хусрав аст.

Мо ба њавлї даромадем. Чашма дар миёнљойи њавлї воќеъ 
буд.

Наќл мекунанд, ки шоири машњури тољик Носири Хусрав 
њамин чашмаро кушода, боиси* ободии ин дења шуда будааст....

Дар њавлие, ки чашмаи Шоњ Носир дар он аст, ѓайр аз як-ду 
дарахт ва як хонача чизи дигаре нест.

Он хонача дукони китобфурўшї будааст, ки дар он китобњои 
дарсї ва асарњои бадеї мављуданд.

Дар ин њавлї њам чашмаи оби зулол љой гирифта будаасту 
њам чашмаи илму маърифат*.

Абдусалом Дењотї 

Њоло чашмаи Шоњ Носир ободу зебо шудааст.                   
Муљассамаи боњашамати Носири Хусрав њавлиро зеб 

медињад. Муљассама аз санги мармари сафед сохта шудааст. 
Њоло ба љойи хонача осорхонаи Носири Хусрав бино ёфтааст.

нуќрагун – нуќрамонанд
боиси – сабаби 
маърифат – дониш

   илму маърифат, оби зулол,

  Носири Хусрав, чашма

1. Дар матн сухан дар бораи кадом чашма меравад?
2. Ин чашма ба номи кї гузошта шудааст?
3. Чашмаи мазкур дар куљо љойгир аст?
4. Дењаи Поршнев дар кадом вилоят љойгир аст? Он 
вилоятро аз харитаи Тољикистон (мавзўи 8) нишон 
бидињед?
5. Дар он њавлї боз чї њаст? 
6. “Чашмаи илму маърифат” гуфта, нависанда чиро дар 
назар дорад?
7. Чаро њикоя “Ду чашма” номида шудааст?

10. НАВОЊОИ ГУЛДАРА

Гулдара дара дорад,
Дара шаршара дорад.
Шаршара наво* дорад,
Њусни дилрабо дорад.

Гулдара гулњо дорад,
Дара булбулњо дорад.
Булбулаш наво дорад, 
Савти* дилкушо дорад.

Гулдара ёна* дорад,
Ёна бедона дорад.
Бедона наво дорад,
Сози* босазо* дорад.

Гулдара дар Хатлон аст,
Дар мулки Балљувон аст.
Балљувон сафо дорад,
Хуш созу наво дорад. 

    Сайидалї Маъмур

наво – садо                                                соз – оњанги мусиќї    
босазо – сазовор, шоиста                       сафо – озодагї
савт – овоз                                                ёна – теппа

1. Дар матн сухан дар бораи чї меравад?
2. Гулдара дар куљо воќеъ аст?
3. Гулдара чињо дорад?
4. Шоир садои чиро таъриф кардааст?
5. Чаро шеър “Навоњои Гулдара” ном дорад?

1. Аз рўйи намуна бандњои боќимондаи шеърро тањлил 
кунед.
Намуна: 
Гулдара чї дорад? – Гулдара дара дорад.
Дара чї дорад? – Дара шаршара дорад.
Шаршара чї дорад? – Шаршара наво дорад.....
2. Бо калимањои шаршара, булбул, бедона љумла бинависед.
3. Аз харитаи Тољикистон вилояти Хатлонро ёбед.

11. ХОЉАОБИГАРМ

Хољаобигарм дар 50-километрии шимолии шањри 
Душанбе љойгир аст. Дар болотари дења аз баѓали кўњ 
бо њарорати баланд оби гарм ва буѓи табиї фаввора 

зада мебарояд.
Таркиби об ва буѓ аз 18 навъ моддаи кимиёвии муолиљавї 

иборат буда, ба беморињои гуногун шифо мебахшад. Инро 
Њукумат ба назар гирифта, дар он љой табобатгоњ сохтааст ва 
одамон ба он љой барои табобат мераванд. 
Об ва буѓ ба беморињои пўст, дарди устухон, буѓум, асаб ва 

узвњои нафаскашї давост. Ин оби шифобахш шуњрати љањонї 

пайдо кардааст. Њар сол дар ин табобатгоњ чандин њазор бемор 
шифо меёбанд.

1. Хољаобигарм дар кадом мавзеъ љойгир аст?
2. Обњои Хољаобигарм чї гуна хосиятњои шифобахшї 
доранд?
3. Ин гуна обњои шифобахш боз дар кадом мавзеъњои 
кишварамон мављуданд?

• Банди охирро бо навбат дунафарї бихонед ва нависед.
• Дафтарњои худро иваз кунед. Дурустии навиштањои 
њамдигарро бисанљед. 
• Агар ѓалатњо бошанд, фањмонда ислоњ кунед.

Номи одамон ва чизњои атрофро бинависед. Ба њар яки 
онњо савол бигузоред.

Калимањое, ки номи одамон ва ашё (чизњо)-
ро мефањмонанд, исм номида мешаванд. Ба 
исмњо саволњои кї? (кињо?) ва чї? (чињо?) гу-
зошта мешаванд. 
Мисол: омўзгор (кї?), хонандагон (кињо?), 
дафтар (чї?), китобњо (чињо?)...

12. ЧИЛУЧОРЧАШМА
Калима созед ва бинависед. 

          44+ +а=...

Мо ба тамошои Чилучорчашма рафтем. Ба мо Њољї 
Арбобшоњ ва бобои Давлатёр роњбаладї карданд.

– Ана, ин – Чилучорчашма, – гуфт бобои Давлатёр. 
Аљибаш њамин, ки ноњияи Носири Хусрав яке аз гўшањои 
гармтарини Тољикистон мебошад. Аммо оби Чилучорчашма 
доим хунук аст.

Аз дили кўњи сангин чилу чор чашма људо-људо мебароянд.
Оби њамаи чашмањо якљо шуда, љўйборро ташкил медињад. 
Оби чашма соф, хунук ва сермоњї аст. Моњї ва морњои даруни 
об ба одамон одат кардаанд, 

Зери чанорњои баланду маљнунбедњо катњо гузошта 
шудаанд. Дар фасли тобистон одамон барои истироњат ба ин 
љо меоянд. Саёњати мо хуб гузашт.

1. Барои чї Чилучорчашма мегўянд?
2. Чилучорчашма дар куљо љойгир аст?
3. Дили кўњи сангинро чї тавр мефањмед?
4. Дар Чилучорчашма кадом њайвонњои обї зиндагї 
мекунанд?
5. Оё одамон дар фасли зимистон барои истироњат ба 
Чилучорчашма меоянд? Чаро?

1. Дар бораи Чилучорчашма маълумот бидињед.
2. Аз матн исмњои хосро бинависед.
3. Монанди намунаи зер љадвалро пурра кунед. 

Намуна:

Бо кї рафтан ме-
хоњед?

Бо худ чї мебаред ва барои 
чї?

Чиро дидан 
мехоњед?

Бо падару модар Нон, хўрок барои моњињо Моњињоро

4. Аз рўйи љадвали тањиякарда њикояи хурд бинависед. 
Намуна: Ман бо падару модарам ба Чилучорчашма рафтан 

мехоњам. Бо худ барои моњињо нон ва хўрок мебарам. 

13. КЎЛИ САРЕЗ
Яке аз кўлњои калонтарин ва љавонтарини кишвари 

мо кўли Сарез аст. Сарез соли 1911-ум дар натиљаи 
заминљунбї дар баландии 3 њазору 265 метр аз сатњи 

бањр, дар водии Бартанги ноњияи Рўшони Вилояти Мухтори 
Кўњистони Бадахшон пайдо шудааст.

Кўли Сарез бо оби мусаффои ошомиданї ва макони 
хатарноки љойгиршавиаш дар Осиёи Марказї маъруф аст. 
Оби кўл дар муддати 10 сол ѓун гардида, баланд шудааст. Кўли 
Сарез 60 км дарозї, 3 км бар, 500 метр чуќурї дорад...

Љањониён ба обњои ширину мусаффо* муњтољанд. Ба ѓайр 
аз ин, дар водињо сол аз сол масоњати заминњои кишт васеъ ва 
талабот ба об зиёдтар мешавад.



26

Ќисме аз олимон дар чунин аќидаанд, ки оби Сарезро бо 
маќсади обёрии замин истифода бурдан зарур аст.

Ќисми дигари олимон шубња доранд, ки агар кўњпора ё 
сангу хоки соњили кўл ба дарунаш резад, об баланд мешавад ва 
бадбахтї ба вуљуд меорад.

мусаффо – соф
шубња – гумонбарї

1. Кўли Сарез дар кадом вилояти Тољикистон воќеъ аст? 
Онро аз харитаи Тољикистон (мавзўи 8) нишон бидињед.
2. Он кай пайдо шудааст?
3. Оё кўли Сарез хатар дорад? Аз матн далел биёред.
4. Аз рўйи манзараи расмњои кўл ва мазмуни матн 
муайян кунед, ки мавзеъ гарм аст ё хунук?

1. Дар мавзўи “Барои чї обро бояд тоза нигоњ дорем?” 
ба таври шифоњї њикояи хурд тартиб бидињед.
2. Дар бораи кўли Сарез маълумот бидињед.
3. Матнро бори дигар бихонед. Љадвалро пурра кунед. 
Ин амалро дар дафтар иљро кунед.

Номи кўл
Соли пайдоиш 
Макони љойгиршавї
Ѓунљоиш
Дарозии кўл (км)
Бари кўл
Чуќурии кўл (км)
Баландии кўл аз сатњи бањр
Сабаби пайдоиши кўл

14. СИМОЊОИ МАТНРО ЁБЕД

1. Шарњи калимаи “Симо”-ро бихонед ва дар дафтари 
“Луѓат” бинависед. 

Симо: 1. рўй, чењра; шакл, ќиёфа. 2. шахсият. 3. 
маљозан ба маънои телевизион.
Симо (образ) – ќањрамон, персонажи матн.

2. Бо калимањои машќи 1 ибора тартиб дода бинависед.
Намуна: симо – симои зебо; рўй – рўйи зебо; чењра – ........,  

3. Бо иборањои дар машќи 2 тартибдода љумла бинависед. 

Намуна: Симои зебои модарам њамеша пеши назар аст. 
Чењраи зебои модарам њамеша пеши назар аст. 

ЧАРО РАНГИ СОБИРЉОН КАНД?

Соати аввали дарс тамом шуд. Собирљон ба берун 
набаромад. Њаммизаш – Оќилљон њам дар синф монда, 
китобчаи нави худро мехонд. 

“Агар ман њозир кулчањоямро бихўрам, – аз дил гузаронд 
Собирљон, – Оќил њам ба ман њамроњ мешавад. Агар ба 
ў надињам, “чашмгурусна” мегўяд. Ё дигарон њам кулча 
мепурсанду худам сер намешавам”.
Дар танаффуси дигар њам Собирљон кулча хўрда натаво-

нист. Њарчанд ў номаълум кисањояшро аз кулчаву мавиз пур 
карда, берун баромад, вале њамсинфонаш – Расулу Акбар аз ў 
дур намешуданд. Онњо ўро ба бозї даъват карданд. Собирљон 
розї нашуд. Охир, бо шиками гурусна чї хел бозї кардан 
мумкин? Худаш то ваќти мактабравї ба бозї андармон 
шуда, ба дарс дер омад. Барои гурусна намондан модараш 
ба љузвдони ў кулчаву мавиз андохт, ки ваќти танаффус 
бихўрад... 

Хулоса, то охири дарс Собирљон хеле гурусна монда, бо 
рангу рўйи канда ба хона омад. Ин ањволи ўро модараш дида, 
ба ташвиш афтод.

– Ња, писарам, ба ту чї шуд? Мабодо касал нашудї?
– Не, – бењолона гуфт Собирљон.
Чашми модар ба лабњои хушкидаи писараш афтоду аз таги 

гап пай бурд ва маслињатомез гуфт:
 – Ин корат наѓз не, писарам. Ман кулчаву мавизро бисёртар 

додам, ки бо љўрањоят бихўрї, ту бошї...
Бахтиёр Љумъаев

1. Дар матн сухан дар бораи кињо меравад?
2. Дар матн номи симоњо чанд маротиба такрор ёфтааст?
3. Номи кињо бештар истифода шудааст? Кињо камтар?
4. Симоњои асосї кињоянд? Симоњои дуюмдараља-чї?
5. Чаро модар кори писарашро наѓз нагуфт?
6. Модар аз куљо фањмид, ки Собирљон кулчаю мави-
зашро нахўрдааст?
7. Барои чї Собирљон кулчаю мавизашро нахўрд? 
8. Ин воќеа кай ва дар куљо рух додааст?
9. Собирљон чї кор кардан мехост?
10. Барои чї кулчаю мавизро хўрда натавонист? 
11. Ба фикри шумо, агар Собирљон дар назди Оќилљон 
кулчаю мавизњоро мехўрд, рафиќаш чї мегуфт?
12. Агар шумо мебудед, чї мегуфтед? 
13. Агар ба љойи Собирљон мебудед, чї кор мекардед? 
14. Ба рафтори Собирљон чї хел бањо медињед? Чаро? 

1. Мазмуни матнро наќл кунед.
2. Дар наќши модару писар бозї карда, оњанги гуфтори 
онњоро риоя намоед. 

Бозї: “Суханони симои матнро ёб!”
Шарти бозї:
Як лањзаи матнро ба ёд оварда, гуфтору рафтори симои 
матнро танњо бо имову ишора нишон бидињед. Дигарон 
бояд ёбанд, ки шумо кадом ќисми матнро бо имову 
ишора нишон додед. 

1. Матнро бихонед. Мазмуни онро бо матни “Чаро 
ранги Собирљон канд?” муќоиса кунед.

Соати аввали дарс тамом шуд. Собирљон кулчаву 
мавизро аз љузвдонаш бароварда, њамроњи љўрањояш хўрд. 
Оќилљон ва Расулу Акбар ба ў ва модараш ташаккур гуфтанд. 

Собирљон хурсандона ба хона омад. Ин ањволи ўро дида 
модараш пурсид:

– Ња, писарам, ба ту чї шуд? Чаро ин ќадар хурсандї?
– Модарљон, ман кулчаву мавизро бо љўрањоям хўрдам. Онњо 

ба шумо ташаккур гуфтанд, – гуфт Собирљон.
Модар гуфт:
– Бисёр кори хуб кардї, писарам. Ман њам кулчаву мавизро 

барои он бисёртар дода будам, ки бо љўрањоят бихўрї.

2. Номи симоњои матнро бинависед. Бо њарфи калон 
навиштани аввали номи онњоро бифањмонед.
3. Ба саволи “Чаро ранги Собирљон канд?” љавоб 
бинависед. 
4. Матни болоро бихонед. Монанди матни «Чаро ранги 
Собирљон канд?» тарзи муайян кардани симоњои матнро 
машќ кунед.
5. Матнро бихонед ва ба саволњои зери он љавоб бидињед.

МОР ВА МОЊЇ

Бачањо моњидорї мекарданд. 
Ногоњ њам моњї ва њам мор ба 
тўр афтоданд. Бачањо сангу чўб 
ба даст гирифта, дар ќасди мор 
шуданд. Мор тоб хўрду аз сўрохи 
тўр баромада, худро ба дарё 
андохт ва халос шуд.

Моњии беозор њатто кўшиши аз дом рањо шудан накард, 
чунки на њилаю найрангро медонисту на роњи халосиро.

                                                                           Мирзо Файзалї

1. Аз мазмуни њикоя ба чї хулоса омадан мумкин?
2. Дар симои ќањрамонони њикоя чї гуна рафтори 
одамон тасвир ёфтааст?

15. АЛАФИ ГАЗАНДА

Њасану Њусейн дар шањр таваллуд шуда буданд. 
Онњо то нуњсолагї аз шањр берун нарафтаанд. Фаќат 
ба мактаб мерафтанду баъди пешин дар њавлї бозї 

мекарданд. 
Тобистон волидайнашон Њасану Њусейнро ба зодгоњашон, 

ба дењаи Њуснободи соњили Зарафшон оварданд. Бачањоро 
модаркалонашон оѓўш кушода, пешвоз гирифт.

Рўзњои аввал бачањо ором буданд. Онњо аз пеши 
модаркалонашон дур намерафтанд. Чун аз байн ду рўз гузашт, 
Њасану Њусейн чашми модаркалонашонро хато карда, ба кўча 
баромаданд...

Модаркалон ва падарашон гаштаю баргашта таъкид 
мекарданд, ки бачањо мабодо боз поён фуромада, дар рўд оббозї 
накунанд. Онњо метарсиданд, ки бачањо дар рўд ѓарќ мешаванд. 

Њаво хеле тафсид. Бачањо аз њавои гарм гурехта, ба 
лаби рўди шўхоб фуромаданд. Оби рўд аз санг ба санг зада, 
кафккунон љорї мешуд. Ба оббозї кардан њавасашон омаду 
Њасан маслињатомез гуфт:

– Њусейн, биё, њамин тавр ба лаби оби рўд медароему даррав 
мебароем. Бародарон либосњояшонро кашида, ба об наздик 
шуданд. 

Бачањо дасти њамдигарро гирифта, аз байни сангњо 
эњтиёткорона гузаштанд. Ногоњ пойи якеашон лаѓжиду 
њардуяшон ба рўйи алафи њулбўймонанд афтиданд. Аз шарфаи 
онњо як мори чипор худро ба даруни об партофт. Њасан морро 
диду аз љояш хест ва тахтапушташро дошта гуфт:

– Аз афташ, маро мор газид. – Нигоњ кун, аз ягон љойи 
баданам хун набаромадааст?

– Не, љавоб дод Њусейн ва худаш низ љаста хесту “банди 
дасти ман њам сўзиш карда истодааст” – гуфт.

Бачањо зуд ба ќафо гашта, саросема либосњояшонро 
пўшиданд...

Онњо ба табобатхона, ба назди Саодат даромаданд. Саодат 
баробари дидани бачањо аз љояш хест:

– Ња, ба шумо чї шуд?!
– Њардуямонро мор газид.
– Кай газид?
– Њозир, худи њозир, – гуфт Њасан. 
Саодат бадани онњоро аз назар гузаронд. 
– Натарсед, – гуфт ў. – Шуморо мор не, алаф газидааст, 

алафи газанда.
Як навъ алафе њаст, ки хорњои ноаёни рўйи баргњояш 

бисёр тезанд. Номаълум ба пўсти кас халида, моддаи зањрдор 
мебароранд ва танро месўзонанд. Бинобар ин номашро “алафи 
газанда” мондаанд.

Баъди гуфтаи Саодат бачањо алафи њулбўймонандеро, ки 
ба болояш афтида буданд, ба хотир оварданд ва ба њамдигар 
маънидорона нигоњ карданд. 

Саодат бачањоро ба курсї шинонда, ба танашон доруи 
обакї молид.

– Хўш, чї тавр? – пурсид ў. 
– Сўзишаш монд, ташаккур ба шумо, – гуфта хандиданд бачањо. 

Болта Ортиќов 
1. Симоњои асосии матн кињоянд?
2. Ба кадом маќсад бачањоро ба дења оварданд?
3. Ин воќеа кай рух дод?
4. Воќеа дар куљо рух дод?
5. Аз чї сабаб дар бачањо майли оббозї пайдо шуд?
6. Бачањо бо њамдигар чї маслињат карданд?
7. Ба онњо чї њодиса рўй дод?
8. Бачањо ба кї мурољиат карданд?
9. Њикоя чї тарз ба анљом мерасад?
10. Оё рафтори бачањо дуруст буд? Чаро?
11. Агар шумо ба љойи Њусейн мебудед, ба пешнињоди 

Њасан розї мешудед? Чаро?
12. Аз мазмуни матн чї хулоса баровардед?
13. Шумо таътили тобистонаро чї тавр гузарондед?

1. Аз рўйи наќшњо хондани суњбати Њасану Њусейнро 
машќ кунед.

2. Ба расм бодиќќат нигоњ кунед. Лањзаи дар расм 
тасвирёфта ба кадом ќисми њикоя мувофиќ аст?

        соя, шухоб, кафккунон,

   оббози, лагжид, даррав

3. Дар бораи лањзаи аљоиби таътили тобистонаатон 
њикоя кунед.

4. Ба саволњо љавоб бинависед.
а. Симоњои асосии матн кињоянд?
б. Ин воќеа кай рўй дод?
в. Воќеа дар куљо рўй дод?

Калима бисозед ва бинависед. Бо калимањои 
тартибдодаатон љумла бисозед.

16. МАШЌИ НАВИШТАНИ МАКТУБ

Салом, Рањимљон.
Ман мехоњам, як њодисаро ба Шумо наќл кунам. 

Моњи июл ба дења рафтам. Дар он љо ману рафиќонам ба 
оббозї рафтем. Дар лаби об занбўри бисёр буд. Як љўраам 
занбўрњоро озор дод. Занбўрњо моро газиданд. Сару рўйи мо 
варам кард. Мо давида ба хона рафтем. Бибиам ба рўямон бо 
пахта намакоб молид. 

Хайр.
Бо эњтиром, Рустам

1. Њангоми хониш намунаи мактубро ба ќисмњо људо 
кунед.
2. Монанди намунаи боло мактуб бинависед. 

• Мактуби худро бонавбат ба њамдигар бихонед.
• Дафтарњои худро иваз кунед. Дурустии навиштањои 
њамдигарро бисанљед. 
• Агар ѓалат бошад, фањмонда ислоњ кунед.

17. ГУРБАЧАИ СОДА

Буд, набуд, як гурбача буд. Вай Мошон ном дошт. 
Боре* Мошон муш доштанї шуд. Аммо ў њанўз хурдакак 
буд ва чї будани мушро намедонист. Фаќат аз гурбањои 

калон шунида буд, ки онњо њамеша муш медоранд. Вай њам 
мехост, ки зудтар ягонто муш дорад, то ба ќатори гурбањои 
калон дохил шавад. 
Мошон ба тањхона даромад. Ин сўю он сўй гашт, вале 

касеро надид. Камин гирифта* пойид, вале муше пайдо нашуд. 
Ногоњ кањтўда хиширрос зад. Мошон пеш љањид ва чашмаш ба 
љонвараки думдарозе афтод.

– Ту кистї? – пурсид Мошон.
– Мушбача.
– Вањ, – хурсанд шуд Мошон. – Худи ту ба ман даркорї!
– Барои чї? – пурсид Мушбача.
– Барои чї буданашро намедонам, лекин медонам, ки гурбањо 

бояд муш доранд.
Мушбача гуфт:
– Гурбањо барои он муш медоранд, ки мушу гурбабозї 

кунанд. Мехоњї, ин бозиро ба ту ёд бидињам?
– Албатта, мехоњам, – гуфт Мошон. 
– Чашматро пўшу то се шумор, ана баъд чашматро кушою 

маро бидор!
Гурбача ба як кунљаки тањхона рафта истод. Баъд чашмашро 

пўшида, аз рўйи гуфтаи Мушбача то се шумориду чашмашро 
кушод. Дид, ки аз Мушбача дарак* нест. 

боре – рўзе, замоне
камин гирифтан – пинњон шуда истодан
дарак – хабар

1. Дар матн сухан дар бораи кї меравад?
2. Ин воќеа кай ва дар куљо рух додааст?
3. Мошон чї орзу мекард?
4. Барои чї Мошон Мушбачаро нашинохт?
5. Мушбача сода будани Мошонро чї тарз фањмид?
6. Мушбача Мошонро чї тавр фиреб дод?
7. Мушу гурбабозї чї гуна бозї будааст?
8. Ба фикри шумо, Мошон фиреб хўрдани худро ба 

гурбањои калон мегўяд, ё не? Чаро?
9. Агар Мошон бори дигар Мушбачаро бинад, чї кор 

мекунад? Барои чї?
10. Оё шумо њам боре фиреб хўрдаед? Он дарси ибрат шуд?

11. Дар бораи фиреб хўрдани худ ба касе наќл кардаед? Чаро?
12. Ба рафтори Мошон чї хел бањо медињед?
13. Ба рафтори Мушак-чї?
14. Оё фиреб додан кори хуб аст? Чаро?
15. Агар Мушак Мошонро фиреб намедод, ба ў чї 

њодиса рўй медод? Дар ин њолат фиреб додан кори хуб 
аст, ё нохуб?

1. Матнро аз рўйи наќшњо бихонед. Ба оњанги гуфтори 
симоњои матн риоя кунед.

2. Мазмуни матнро муфассал ва мухтасар наќл кунед.
3. Матнро бори дигар бихонед. Љадвали зерро пур кунед.

Чї? Кай? Дар куљо? Чї кор кард?
Мошон рўзе дар тањхона муш пойид.
Мошон
Мушак

4. Монанди намуна чанд љумла тартиб бидињед.

Кї? Кай? Дар куљо? Чї кор кард?
Анис бегоњї дар хонаашон китоб хонд.

5. Ба саволњо љавоб бинависед.
Барои чї Мошон Мушбачаро нахўрд?
Чаро Мушбача Мошонро фиреб дод?
Мушбача Мошонро чї тарз фиреб дод?
1. Ба љойи нуќтањо калимаи мувофиќ бинависед.
а) ...Мошон муш доштанї шуд.
б) Мошон ба... даромад.
2. Дар кадом ќатор симоњои асосии матн оварда шудаанд? 
(Њарфи љавоби дурустро дар доира гиред)
А. Гурбањо ва гурбача

Б. Мошон ва Мушбача 
В. Мошон, гурбачаи сода
Г. Гурбањо ва Мушбача 

3. Чаро Мошон Мушбачаро нахўрд? (Њарфи љавоби 
дурустро дар доира гиред).
А. Дилаш ба Мушбача сўхт.
Б. Мушбача вайро фиреб дод. 
В. Зўраш ба Мушбача нарасид.
Г. Мехост, ки бозї кунад.

4. Чаро Мушбача Мошонро фиреб дод? (Њарфи љавоби 
дурустро дар доира гиред).
А. Мошон мушро намешинохт.
Б. Мушбача барои аз марг наљот ёфтан Мошонро 
фиреб дод.
В. Онњо бозї карданд.
Г. Мошон сода буд.

5. Дар љумлаи “Мошон чашмашро кушода дид, ки аз 
Мушбача дарак нест.” таркиби “аз Мушбача дарак 
нест”-ро чї тавр мефањмед? (Њарфи љавоби дурустро дар 
доира гиред).
А. Аз Мушбача хабаре нест.
Б. Мушбача фиреб кардааст.
В. Мушбача аз дарича гурехтааст.
Г. Мушбача пинњон шудааст.

6. Калимањоро бо шарњашон мувофиќ гузоред.

1. боре А. хабаре
2. камин гирифтан Б. рўзе, замоне
3. дарак В. пинњон шуда истодан (дар ин-

тизори дастгир кардани чизе)

7. Фикри асосии матн дар кадом љумла ифода ёфтааст? 
(Њарфи љавоби дурустро дар давра гиред).
А. Аз шахсе, ки туро фиреб медињад, њушёр бош.
Б. Пеш аз кореро кардан маслињат пурс.
В. Ба њељ кас бовар накун.
Г. Бо мардуми доно њила ба кор намеояд.

18. ТЎБ
Матнро бихонед ва бигўед, ки бачањо Искандарро барои чї 

розї карданд? Чї тавр? Ба кадом маќсад? Барои чї?
Дар майдони варзишии дења бачањо футболбозї 

мекарданд, вале бозиашон зуд-зуд ќатъ мешуд. Тўб 
байни пойњо монда, пачаќ мешуд, наѓз намеѓелид ва ба 

нишон намерасид. Чунки тўби чарминашон сўрох дошт.
Њамин ваќт Искандар тўби нави футбол дар баѓал назди 

бачањо омад. Њама ба сўйи ў давиданд. 
– Биё, футболбозї кунем, – таклиф кард Бадал.
– Даста њам тайёр, – сухани ўро ќувват дод Њољї.
– Мо аллакай ду таќсим шудем, – бори дигар почаи 

шимњояшро барзада, ба гап њамроњ шуд Раљаб. – Њой, Мурод, 
рав, ту – дарвозабон!
Аммо аз Искандар садое набаромад...
– Биё, бо ана ин чархак бозї кун, – чархи велосипедро дароз 

карда гуфт Раљаб. – Чархаки зўр. Худам аз велосипеди акоям 
кушода гирифтам. Мо бо тўби ту футболбозї мекунем, баъд 
бармегардонем.
Искандар бо њавас ба чархак нигарист. Чархак ялаќќос 

мезад. Агар Искандар соњиби чунин чархак мешуд, њама њавас 
мекарданд. Вале тўб ба назари Искандар бењтар намуд. 

– Бо сангпушт иваз намекунї? – хоњиш кард Њољї. – Сангпушти 
ман ром шудагї. Ту бо сангпушту мо бо тўб бозї мекунем. 

Искандар чанд ваќт боз дар орзуи сангпушт буд. Баъди ин 
таклиф, њатто сангпуштро дар дасти худ њис карда, табассум 
намуд. Аммо аз тўб дил канда наметавонист.

– Ту тўбатро ба мо дењ, ман ба ту бодбаракро медињам, – бод-
баракашро дароз карда, илтиљо намуд Мурод. – Мепарронию 
маза карда, тамошо мекунї...
Мурод бодбаракро ба ў дод. Искандар бодбаракро даст-

даст карда дид. Бодбарак ба ў маъќул шуд. Вале ба назараш 
тўб наѓзтар намуду розї нашуд.

– Не, ман тўбамро ба њељ чиз иваз намекунам, – ќатъї гуфт 
Искандар. – Њамин хел дињед, майлаш, мегирам.

– О-њо! – масхара кард Њољї.
Искандар аз сангпушту чархак ва бодбарак чашм намеканд. 
– Рафтем, бачањо, монед, ба чизи њамин хасис кордор 

нашавед, – гуфт Раљаб.
Бачањо боз бо тўби сўрохи худ машѓули бозї шуданд. 

Искандар тўб дар даст дар љояш хомўш монд. 
Б. Бойев



40

1. Бачањо дар куљо бозї мекарданд?
2. Барои чї бозї зуд-зуд ќатъ мешуд?
3. Чаро бачањо ба сўйи Искандар давиданд?
4. Оё Искандар розї шуд, ки тўбро бо чизњои дигар иваз 
кунад? Барои чї?
5. Барои чї Искандар дар љояш хомўш монд?
6. Агар Искандар тўбро медод, минбаъд чї воќеа рух 
медод?
7. Агар ба љойи Искандар мебудед, чї кор мекардед?
8. Ба љойи бачањо-чї?

1. Матнро аз рўйи наќшњо бихонед. Ба оњанги гуфтори 
симоњои матн риоя кунед.
2. Бигўед, ки бачањо Искандарро барои чї розї меку-
нонданд.
3. Мазмуни матнро наќл кунед.

«Суханони симои матнро ёб!» Шумо аз дарсњои гузашта 
бо шарти бозї шиносед. 

1. Матнро бори дигар бихонед ва љадвалро монанди 
намуна пур кунед.

Кињо? Кай? Дар куљо? Чї кор карданд?
Бачањо бегоњї дар майдони вар-

зишї
футболбозї кар-
данд.

2. Матнро бори дигар бихонед. Љадвали зерро пур 
кунед.

Кї? Кай? Дар куљо? Чї кор кард?
Искандар бегоњї дар майдонча тамошо кард.

3. Ба саволњо љавоб бинависед.
• Барои чї бачањо Искандарро розї кунондан мехоњанд?
• Бачањо чї тарз Искандарро розї мекунонданд?
• Чаро Искандар тўбашро надод?

1. Ба љойи нуќтањо калимаи мувофиќ бинависед.
а) Искандар .............. ба чархак нигарист. 
б) Бачањо боз бо тўби ............ худ машѓули бозї шуданд. 

2. Дар кадом ќатор симои асосии матн оварда шудааст? 
(Њарфи љавоби дурустро дар доира гиред).
А. Раљаб 
Б. Мурод
В. Искандар
Г. Бадал

3. Чаро Искандар тўбашро надод? (Њарфи љавоби 
дурустро дар давра гиред).
А. Искандар хасис буд.
Б. Искандар эњтиёткор буд. 
В. Искандар аз кафидани тўб тарсид.
Г. Искандар бачаи зўр буд.

4. Пайдарњамии дурусти мазмуни матнро муайян кунед 
(Дар сутуни якум раќамњои мувофиќ гузоред).

Ба Искандар чанбарак пешкаш карданд.
Тўби бачањо кафида буд.

       Ба Искандар бодбарак пешкаш карданд.
       Искандар тўбашро ба њељ кас надод.
       Искандар бо тўбаш омад.
       Ба Искандар сангпушт пешкаш карданд.

19. МАКТАБ

Дар синни 6-солагї маро падарам ба мактаб бурд. 
Модарам гуфт:

– Туро дар ваќти 4-сола, 4-моња, 4-њафта ва 4-рўза 
буданат ба мактаб фиристода будем. Он ваќтњо ту бисёр хурд 
будї. Дили ман ба ту месўхт, ки дар мактаб азоб мекашї. 
Бинобар ин туро аз мактаб гирифтем. Акнун хуб кўшиш карда 
хон, то ки ба њамсолонат баробар шавї.

Ба ман ин тавсияи* модарам хуш 
омад. Ман кўшиш мекардам, ки њар чи 
зудтар сабаќ* омўхта, бо њамсолонам 
баробар шавам ва њатто аз онњо гузарам.
Ман ба мактаб даромадам. Дар як 

синфхона бачагони аз 4-сола то 12-
сола љамъ шуда буданд.
Пас, омўзгор маро рў ба рўйи худ 

дузону шинонда, тахтачаро наздам 
гузошту ба ман гуфтани “Аъузу 
биллоњ” ва “Бисмиллоњ”-ро супорид. 
Азбаски падарам пешакї ба ман ёд 

дода буд, бедушворї талаффуз кардам. Омўзгор хурсанд шуд. 
Бо њамин падарам ба хона баргашт ва ман дар мактаб мондам...
Ман дар дарсњо мунтазам* иштирок намуда, то ба абљад-

хонї* расидам. Рўзе падарам ба ман гуфт:

– Акнун ки ту абљадхон шудї, ман ба ту њисоби абљадро ёд 
медињам.
Падарам тахтачаи абљад навишташударо ба пешам гузошт. 

Аз он тахтача њарфњоро ба ман нишон дода мепурсид:
– Ин чист? Инаш-чї?
Ман ба пурсишњои падарам љавоб дода натавонистам, зеро 

чї будани он чизњоро касе ба ман нишон надода буд.
Падарам гуфт:
– Охир, њамин рўзњо ту дар мактаб чї хонда истодаї? 

Халифаат* ба ту њар чизро тўтивор ёд кунонидаанд, аммо њељ 
чизро ёд надодаанд. Имрўз ту ба мактаб нарав!...
Рўзи дигар маро модарам ба мактаби духтарона бурд. Ман 

дар ин мактаб “Њафтяк”-ро тамом кардам. “Ќуръон”-ро хатм 
намудам, “Чањоркитоб”-ро њам хондам. Вале хатнависиро 
бошад, њељ наметавонистам. Он ваќт ман дањсола будам. 
Њисоби абљадро ба ман падарам ёд дод.

Садриддин Айнї

тавсия – маслињат            абљадхонї – алифбохонї
сабаќ – дарс, вазифа        халифа – ба маънои омўзгор
мунтазам – њамеша

1. Дар матн сухан дар бораи хониши кадом шахси 
шинохта рафтааст?
2. Чаро модар дар ташвиш буд? Садриддин дар мактаб 
чї тавр тањсил мекард? Барои чї ин тавр фикр мекунед?
3. Чаро падараш Садриддинро аз мактаби писарона 
гирифт?

  абчадхони, Хафтяк, Куръон,

 Чоркитоб, падарам, харф

4. Дар он давра чанд навъи мактаб мављуд будааст? Оё, 
дар замони мо ин гуна мактабњо њастанд? Барои чї?
5. Њангоми иљрои вазифаи хонагї падару модар ба шумо 
чї гуна тавсияњо медињанд?
1. Аз матн бандеро ёбед, ки исботи тањсили хуби 
Садриддин аст.
2. Њисоб кунед, ки чор солу чор моњу чор њафтаю чор 
рўз чанд моњу рўзро ташкил медињанд.
3. Бигўед, ки баъди чанд моњи аз мактаб гирифтан 
падараш Садриддинро бори дуюм ба мактаб овард.

Мазмуни њикояро дунафарї дар рў ба рўйи њамдигар 
истода, аз номи худатон наќл кунед. Ба љойи калимаи 
ман калимаи “Садриддин”-ро истифода баред.
Масалан: Садриддинро дар синни шашсолагї падараш 
ба мактаб бурд. Модараш мегуфт: ....

20. ШАЊРИ ДУШАНБЕ

1. Ба саволњо љавоб бинависед.
• Кишвари мо чї ном дорад?
• Пойтахти Тољикистон кадом шањр аст?

2. Тарзи ќироати шеърро бо њамсинфон муњокима кунед. 
Онро дар хотир нигоњ доред!

• Як маротиба матнро бодиќќат мустаќилона бихонед. 
Кўшиш кунед, ки чї навиштани муаллифро хуб 
бифањмед. 
• Матнро бори дигар бо овози баланд бихонед. 
Шеърро ба ќисмњо људо кунед.

• Дар њар ќисми шеър калимаи асосиро људо кунед. (Ин 
калимањо фикри асосиро ифода мекунанд).
• Шеърро бо кадом оњанг хонданї њастед? Барои ин 

мисраъњои шеърро якчанд маротиба бо овози баланд 
бихонед ва оњанги мувофиќро интихоб кунед. 

Матнро бихонед. Ба ќоидањои боло риоя кунед.

АЉАБ ШАЊРИ ДИЛОРОЇ, ДУШАНБЕ

Аљаб шањри дилорої, Душанбе,
Хаёлам, зеби дунёї, Душанбе.
Шудам сарсабз дар оѓўши мењрат,
Чу дил дар синаам љойї, Душанбе.
Ба гирдат њалќа баста кўњсорон, 
Туро гардида њомию нигањбон.
Њамеша то ки бошї сабзу хуррам,
Зи дил љорї намуда чашмасорон.
Аљаб шањри дилорої, Душанбе,
Хаёлам, зеби дунёї, Душанбе.          

                      Боќї Рањимзода

дилорої – дилписандї, зебої 
сарсабз – хушбахт ва осудањол
оѓўши мењрат – канори мењрубоният
њомї – њимоятгар, пуштибон

1. Шоир дар матн дар бораи чї сухан меронад?
2. Барои чї Душанберо “зеби дунёї” мегўяд?
3. Ба фикри шумо, шеърро бо кадом оњанг хондан 
мувофиќ аст? Бо оњанги шодї ё ѓаму андуњ? Барои чї?
4. Шоир муносибати худро ба шањри Душанбе ба 
воситаи кадом калимањо ифода кардааст?

1. Тарзи ифоданок хондани шеърро бо њамсинфон машќ 
кунед.
2. Ин шеърро оњангсозон ба оњанг даровардаанд. Бо 
ёрии омўзгор оњангашро ёфта, бисароед.

3. Ду мисраи аввали шеърро бинависед ва дар бораи 
тарзи навиштани мисраъњои шеърї маълумот бидињед.
Намуна. Аввали сатрњои шеър бо њарфи калон навишта 
мешавад. 
4. Аз манзараи зодгоњи худ таассуротатонро бигўед.
5. Яке аз манзарањои зебои диёратонро тасвир кунед.

21. ХУШ ОМАДЕД БА ШАЊРИ ДУШАНБЕ!

Душанбе пойтахт ва калонтарин шањр дар Љумњурии 
Тољикистон мебошад.

Душанбе љойњои диданиву дилрабои зиёд дорад. Хи-
ёбони Рўдакї яке аз хиёбонњои васеъ ва зеботарини шањри Ду-
шанбе мебошад. Хиёбонро муљассамаи боњашамати Исмоили 
Сомонї, кохи Вањдат, Ќасри Президент, Академияи илмњои 
Тољикистон зеб додаанд. 
Биноњои донишгоњњо, муассисањои илмию фарњангї ва 

хизмати маишї асосан дар ду канори хиёбони Рўдакї љойги-
ранд. Донишгоњи миллии Тољикистон, Донишгоњи давлатии 



47

омўзгории Тољикистон ба номи Садриддин Айнї, Донишгоњи 
давлатии тиббии Тољикистон ба номи Абўалї ибни Сино, До-
нишгоњи аграрии Тољикистон ба номи Шириншо Шоњтемур, 
марказњои савдо ва тарабхонањои зиёде аз љумлаи онњоянд.

хиёбон – роњи рости васеъ дар шањр
муљассамаи боњашамат – њайкал ё пайкараи бузург
сафоратхонањои хориљї – бино, идораи сафирони дав-
латњои дигар
донишгоњ – мактаби олї, ки дар он донишљўён тањсил 
мекунанд
муассисањои илмию фарњангї – театр, китобхона, то-
лорњои киною консертї
муассисањои хизмати маишї – маѓоза, маркази савдо, 
дорухона, ошхона 

1. Дар матн сухан дар бораи чї меравад?
2. Кадом љойњои тамошобоб номбар шудаанд?
3. Калонтарин хиёбони шањри Душанбе чї ном дорад?
4. Дар канори он чињо љойгир шудаанд? 

1. Хондани матнро бо њамсинфон машќ кунед. 
2. Аз матн исмњои хосро бинависед. Чаро дар аввали исмњои 
хос њарфи калон навишта шудааст, шарњ бидињед.

Имлои калимањои зеринро дар хотир гиред:
Муассиса, муљассама, тиббї, Донишгоњи миллии 

Тољикистон, Донишгоњи давлатии омўзгории Тољи-
кис-тон ба номи С. Айнї, Донишгоњи давлатии тиббии Тољи-
кистон ба номи Абўалї ибни Сино. 

4. Матнњои “Аљаб шањри дилорої, Душанбе” ва “Хуш 
омадед ба шањри Душанбе!”-ро дар наќша муќоиса ку-
нед.

1. Дар кадом  ќатор калимањо беѓалат навишта шудаанд? 
(Њарфи љавоби дурустро дар доира гиред).
А. Садриддин, муасисса, муљасама, тиббї
Б. Садриддин, муассиса, муљасамма, тибби
В. Садриддин, муассиса, муљассама, тиббї 
Г. Садридин, муасиса, муљасама, тибї 

2. Ба муассисањои илмию фарњангї ва хизматию маишї 
аз сутуни дуюм калимањо мувофиќа кунед.

1. Муассисањои илмию фарњангї

2. Муассисањои хизмати маишї

А. Ошхона

Б. театр

В. дорухона

Г. осорхона

Ѓ. маркази савдо

Д. донишгоњ

22. ДЕЊАИ МО

Туѓмазор яке аз дењањои хушманзараи шањри Норак 
аст. Атрофи дењаро кўњи Нор, дарањои Полез, Хушкак, 
Олуча, Туѓ ва Хуч зеб медињанд. Дар ин мавзеъњо 

навъњои гуногуни гиёњњо мерўянд.
Дар миёнљойи дењаи Туѓмазор мактаб воќеъ аст. Аз канори 

дења дарёи Вахш љорист. Дар болотари дења аз дили кўњи сангин 
чашмаи Бибизубайда фаввора мезанад. Оби чашма хосияти 
шифобахш дорад. Ин об ба бемории кабудсулфа дармон 
мебахшад ва барои њазми хўрок фоидаовар аст. 

Абдуллоњ Алї

1. Дар атрофи дењаи Туѓмазор чињо љойгиранд?
2. Аввали номи дења, кўњ, дара, дарё, чашма бо чї гуна 

њарф сар шудааст? Барои чї?

1. Дар бораи манзараи зодгоњатон чанд сухан бигўед.
2. Зодгоњро боз бо кадом калимањо иваз кардан мум-

кин аст? Бинависед.

3. Аз банди якуми матн исмњои хосро бинависед.
4. Дар бораи дења ё мањалли зисти худ њикояи хурд 

бинависед.
 

Намуна:
Хуш омадед ба дењаи мо – дењаи Заргар!
Дењаи мо дар доманаи кўњ воќеъ аст. Аз чор тарафи дења 

чашмањои зулол бо обњои хунук љорї мешаванд. Дар дењаи мо 
ќадимтарин ќалъаи ноњия воќеъ аст. Мардуми зиёд аз гўшањои 
гуногуни кишвар барои дидани ин ќалъа меоянд. 

Шуморо низ ба дењаи Заргар даъват мекунем! Биёед, аз оби 
зулоли чашмањои дењаи Заргар њаловат баред!

5. Манзарањои њар ду дењаро муќоиса кунед.
6. Аз рўйи мазмуни расм иншои хурд бинависед.

III. ОДОБИ ЊАМИДА. ИСМ

1. Расмњои њар ду гўшаро аз назар гузаронед ва ба 
саволњои зери расмњо љавоб гардонед.

23. ИДИ КАСБИИ ОМЎЗГОРОН
Кї?, Чї? Кињо?, Чињо?

1. Дар гўшаи якум китоб, харгўш ва писарбача чанд-
тоианд?

2. Адади расмњои гўшаи дуюмро бо якум муќоиса 
кунед. Адади исмњои кадом гўша зиёд аст? Чаро?

1. Исмњои зеринро муќоиса кунед ва бинависед.
омўзгор – омўзгорон
даст – дастњо
анор – анорњо

хонанда – хонандагон
ќалам – ќаламњо
хона – хонањо

2. Ба љуфти калимањои боло савол бигузоред.
Кї? – омўзгор
Кињо? – омўзгорон

Чї? – даст
Чињо? – дастон

Исмњо танњо ва љамъ мешаванд. Исми танњо якто буда-
ни шахс ё ашёро мефањмонад. Исми љамъ бисёр будани 
шахс ё ашёро мефањмонад.

БА МУАЛЛИМ
Азизу мењрубони ман, муаллим,
Сафобахши* равони ман, муаллим.
Чу ширинї ту шањди* њарфњоро
Нињодї бар забони ман, муаллим.
Зи нури мењри ту гардид равшан
Замину осмони ман, муаллим.
Зи илми туст андар зиндагонї
Њама тобу тавони* ман, муаллим.
Чї рангину мунаввар* гашту зебо
Зи файзи ту љањони ман, муаллим.
Бимонад ёди неку равшани ту
Чу нуре дар нињоди* ман, муаллим.

                  Камол Насрулло

сафобахш – покї, тозагї, осоиш      нињод – дил                                       
тобу тавон – ќувват, тавоної            шањд – асал, мунаввар, 
мунаввар – пурнур, равшан

• Калимањоро бонавбат ба њамдигар бихонед ва  бинависед.
• Дафтарњои худро иваз кунед. Дурустии навиштањои 
њамдигарро бисанљед. 
• Агар ѓалатњо бошанд, фањмонда, ислоњ кунед.
1. Имлои калимањои зеринро дар хотир бигиред.

А Б
ширинї
нињодї
муаллим
мењрубони ман
замину осмони ман

зиндагонї
мунаввар
нињоди ман
шањди њарфњо
сафобахши равони ман

2. Ба саволњои љадвали якум љавоб бигўед.
Кї? омўзгор
Чї хел?
Чї кор мекунад?
Дар бораи ў чї фикр доред?
Калимаи њаммаъно

3. Бахшида ба Рўзи омўзгор муаллими худро аввал ба 
таври шифоњї, баъд хаттї табрик кунед.

Намуна:
Устоди муњтарам! 
Шуморо бо Рўзи омўзгор табрик гуфта, бароятон умри дароз 

ва саломатї орзу дорем. 
Бо орзуи нек, хонандагони синфи 3 “Б”

24. СОАТИ БИБИАМ
Дар хонаи мо соат њаст. Вале бибиам аз рўйи “соат”-и 

аз њама ќадимтарин – фарёди хурўс кор мекунад. Њамин 
ки хурўсон бори аввал љеѓ мезананд, бибиам китфамро 

љунбонда мегўяд:
– Ваќти хестан шуд, љони бибї!
Аммо њоло њаво торик аст. Мехоњам камакаки дигар 

даруни љогањи гарм бошам. Аммо бибиам аз хоб хестааст ва 
маро ба хестан маљбур мекунад.

– Сањар хестан хосияти хуб дорад. Сањарї барваќт аз хоб 
бихезї, дилат кушода мешавад, корат барор мегирад, тану 
љонат осоиш меёбад. Сањар китоб хонї, дар хотират бењтар 
наќш мебандад...

Агар соатњои муќаррарї барои хезондани мардум фаќат 
як бор занг зананд, соатњои љондор, яъне хурўсон, боз ду бори 
дигар овоз мебароранд: бори дуюм, ваќте ки субњ медамад ва 
олам тамоман равшан мешавад; бори сеюм, ваќте ки Офтоб ба 
миёни осмон наздик мерасад.

Бибиам боз таъкид мекунад, ки хурўсон бо љеѓи якум 
мегўянд: Одамони њушёрхоб аз хоб бархезед! Бо љеѓи дуюм: 
Коргарон, бархезед! Бо љеѓи сеюм: Танбалон бархезед. Охир, 
танбалон, бењавсалагон, коргурезон хеле дер аз хоб мехезанд. 

Ана њамин хел аќидањо дорад бибии сахтгири ман. Як 
љињати тани солим ва пешравии корњои маро аз он медонад, 
ки бо љеѓи нахустини хурўсон аз файзу баракати субњидам 
бањравар мешавам.

1. Соати бибї чї ном дорад?
2. Хурўсон пагоњї чанд бор љеѓ мезананд? 
3. Шуморо њар сањар кї аз хоб бедор мекунад?
4. Сањархезї ба шумо маъќул аст ё не? Барои чї?
5. Сањархезї чї хосият дорад?

6. Агар шумо хурўс медоштед, ба вай чї ном (лаќаб) 
мегузоштед?
7. Дар хонаводаатон дар бораи сањархезї чї мегўянд? 

1. Матни зеринро бинависед. 
Дар аввали номи њайвонњо чї гуна њарф навишта 
шудааст? Барои чї?

Комил як гурба дорад, номаш – Алояк. Рўзе Алояк 
бехабар аз саг ба њавлї даромад. Сагамон – Малла 
гурбаро пеш кард. Алояк ба дарахт баромад ва аз 
Малла халос шуд.
2. Дар бораи њайвонњои хонагии дўстдоштаатон ба 
таври шифоњї њикоя тартиб бидињед.

3. Имлои калимањои зеринро ба хотир гиред.
Сутуни А Сутуни Б

1. рўз
2. дарозгўш
3. рўйхат
4. љўра
5. гўш

1. љўроб
2. шўроб
3. фурўхт
4. Рўдакї
5. омўзгор 

    Калимањои мўза, хурўс, нўл, рўйнавис, сўзан, сўзанї, 
кўшиш, мўрро дар кроссворд љой кунед. Ин амалро дар 
дафтар иљро намоед.

ў
ў
ў
ў
ў
ў
ў
ў

Ба љойи холї калимаи мувофиќро гузошта бинависед.
Бибї аз рўйи соати аз њама ќадимтарин ________ кор 
мекунад.
А) садои гўсола Б) садои булбул В) садои хурўс

Хурўс ______ бор љеѓ мезананд.
А) 2 бор                 Б) 3 бор                  В) 1 бор

 
2. Ба саволњо љавоб бинависед.
Шуморо дар хона њар сањар кї аз хоб бедор мекунад?
Агар шумо барваќт аз хоб хезед, чї кор мекунед?

25. БЕЊТАРИН ВА БАДТАРИН ЧИЗ
Хўљаине ба хизматгораш мефармояд, ки барои 

мењмонон хўроки хуштаъм тайёр кунад. Хизматгор 
марди оќил буд. Ў барои омода кардани хўрок аз бозор 

забон меорад. Хўљаин мепурсад: 
– Чї овардї?
– Забон, – мегўяд марди оќил.
Хўљаин ба ѓазаб омада мегўяд:
– Наход аз забон бењтар хўрдание набошад?
Мард мегўяд:

– Забон одамонро ба якдигар муттањид мекунад. Ба воситаи 
забон мо ба њамдигар гуфтугў мекунем. Забон калиди дониш 
аст. Забон дар дањон посбони сар аст.

Бори дигар хўљаин ба ў мефармояд, ки аз бозор чизи аз 
њама бадро биёрад. Мард аз бозор боз забон меорад. Хўљаин 
мепурсад:

– Чї овардї?
– Забон, – љавоб медињад марди оќил.
Хўљаин боз ба ѓазаб омада мегўяд:



57

– Боз забон?!
Мард љавоб медињад:
– Оре. Забон бадтарин чиз аст. Забон сабаби њама 

найрангњост. Забон дурўѓ мебофад, њаќиќатро пинњон мекунад, 
туњмат ва ѓайбат мекунад. Забон хашму ѓазаб меорад, дашном 
медињад, дил меранљонад. “Забони сурх сари сабз медињад 
барбод”.

Ин гуфтањои хизматгор ба хўљаин писанд меояд. Ў минбаъд 
хизматгорашро маслињатгари худ интихоб мекунад.

1. Хизматгор ба саволи хўљаин дар бораи таърифи забон 
чї мегўяд?
2. Хизматгор ба саволи хўљаин «Боз забон?!» чї љавоб 
медињад?
3. Чаро хўљаин хизматгорашро маслињатгари худ 
интихоб кард?
4. Чаро ба њикоя “Бењтарин ва бадтарин чиз” сарлавња 
гузошта шудааст?

1. Хусусиятњои неку бади забонро дар љадвали зерин 
бинависед. Ин амалро дар дафтар иљро кунед.

                                              Забон

Нек Бад

дўстї, муттањидї... найранг, туњмат...

2. «Забон дар дањон посбони сар аст»-ро шарњ бидињед.

Дар наќши хўљаин ва хизматгор бозї кунед.

НАСИЊАТ
Забонро барои сухани нек бояд кушод ва барои њафт 

чиз бубаст. Забонро аз чунин гуфтор мебояд баст:
– аз гуфтани дурўѓ, ки дурўѓгўй душман аст;

– аз ваъдаи хилоф*, ки сифати дурўягон аст;
– аз ѓайбат ва туњмат, ки амали бадахлоќон аст;
– аз муноќиша*, душманї, суханчинї ва айбгўйї, ки онњо аз 

васвасаи шайтонанд;
– аз таърифи худ, ки нишонаи худписандист;
– аз дуои бад ва њаќорат, ки бадлафзист;
– аз мазоњу масхара ва њазле, ки боиси ранљиш бошад.

Њусайн Воизи Кошифї

ваъдаи хилоф – ваъдаи бардурўѓ
муноќиша – љанљоли миёни њамдигар

 Панди зеринро бинависед ва аз ёд кунед.
 Сухан зањру позањру* гарм асту сард,

 Сухан талху ширину дармони дард. 
                        Абўшакури Балхї

позањр – нўшдору, доруи зидди зањр

1. Ба назари шумо, талхтарин чиз чист?
2. Зери мафњуми ширинтарин чиз чиро мефањмед?
3. Магар сухан гарму сард мешавад? Мисол биёред.

26. МАВРИДИ САЛОМ
Матнро бихонед. Маврид ва одоби саломро номбар 

кунед.
Агар пурсанд, ки дар кадом маврид салом бояд кард, 

бигўй:

– чун бародарро бубинї;
– дар роњ ба одамон рў ба рў биёї;
– ба назди одамон даройї;
– ба маќбарае бирасї;
– ба хонаи худ бидаройї, ба ањли хонавода салом бояд кард.
Агар пурсанд, ки дар кадом маврид салом бояд накард, 

бигўй:
– дар њаммом;
– бар касе, ки ба ќазои њољат машѓул бошад;
– ба ќуръонхон;
– ба намозгузор.

Њусайн Воизи Кошифї

1. Чаро салом медињем?
2. Дар кадом маврид салом бояд карду дар кадом маврид 
не?
3. Ба аќидаи шумо, боз дар кадом маврид салом равосту 
дар кадом маврид не?

ЗУФ
Зуф дар боѓњо, киштзорњо, лаби љўй ва сари чашмањо 

месабзад. Дар тиб барг, тухм, шираи онро истифода 
мебаранд. Барги зуфро дар соя мехушконанд. Чойи онро 

барои муолиљаи кабудсулфа, дарди дандон, захми меъдаву 
рўда кор мефармоянд.

1. Зуф дар кадом љойњо месабзад?
2. Хосиятњои шифобахшии зуфро бигўед.
3. Чаро зуфро дар соя мехушконанд?

1. Матни болоро бинависед. 
2. Ба исмњо савол гузоред. Бигўед, ки байни исмњо кадом 
аломат гузошта шудааст.

27. ОДОБИ САЛОМ
Агар пурсанд, ки одоби салом кардан кадомњост, 

бигўй:
– пок будан;

– савора бар пиёда, истода бар нишаста ва нишаста бар 
такязада салом кунад;

– он ки хурдтар аст, бояд бар бузургтар ва аќал бар аксар 
салом кунад;

– дар салом кардан рўй хандон ва пешонї кушода дорад;
– ба ишорат салом накунад, балки ба лафз (бо овози шунаво) 

бигўяд, ки “Ассалому алайкум”;
– чун ду ба якдигар рў ба рў оянд, вохўрї кунанд.
Агар пурсанд, ки одоби љавоб додан кадомњост, бигўй:
– он ки ба тозарўйї љавоб дињад;
– бояд, ки љавобдињандаи салом тозаву озода ва покиза 

бошад;
– агар гурўње истода бошанд, як нафар љавоби салом дињад, 

басанда аст;
– љавоби салом бо лафз (бо овози шунаво) дињанд, на бо 

ишорат, то ки саломкунанда бишунавад.
Њусайн Воизи Кошифї

1. Одоби салом ва љавоб ба саломро машќ кунед.

2. Имлои калимањои зеринро дар хотир бигиред:
Ассалому алайкум, тозарўйї, саломкунанда, љавобдињан-
да, такязада, вохўрї, гурўњ, рўй, бигўй.

1. Дар кадом ќатор калимањо беѓалат навишта шудаанд? 
(Њарфи љавоби дурустро дар доира гиред).
А. ассалому алайкум, тоза рўйї, салокунанда, такиязада
Б. асалому алайкум, тозарўйи, салом кунанда, такийзада

В. асалому алайкум, тозарўї, саломкунанда, такя зада
Г. ассалому алайкум, тозарўйї, саломкунанда, такязада

2. Дар кадом ќатор калимањо беѓалат навишта шудаанд? 
(Њарфи љавоби дурустро дар доира гиред).
А. вохўрї, гўрўњ, рўй, бигўй
Б. вохўри, гуруњ, руй, бигуй
В. вохўрї, гурўњ, рўй, бигўй
Г. вохури, гўруњ, рўй, бигуй

3. Дар куљо салом намекунанд? (Њарфњои љавоби дурустро 
дар доира гиред).
А. дар њаммом
Б. дар роњ
В. дар маќбара
Г. дар њољатхона

4. Аввал кї бояд салом бигўяд? (Њарфи љавоби дурустро 
дар доира гиред).
А. савора бар пиёда
Б. њама ба як нафар
В. хурд ба калонсол
Г. нишаста ба рост

28. БАЧАЊОИ ХУБ

Хислати бачаи хуб ва бадро бинависед.

                                                Бачаи
хуб бад

боодоб, мењнатдўст... дурўѓгўй, љангара...



62

БАЧАЊОИ ХУБ
– Чаро ашкат равон аст?
Ба ту чї шуд, писарљон?–
Модар пурсид аз Акрам
Бо хотири парешон.

Акрам оње кашида,
Ба модараш бигуфто:
– Оњ, ин ќадар гандаанд
Бачањои синфи мо.

– Наход њамаи онњо
Ганда бошанд, Акрамљон?–
Њайрон-њайрон бипурсид
Модар табассумкунон.

– Ња, њамаашон ганда!
– Њатто Музаффарљон њам?
– Албатта, вай њам ганда!
– Намеояд боварам.

– Ана, дирўз ў чї гуфт:
“Аз пањлуям хез, Акрам!
Дигар ман њамроњи ту
Дар як љо намешинам”.

– Санавбар-чї, писарљон,
Магар ў њам шуд ганда?
– Дар пеши муаллимон
Кард ў маро шарманда!

– Шавкат-чї? Вай њам ганда?
– Аз ганда њам гандатар!
Дурўѓгўю нобовар,
Хабаркашу иѓвогар.

Дар ваќти занг имрўз
Медонї, ў чињо кард?
Рафту хабар кашида,
Муаллимаро овард.

Тирезаро нишон дод,
Гуфт: –“Инро Акрам шикаст!”
Ана, дидї, очаљон,
Вай чї ќадар ганда аст!

Модар гуфто: “Писарљон,
Онњо айбе надоранд.
Бачањои бамаънї
Дар синфи ту бисёранд.”

              Алї Бобољон

1. Акрам дар бораи њамсинфонаш ба модар чї гуфт?
2. Чаро модар ба суханони Акрам бовар накард?
3. Оё дар байни њамсинфони шумо њам Акрам барин 
хонандагон њастанд?
4. Ба онњо чї маслињат медињед?

1. Суханњои Акрамро дар бораи Музаффар, Санавбар ва 
Шавкат аз шеър ёфта, ба наср баргардонда бинависед. 
Наќлро ин тавр оѓоз кунед:
Музаффар ба ман гуфт, ки......
2. Пандро хонда шарњ бидињед ва бинависед.

Айби худ аблањ набинад дар љањон,
Бошад андар љустани айби касон.

3. Имлои “Худамро месанљам”
Албатта, Музаффарљон, омўзгор, ў, дирўз, имрўз.

29. СУХАНИ СЕЊРНОК

Аз зинаи даромадгоњи мактаб писараке лаѓжида, ба 
замин афтид. Вай Нодири муштзўр буд. Азбаски Нодир 
бадљањлу љангара буд, мо ўро њамин тавр номидем. 

Нодир, барои он ки дигарон ѓалтиданашро набинанд, зуд аз 
љояш хесту зонуњояшро аз барф тоза кард. Баъд мисли хурўси 
љангара бошиддат ба сўйи Њалим давид. Дар як дам бисёр 
њангоматалабон* љамъ шуда, мехостанд, ки љанги Нодиру 
Њалимро тамошо кунанд. Охир, Њалим бачаи баќувват, узви 
мањфили гўштингирони мактаб буд... Нодир ба Њалим наздик 
шуд. Њозир ба сари Њалим чунон мефурорад, ки...

Аљабо, чиро мебинем? Њалим ба Нодир чизе гуфт, ки Нодир 
ба маънои “њељ гап не” бепарвоёна даст афшонду рафт. Ваќти 
рафтанаш, њатто ў табассум мекард.

Њайрон шудем: Нодирро аз занозанї чї боздошт? Охир, 
ў тамоман ба љанг тайёр буд-ку?! Шояд ягон сухани сењрнок 
гуфта, ўро аз аспи љањл фуроварда бошад? Он сухани сењрнок 
чї бошад?

Фањмидем. Медонед, Њалим ба Нодир чї гуфтааст?
“Узр љўраљон, ќасдан не, нохост поятро зер кардам. Маро 

бубахш.”
        М. Неъматзода

њангоматалабон – шахсоне, ки љамъомадњои пурмољароро 
дўст медоранд

1. Дар матн сухан дар бораи кадом сухани сењрнок 
мерафтааст?
2. Кї бахшиш пурсид?
3. Чаро бахшиш пурсид?
4. Њалим кї буд? Нодир кист?
5. Чаро њама дар гирди онњо љамъ шуданд?
6. Оё гуфта метавонед, ки Њалим аз Нодир тарсид? 
Барои чї?
7. Агар Њалим узр намепурсид, давоми воќеа бо чї 
анљом меёфт? Барои чї ин тавр фикр мекунед?
8. Ба рафтори онњо чї гуна бањо медињед?
9. Агар дар матн љумлаи охирон намебуд, маълум кардан 
мумкин буд, ки Њалим бахшиш пурсидааст? 
10. Оё дар синф ва мактаби шумо чунин хонандагон 
њастанд? 
11. Ба онњо чї маслињат медињед?

1. Мазмуни матни «Сухани сењрнок»-ро наќл кунед.
2. Аз њаёт воќеаи ба мазмуни матн монандро мисол 
оварда, њикоя кунед. Ба гуфтору рафтори иштирокчиёни 
воќеа бањо бидињед.

Рўзе омўзгоре њамроњи шогирдонаш ба сањро мерафт. 
Дар роњ ду сагро диданд, ки бо њам љанг доштанд. 

Онњо якдигарро чунон маљрўњ карда буданд, ки ќуввату 
мадорашон намонда буд.
Омўзгор аз шогирдонаш пурсид: – Ба фикри шумо, кадоме аз 

ин сагњо гунањкор аст? Шогирдон љавоб доданд, ки њар ду њам 
нодонанд. Агар яке аз инњо хаёли љанг намедошт, аз љанги он 
дигарї халос мешуд, ин ќадар маљрўњ намешуданд.
Омўзгор дар љавоби шогирдон тањсин карда гуфт, ки агар 

шумо њам бо якдигар љанг кунед, мардум шуморо нодон мегўянд. 
Њар ду тарафи љангро гунањкор медонанд ва айб мекунанд.                                                

         Садриддин Айнї

1. Мазмуни матнро бо њикояи “Сухани сењрнок” муќоиса 
кунед.
2. Монанди намунањои зер ба њар ќатор калимаю 
ифодањоро фикр карда бинависед.
Одоби салому хайрухуш: салом.... 
Одоби пурсидан ва хоњиш кардан: эњтиромона хоњиш 
мекунам...
Одоби узр пурсидан: бубахшед ,...
Одоби миннатдорї: ташаккур...
3. Дар кадом мавридњо калимаю ибора ва таркибњои 
машќи болоро истифода мебаранд? Бинависед. 
Намуна:
Њангоми вохўрї салом мекунанд. 
Барои ягон хато узр мепурсанд.
Барои кори нек ташаккур мегўянд.
Аз касе чизеро пурсиданї шаванд, њатман бо эњтиром 
хоњиш мекунанд. 
Ба таври шифоњї њикояи хурде тартиб бидињед. Дар 
њикояи худ калимањои “салом”, “хайр”, “ташаккур”, 
“хоњишмандам”, “бубахшед”-ро истифода баред.
Дарси имрўзаро бо ањли хонавода муњокима кунед. 
Њамроњи онњо монанди машќи 2 рўйхати нав тартиб 
бидињед.

30. ТИРАМОЊИ ЗАРРИНМЎ
1. Номи кадом мевањоро медонед, бинависед.
2. Аз номи мевањои навиштаатон 9-тоашро интихоб карда, 
дар љадвали зерин бинависед. Ин амалро дар дафтар иљро 
кунед.

3. Матни шеърро ифоданок бихонед. Ба ќоидањои хониш 
риоя кунед.

ТИРАМОЊИ ЗАРРИНМЎ

Тирамоњи зарринрў,
Тирамоњи зарринмў,
Гўям, ту ба кї монанд?
Ба арўсаки хушрў!

Анори дона-дона,
Дилафрўзу* дўлона.
Харбузањои ширин,
Себаки сурхи хона.
  
Ранга ба ранга ангур,
Мурўду ноки хушхўр.
Ќоќу* мавизу бодом
Ба њама созї манзур.*

Тирамоњи заркокул,
Набошї гарчи пургул.
Аз њамаи фасли сол,
Ба ман ту њастї маъќул!

                                   Латофат Кенљаева

дилафрўз – яке аз намудњои нок
ќоќ – зардолуи хушконидашуда, ѓўлинг
манзур – пешнињод кардан

1. Монандї ва фарќи ин калимањоро муайян кунед:
заррин – зарринмў, зарринрў; зар – заркокул.
2. Бо калимањои машќи 1 аввал ибора, баъд љумла 
тартиб дода, бинависед.

Намуна: тирамоњи зарринмў. Фасли тирамоњи зарринмў 
фаро расид.

3. Дар матни шеъри “Тирамоњи зарринмў” сухан дар 
бораи кадом мевањо меравад? Номи онњоро бинависед.
4. Бо номи мевањо љумлањо тартиб бидињед. 

Намуна: Дар тирамоњ анор, дўлона, себ, ангур, мурўд ва 
бодом мепазанд.

5. Боз номи кадом мевањоро медонед? Онњоро номбар 
кунед ва љумла тартиб бидињед. 

ТИРАМОЊ
       Омад фасли тирамоњ,
       Моњу Офтоб камнамо.
       Њам осмони беканор
       Гање шўху беќарор.
       Гање софу беѓубор,

       Гање хира, гање тор.
       Гање борон меборад,
       Аз новањо мешорад.
       Замин чу ќолини зар
       Метобад андар назар. 
                Замира Њољибоева

1. Бигўед, ки дар тирамоњ обу њаво чї гуна аст.
2. Мувофиќи саволњои зер њикояи хурд бинависед. 
• Тирамоњ чї гуна фасли сол аст?
• Дар тирамоњ ранги баргњои дарахтон чї хел мешаванд?
• Дар тирамоњ кадом мевањо мепазанд?
• Дар тирамоњ њаво чї гуна аст? 
• Шумо тирамоњро дўст медоред? Чаро?

31. ВИТАМИНЊО
1. Калима ва шарњи онро бихонед. Мувофиќати онњоро 
нишон дода бинависед. 
Намуна: Микроб – хурдтарин организмест, ки фаќат бо 
заррабин дида мешавад. Вай сабаби пайдоиши беморї 
ва гузаштани он аз як шахс ба шахси дигар мегардад.

Калима Шарњ

Витамин Моддањое, ки дар таркиби меваю сабзавот ва 
гўшту равѓани њайвонот вуљуд доранд ва барои 
фаъолияти дурусти љисми инсон зарур аст. 

Вирус Хурдтарин организмест, ки бо заррабин дида ме-
шавад. Вай сабаби пайдоиши беморї ва гузашта-
ни он аз як шахс ба шахси дигар мегардад. 

Микроб Заррањои хурде, ки боиси сирояти беморї ме-
шаванд.

ВИТАМИНЊО

Витаминњо моддањои њаётан муњиманд. Онњо ба бада-

ни одам асосан ба воситаи хўрдани ѓизо ворид меша-
ванд. Дар фасли бањор организми одам бењол мешавад 

ва барои муњофизати он витамини зиёд лозим аст. Агар ба ор-
ганизм витамин нарасад, одам хаставу афгор мешавад. Барои 
њамин шахс бояд дар фасли бањор меваю сабзавоти аз витамин 
бойро истеъмол кунад. 
Дар тиб витаминњоро бо њарфњои лотинї ишора мекунанд. 

А, В, С, Р.
Витамини А барои ќадкашї, пўсти солим ва босира (чашм) 

зарур аст. Ин витамин дар сабзї, пиёзи кабуд, настаран, поми-
дор, ќаланфури булѓорї зиёд аст.

Витамини В системаи асабро оромї бахшида, мўйи сарро 
зебо ва мушакњоро ќавї мегардонад. Шумо мехоњед, ки њаме-
ша баќувват бошед, иштињоятон наѓзу табъатон болида бо-
шад? Пас ба шумо витамини В лозим аст. Ин витаминро аз са-
бзавоти ранги сабздошта ёфтан мумкин аст: бодиринг, карам, 
сабзї, сабзавоти тару тоза ва каду. 
Витамини С организми инсонро аз микробу вирусњо муњофи-

зат карда, њамеша солиму бардам нигоњ медорад. Ин витамин 
барои солим нигањ доштани дандон низ ёрї мерасонад. Агар 
шумо хоњед, ки шамол нахўред, бардам бошед ва аз беморињо 
зудтар шифо ёбед, ба шумо витамини С лозим аст. Ин витамин 
дар лимў, афлесун, себ, киви ва ќаланфур зиёд аст. 

1. Чиро витамин мегўянд?
2. Витамин дар таркиби чињо дида мешавад?
3. Витамини А барои чї даркор аст?
4. Он дар таркиби кадом меваю сабзавот дида мешавад?
5. Витамини В чї фоида дорад?
6. Он дар таркиби кадом меваю сабзавот дида мешавад?
7. Витамини С чї манфиат дорад?
8. Он дар таркиби кадом меваю сабзавот дида мешавад?

1. Матнро бори дигар бихонед ва аз рўйи он љадвали 
зеринро пур кунед. Ин амалро дар дафтар иљро кунед.

Номи вита-
мин

Дар кадом меваю сабзавот 
мављуд аст?

Чї фоида дорад?

А

В

С

32. МЕВАЮ САБЗАВОТИ ТОЉИКИСТОН

1. Мевањои Тољикистонро номбар кунед. Бо онњо аввал ибо-
ра, баъд љумла созед.
Намуна: Себи сурх, себи зард, себи сабз, себи ширин, 
себи турш, себи хубонї, себи тиллої, себи пешпазак... 
Ранги себи хубонї сурх аст.
2. Сабзавоти Тољикистонро номбар кунед. Бо онњо аввал ибо-
ра, баъд љумла созед.
Намуна: Сабзии сурх, сабзии зард, сабзии ширин. Аз са-
бзии сурх њар гуна хўриш тайёр мекунанд.

МЕВА
Себ меваи маъмули иштињоовар буда, зеби њар дастар-
хон аст. Себ сероб, хушхўр, ширин буда, таркибаш аз ви-
таминњои В, С бой аст. Себ барои саломатї фоидаовар 

буда, хунро тоза ва зиёд мекунад. Он навъњои гуногун дорад, 
ки маъмултарини онњо хубонї, пешпазак, шакарак, турушак, 
крепсон, антонї, аштархонї мебошанд. Себро барои тайёр 
кардани мураббо ва шарбат низ истифода мебаранд. 

Анор низ меваи маъмул аст. Дарахти анор 20 сол умр мебинад. 
Дарозии он 5-6 метр буда, навдањояш борик, хордор, баргњояш 
љилодор, гулаш сурх аст. Ин меваи хушхўр аз витамини С ва 
ќанд бой аст. Шарбати анор барои камхунї фоидаовар аст.

Нок (мурўд) меваи маъмул аст. Нок хуштаъму серѓизо ме-
бошад. Аз он мураббо, шарбат ва ѓайра тайёр мекунанд. Тар-
киби нок аз сафеда, ќанд ва витаминњои Е, С, Р ва В бой аст. 

Ангур меваи ширин аст. Таркиби ангур витамин ва мод-
дањои кимиёвї дорад. Ангур аз витаминњои А, B, D ва Р бой 
аст. Ангур барои аз байн бурдани беморињои чашм, асаб, ху-
нукзадагї, офтобзадагї ёрї мерасонад. 

САБЗАВОТ
Истеъмоли сабзавот љисмро ќавї гардонда, 

пайдоиши бисёр беморињоро пешгирї мекунад ва ба 
њиссиёти инсон таъсир мерасонад. Сабзавот дорои 

бисёр моддањои ѓизої буда, дар зиндагии одам вазифаи 
муњимро иљро мекунанд. Онњо аз витаминњо бой буда, бештар 
витамини С доранд, ки ба бењтар шудани вазъи саломатї ёрї 
мерасонанд. Сабзавот дар таркиби худ витаминњои гурўњи В 
низ дорад. Истеъмоли сабзавот имкон медињад, ки миќдори 
хўрокњои серсафеда (мисол, гўшт) кам карда шавад.

Сир (сирпиёз) аз љињати ѓизої аз пиёз бартарї дорад. Барг 
ва донањои сирпиёз витаминњои А, В, С ва равѓани эфир 
дорад. Ѓайр аз ин, дар он модањое њастанд, ки хосияти баланди 
зиддисироятї доранд. Сирпиёзро дар намак ва сирко хобонда, 
онро њамчун давои баъзе беморињои илтињобї (асабоният, 
ѓазабнокї), инчунин барои хуштаъм шудани хўрок истифода 
мебаранд. Дар хўрок на танњо решаи сирпиёз, инчунин баргњои 
наврустаи онро истифода мекунанд.

Пиёз. Дар љањон ќариб 400 навъи пиёз мављуд аст. Ватани 
пиёз Осиёи Миёна, Эрон ва Афѓонистон мебошад. Пиёз аз 
витамин-њои гурўњи В ва С бой аст. Дар таркиби пиёз оњан низ 
бисёр аст. Пиёз иштињоовар буда, барои хуб њазм шудани ѓизо 
ёрї мерасонад. Пиёз љисми моро солим нигоњ дошта, хусусияти 
зиддимикробї ва зиддивирусии баданро ќавї мегардонад. 

1. Як мева ё сабзавотро интихоб кунед. Расми онро 
тасвир намуда, дар бораи он ба таври хаттї маълумот 
бидињед.
Намуна:

Себ сероб, хушхўр, ширин буда, таркибаш 
аз витаминњои В, С бой аст... 

Дўсти азиз, Рањимљон. Шумо хеле фарбењ шудаед. Ман 
ба шумо тавсия медињам, ки бештар сабзавот истеъмол 
кунед. Њар рўз 100 грамм сабзї, 200 грамм карам ва 150 

грамм шалѓамча истеъмол кунед. Ин сабзавот аз витамин бой 
буда, ба кам шудани чарбуи бадан ёрї мерасонад. 

1. Матнро ба ќисмњо људо кунед.
• Муаллифи матн ба кї мурољиат мекунад?
• Барои чї мурољиат мекунад?
• Чї тавсия медињад?
• Хулоса (Чаро?)

2. Худро бисанљед!

Мурољиат (ба кї) Дўсти азиз, Рањимљон.

Барои чї мурољиат 
мекунад?

Шумо хеле фарбењ шудаед.

Чї тавсия медињад? Ман ба шумо тавсия медињам, ки беш-
тар сабзавот истеъмол кунед. Њар рўз 
100 грамм сабзї, 200 грамм карам ва 
150 грамм шалѓамча истеъмол кунед.

Хулоса (Чаро?) Ин сабзавот аз витамин бой буда, дар 
таркибашон равѓан надоранд.

3. Як симои афсонавї (ё симо аз филми тасвирї)-ро 
интихоб кунед. Барои ў монанди намунаи боло тавсия 
бинависед.

Тавсияро ин тавр оѓоз кунед:
Дўсти азиз... Шумо лоѓару бењол шудаед. Ман ба шумо 

тавсия медињам, ки...

33. ЉАШНИ МЕЊРГОН 
Мењргон яке аз ќадимтарин љашнњои фасли тирамоњ 
аст, ки дар байни ќавмњои форсизабон* расм шудааст. 
Он баробари инкишофи кишоварзї ва љорї шудани 

таќвими дењќонї ба миён омадааст. Мењргон иди њосилот 
аст, ки дар рўзи эътидоли тирамоњ* оѓоз меёбад. Эътидоли 
тирамоњ маънои баробаршавии шабу рўз дар оѓози фасли 
тирамоњро дорад. Мењргон рўзи 16-уми мењрмоњ баргузор 
мешуд, ки эрониёни ќадим онро муборак шумурда, љашн барпо 
мекарданд.

Гузаштагони мо ба пешвози љашни Мењргон омодагї дида, 
њашарњои умумихалќї ташкил мекарданд, корњои ободонї 
анљом медоданд. Дар рўзи љашн либоси нав ба бар карда, ба 

сайру гашт мебаромаданд 
ва ба дидорбинии дўстон 
мерафтанд.

Дар дастархони Мењр-
гон анвои* мева, ширинї ва 
меваву сабзавот мегузош-
танд. Масалан, рўйи хони 
Мењргонро лимў, себи зард, 

хўшаи гандум, ангур, шакар, оина ва паллаи тарозу оро медод. 
Аз рўйи анъана, бояд мевањои дастархон ранги зард дошта 
бошанд, яъне зарњалї, ки рамзи фасли тирамоњ аст. 

Солњои охир дар кишвари мо љашни Мењргон баргузор 
мешавад. Инчунин дар айёми тирамоњ чорабинињои гуногун, 
ки ба ѓунучини мањсулоти кишоварзї иртибот* доранд, 
доир мегардад. Масалан, Иди харбуза, Иди асал ва ярмаркаи 
фурўши мањсулоти кишоварзї. Ин чорабинињо низ аз оинњои 
љашни Мењргонанд, ки имрўз аз нав эњё шудаанд.

Хулоса, Мењргон љашни њосилот ва намоиши дастранљи 
кишоварзон аст.

ќавмњои форсизабон – мардуми Тољикистон, Эрон ва       
Афѓонистон
эътидоли тирамоњ – баробаршавии шабу рўз дар тирамоњ
анвоъ – навъњо
иртибот – алоќа 

1. Љашни Мењргон дар байни кадом ќавмњо расм 
шудааст?

2. Эътидоли тирамоњ чї маъно дорад?
3. Мењргонро кай љашн мегиранд?
4. Мардум њангоми омодагї ба љашни Мењргон чї 

корњо мекарданд?
5. Дар љашни Мењргон рўйи дастархонро бо чї оро 

медоданд?
6. Чаро рўйи дастархонро бо анвои мевањои зардранг 

оро медоданд?
7. Дар љумњурии мо дар айёми тирамоњ боз кадом 

идњоро љашн мегиранд?
8. Мењргонро боз љашни чї мегўянд?

1. Дар мактаб ё мањаллаи шумо Мењргонро чї тавр љашн 
мегиранд? Дар бораи љашни Мењргон дар мактаби худ 
ба таври шифоњї њикоя кунед.
Бонавбат ба њамнишасти худ иборањои зеринро бихонед 
ва бинависед. Дафтари якдигарро иваз карда, ѓалатњоро 
ёбед ва ислоњ кунед. 
Љашнњои фасли тирамоњ, ќавмњои форсизабон, эрони-
ёни ќадим, дидорбинии дўстон, анвои мева, айёми 
тирамоњ, мањсулоти кишоварзї.

1. Имлои “Худамро месанљам”.

а) Калимањои кишоварзї, зарњалї, тирамоњї, дењќонї, 
умумихалќї “ї” доранд. Боз кадом калимањо “ї” 
доранд? Бинависед. 
Намуна: ширинї,  ......, ......., ......., .......,
б) Калимањои рўз, рўй, лимў, хўша њарфи “ў” доранд. 

Боз кадом калимањо “ў” доранд? Бинависед. 
Намуна: бўй, љустуљў,  ......, ......., ......., .......,

2. Лимў, себ, хўшаи гандум ранги зард доранд. Боз чињо 
ранги зард доранд? Бинависед.
Намуна: ноки зард,... 

3. Аз рўйи намуна бахшида ба љашни Мењргон 
табрикнома бинависед. 
Њамсинфони азиз!
Шуморо бо фарорасии љашни Мењргон табрик мегўям. 
Њамеша бо њам мењрубон бошед.

Бо орзуи нек, Бењрўз.

4. Аз рўйи намуна бахшида ба љашни Мењргон эълон 
бинависед.
Эълон! (Диќќат!)
Имрўз, 07. 10.2016, соати 13:00 дар cањни мактаб бахшида 
ба љашни “Мењргон” намоиш баргузор мегардад.
Ба тамошо бишитобед!

34. КОНСТИТУТСИЯИ 

ЉУМЊУРИИ ТОЉИКИСТОН
9-уми сентяби соли 1991 Љумњурии Тољикистон истиќ-

лолияти давлатии худро эълон кард. Љомеаи љањонї 
истиќлолияти Љумњурии Тољикистонро ба расмият 

шинохт.
Баъд аз соњибистиќлол шудани Љумњурии Тољикистон 

мардуми мо Конститутсияи нав ќабул карданд.
Дар моддаи 1-уми Конститутсияи Љумњурии Тољикистон 

омадааст: ‘’Љумњурии Тољикистон 
давлати соњибихтиёр, демократї, 
њуќуќбунёд, дунявї ва ягона аст’’.

Давлати соњибихтиёр, демократї, 
њуќуќбунёд, дунявї ва ягона гуфта, 
мо њокимияти миллї, озодии шахс, 
истиќлолияти кишварро дар назар 
дорем. Мо љомеае месозем, ки дар он 
њар як шањрванди Тољикистон худро 
озод ва хушбахту сарбаланд њис карда 
тавонад. 

Давлати соњибихтиёр, њуќуќбунёд, дунявиро чї тавр 
мефањмед?

1. Аз матн исмњои танњоро бинависед ва онњоро ба 
шумораи љамъ баргардонед.
2. Аз њарфњои калимаи “соњибистиќлол” истифода 
бурда, калимањои дигар бисозед.
3. Бахшида ба рўзи Конститутсия ба њамдигар 
табрикнома бинависед.

4. Ба љойи нуќтањо исми хоси мувофиќро гузошта, 
матнро бинависед.

Њомид аз шањри … баргашт. Шањри Ќўрѓонтеппа маркази 
вилояти … аст. Замини Ќўрѓонтеппа аз дарёи … обёрї мегар-
дад. Дар дарёи Вахш неругоњи барќи обии … сохта мешавад.

Калимањо барои истифода:
Роѓун, Вахш, Ќўрѓонтеппа, Хатлон. 

   Конститутсия, хукукбунёд, 

   истиклолият,  сарбаланд

IV. БАРЌ ВА АЊАМИЯТИ ОН ДАР РЎЗГОРИ МО.
ФЕЪЛ

35. НЕРУГОЊЊОИ БАРЌИ ОБЇ

Соли 1931 дар љумњурии мо аввалин маротиба 
неругоњи барќи обии Варзоби Боло, баъдтар неругоњњои 
барќи обии Варзоб-2, Варзоб-3, Ќайроќќум, Сарбанд, 

Шаршара, Норак, Бойѓозї, Сангтўда сохта шуданд. Бештари 
неругоњњои Тољикистон дар дарёи Вахш бунёд гардидаанд.

Ба шарофати дўстию якдигарфањмї миллату халќњои 
гуногун дар бунёди сохтмони азими неругоњњои барќи обии 
Норак, Бойѓозї, Сангтўда бародарвор сањм гузоштаанд.

Неругоњи барќи обии Норак яке аз неругоњњои калонтарини 
Осиёи Миёна ба шумор меравад. Иќтидори пурраи он ба 3000 
мегаватт дар як соат баробар аст.

Неругоњњои аз њама љавон дар љумњурї неругоњи барќи 
обии Сангтўда-1 ва Сангтўда-2 мебошанд.

1 мегаватт – баробари 1000 киловатт

1. Неругоњњои барќи обии љумњуриро номбар кунед. 
Чаро неругоњи барќи обї мегўем?

2. Дар шањр (ноњия, мањалла)-атон ягон неругоњи 
хурди барќи обї њаст?

1. Аз руйи расмњо (сањ. 78) асбобњои барќиро номбар 
кунед. Бигўед, ки њар яки он барои чї истифода бурда 
мешавад.

2. Аз рўйи расмњо (сањ. 79) њаракату амали шахс ва 
ашёро бигўед.

3. Матни зеринро бинависед. Аз рўйи саволњо амал ва 
њолати ашёро муайян кунед.

ЗАМИН

Сайёраи мо Замин ном дорад. Замин аввал ба монанди 
бањри тафсон љўш мезад (чї кор мекард?). Баъдтар сатњи болои 
Замин хунук шуд (чї шуд?). Ќабатњои хокї ба вуљуд омад (чї 
кор кард?).

Имлои “Худамро месанљам”.
Неругоњи барќи обї, Осиёи Миёна, љумњурии мо, 

дарёи Вахш, дўстию њамдигарфањмї. 

Кабўтарон...
(чї кор 

мекунанд?)

Назира...
(чї кор 
мекунад?)

Офтоб...
(чї 

кор кард?)

Њаво...
(чї шуд?)

36. БАЊРИ НОРАК 

Бањри Норак мешавад лабрезтар,
Мављњояш њар тараф сар мезананд.
Кўњсорон пой дар оби кабуд
Домани гулзори худ бар мезананд.

Кўњсори Нор базм ороста,
Бањрро бо дасти сангин дошта
Гўйї мехоњад, ки як ќулташ кунад
Мисли шањљоме ба сар бардошта.

Бањр не, гўё зи ними осмон
Порае афтода байни кўњсор
Нур мехезад шаб аз домони ў,
Бањри Норак – обрўйи рўзгор!

                Рањмат Назрї

ОЁ МЕДОНЕД?

Неругоњи барќи обии Норак аз бузургтарин лоињањои 
обии љањон ба шумор меравад, ки дорои баландтарин сарбанд 
аст. Баландии сарбанди он 300 метр ва дарозиаш 740 метр 
мебошад.

1. Њар як гурўњ фикрњои худро доир ба ањамияти барќ 
менависад.
2. Имлои дунафарї

• Банди аввали матни шеърро бонавбат ба њамдигар 
бихонед ва бинависед.

• Дафтарњои худро иваз кунед. Тарзи дурустии 
навиштањои њамдигарро бисанљед. 

• Агар ѓалатњо бошанд, фањмонда ислоњ кунед.

1. Дар расми боло чї тасвир ёфтааст, баён кунед.
2. Манзараи писандидаатонро тасвир кунед.
3. Ба љойи нуќтањо калимањои мувофиќ гузошта, матнро 
бинависед. Ба амалњо савол бигузоред.

Галабон галаро ба сўйи теппа ….... Аспе пешпо ….... ва ба 
болои тойча …... Мо ба љойи воќеа …... Тойча дар чуќурии 
байни ду санг ….. Бинобар ин вай њељ осеб.....

 Чистонро бинависед ва љавобашро биёбед.
Гарчи љонаш алов аст,
Аз зодагони об аст.
Дар иљрои кори нек
Офтоб асту Моњтоб аст.

1. Љумлањоро бинависед.
2. Бигўед, ки кадом калимањо амал ва њаракатро 
мефањмонанд:

Одил менавозад ва месарояд. Духтарон раќс мекунанд.
Бањор омад. Дар сањро сабзаю себаргањо дамиданд. Бачагон 

ба саёњат баромаданд. Онњо бегоњ ба хона баргаштанд.
 

37. БАРЌ АЗ КУЉО ПАЙДО ШУДААСТ?

Олимон омўзиши барќро аз асри XVII оѓоз карданд. 
Аввалин кашфкунандаи барќ донишманди илми физика 
Алессандро Волта мебошад. Аз њамин сабаб ифодаи 

воњиди шиддати ќувваи барќро ба номи ў «V» гузоштанд.
Мутахассисон ќувваи барќро аз об, сўзишворї, бод, нурњои 

   Бахр не, гуё зи ними осмон,

  Порае афтода байни кухсор.

Офтоб, атом њосил мекунанд. Дар љумњурии мо истењсоли барќ 
асосан аз ќувваи оби дарёњо ба даст меояд.

Барќ дар рўзгори мо ањамияти беандоза дорад. Барќ гармї, 
хунукї ва рўшної медињад. Ба воситаи ќувваи барќ мо хонањоро 
зимистон гарм ва тобистон салќин мекунем. Бо ќувваи барќ 
корхонањо ба кор медароянд ва мањсулот мебароранд. Ќувваи 
барќро тамоми сол оќилона истифода бурдан лозим аст. Њар 
яки мо бояд фурўзонакњоро дар хонаву мактаб бењуда фурўзон 
накунем. Ќоидањои бехатарии кор бо асбобњои барќиро риоя 
намоем.

1. Маќоли “Эњтиёт – ними њаёт”-ро шарњ бидињед.
2. Ќоидањои истифодаи асбобњои рўзгорро хонед ва дар 
хотир нигоњ доред. 

• Пеш аз истифодаи асбобњои барќї дастурамалро 
бодиќќат хонед. (Дастурамал ба њар як асбоб замима 
мешавад).

• Аз асбобњои барќї танњо бо иљозати калонсолон ва 
дар њузури онњо истифода баред.

• Симњои лучро ба даст доштан ќатъиян манъ аст. 
• Дар мавзее, ки сими барќ канда шуда, ба замин 

афтида бошад, оњиста-оњиста ќадам монда, аз љойи 
бехавф гузаред. Њангоми њаракат пойњоро аз замин 
набардошта, ба пеш њаракат кунед.

• Њангоми истифода бурдани асбоби барќї бовар 
дошта бошед, ки банди он сахт кашида нашудааст ва 
напечидааст. 

• Њангоми аз барќ кашидани сими асбоб онро аз 
симаш дошта накашед. 

• Агар шахси њамроњатонро барќ зада истода бошад, 
пеш аз озод кардани ў ба болои тахта ё гилеми резинї 
бароед. Ўро аз гиребон, остин ё домани куртааш ба 
тарафи дигар кашед. 

1. Калимањои зеринро љуфт-љуфт хонед. Ба хониши 
калимањое, ки овоз ва њарфи “ъ” доранд, эътибор 
бидињед. Маънои калимањои њар як сутунро бигўед. 
Калимањоро бинависед.

шер бад ман рад
шеър баъд манъ раъд

2. Дарси имрўзаро бо хонавода муњокима кунед. 
Ќоидањои бехатарии истифодаи асбобњои барќии 
рўзгорро њамроњ тартиб бидињед.
Намуна: Асбобњои барќии рўзгорро бе иљозати калонсолон 
истифода набаред...

38. АНЎШЕРВОНИ ОДИЛ ВА ПИРИ БОЃДОР
Анўшервони Одил ба сафар баромад. Ў пирамардеро 

дид, ки чормаѓз мекошт. 
Анўшервон бозистод ва ба пирамард гуфт: 

– Эй пир, магар ту аз дењќонї хабар надорї? Шунидаї, ки 
дарахти чормаѓз баъди 17-20 сол мева медињад?

Ту аз ин дарахт чї фоида хоњї дид?
Пир гуфт: 
– Шоњо, дигарон коштанду мо хўрдем, мо бикорем , дигарон 

бихўранд.
Ин љавоби пир ба Анўшервон хуш омад ва гуфт:
– Зењ! (Зинда бошї!)
Њар ваќт Анўшервон ба касе “зењ” гуфта тањсину офарин 

мекард, хазинадораш њамон одамро як њазор ашрафї (пули 
тилло) медод. Чун пир пулро гирифт, хандиду гуфт: 

– Шоњо, шумо гуфтед, ки дарахт баъди 17-20 сол мева хоњад 
дод. Њол он ки аз шарофати адли шумо ин дарахт њамин соат 
мева дод.

Анўшервон боз гуфт:

– Зењ! 
Хазинадор њазор ашрафии дигар дод.
Пир боз гуфт:
– Њар дарахте соле як бор мева медињад. Ин дарахти ман 

дар як замон ду бор мева дод.
Анўшервон хандон шуда гуфт:
 – Зењ!
Хазинадораш як њазор ашрафии дигар дод ва гуфт:
– Биронед, ки ин пирак хазинаи маро холї хоњад кард.

                                        Зайниддин Мањмуди Восифї 

1. Симоњои матн кињоянд?
2. Анўшервон ба куљо баромад?
3. Дар роњ бо кї вохўрд?
4. Пирамард чї кор мекард?
5. Пирамард ба саволи Анўшервон чї љавоб дод?
6. Чаро Анўшервон ба пирамард офарин хонд?
7. Воќеа дар куљо рўй дод?
8. Дар воќеа кадом фасли сол тасвир шудааст?
9. Чормаѓз баъди чанд сол њосил медињад? 
10.  Дарахти чормаѓз ба пирамард чї ќадар фоида овард?
11.  Барои чї хазинадор фармуд, ки аз назди пирамард 

асп биронанд (бираванд)? 
1. Дар наќши Анўшервон, пирамард ва хазинадор 

бозї кунед.
2. Имлои дунафарї

• Мурољиати Анўшервон ба пирамардро бонавбат ба 
њамдигар бихонед ва бинависед.

• Дафтарњои худро иваз кунед. Дурустии навиштањои 
њамдигарро бисанљед. 

• Агар ѓалатњо бошанд, фањмонда, ислоњ кунед.

Матни зеринро хонед ва бинависед. Муайян кунед, 
ки барои нишон додани амалу њаракат кадом калимањо 
истифода шудаанд.

МЕВАЊОИ ТИРАМОЊЇ
Дар фасли тирамоњ ангур, анљир, анор, себњои 

тирамоњї мепазанд. Бачањо ба боѓ мераванд ва мева 
мечинанд. Ногоњ њаворо абр фаро мегирад. Борон 

меборад. Њаво салќин мешавад.

1. Ба љойи нуќтањо калимаи мувофиќ ёфта бинависед.
а) Дигарон коштанду мо ............  , мо бикорем, дигарон  
............ . 
б) Њар дарахте соле як бор ............. медињад. 

2. Анўшервон пирамардро тањсину офарин кард. Шуморо 
кї тањсину офарин мекунад? Бо як љумла бинависед. 

...........................................................................................................
3. Дар кадом ќатор симоњои асосии матн оварда шудаанд? 
(Њарфи љавоби дурустро дар доира гиред).

А. Анўшервон, Ашрафї
Б. Нўшервон ва пирамард
В. Нўшервон ва хазинадор
Г. Пирамард ва хазинадор

4. Воќеаи асосї дар куљо рўй дода буд? (Њарфи љавоби 
дурустро дар давра гиред).
А. дар боѓи пирамард
Б. дар хонаи пирамард
В. дар њавлии Нўшервон
Г. дар боѓи подшоњї

5. Чаро Нўшервон ба пирамард офарин хонд? (Њарфи 
љавоби дурустро дар доира гиред).

А. Пирамард дарахт мешинонд.
Б. Љавоби пирамард маъќул шуд.
В. Нўшервон саховатманд буд.
Г. Пирамард Нўшервонро таъриф кард.

 
6. Пайдарњамии дурусти мазмуни матнро муайян кунед. 
(Дар сутуни якум раќамњои мувофиќ гузоред).

Пирамардро дид, ки дарахт мешинонад.

Хазинадор ба пирамард пули тилло дод.

Нўшервон ба сафар баромад.

Пирамардро таъриф кард.

39. ДУ ЊАМСУЊБАТ
Дар соњили дарёи Вахш ду мўйсафед нишаста суњбат 

мекарданд. Яке – омўзгори мактаб, шахси маълумоти 
олидор буд, дуюмї – коргари одї.

Мўйсафеди коргар гуфт:
– Рост гуфтаанд, ки зиндагї рўз аз рўз бадтар мешавад, ки 

бењтар не.
Муаллим дењаи Кибилро нишон доду аз гузашта њикоят 

кард:
– Солњои пеш дар роњи Кибил як чордевори вайрона воќеъ 

буд. Мардум онро “аљинахона” мегуфтанд. Шабњо, њангоми аз 
назди он чордевор гузаштан дар дили роњгузарон тарсу вањм 
пайдо мешуд. Њамон чордевори вайронаро обод карда, анбор 
сохтанд. Чароѓи барќї набуд. Хонањоро чароѓи сафолї каме 
равшан мекард.

Як бегоњї Мањмурод аз анбор барои чароѓ камтар равѓани 
заѓир гирифтан хост, вале чун зарф наёфт, равѓанро дар 

дањонаш гирифт ва ба хонааш омад. Мањмурод ба занаш 
имову ишораи “Чароѓро биёр!” кард, вале занаш аз ин ишора 
чизе нафањмид. Ў дар дасти шавњараш калиди анборро дид ва 
“аљинахона” ба ёдаш омаду “Вой дод! Мардакро аљина зада, 
кару гунг шудааст!”– гуфта фарёд кард. 

Њамсуњбаташ ба сухани муаллим бовар накард.
– Чї, бовар намекунї? – гуфт муаллим. – Хайр, панљоњ 

сол пеш ба ту мегуфтанд, ки пеши дарёи Вахшро мебанданд, 
неругоњи барќи обї месозанд. Он ќувваи барќ дода, тамоми 
чароѓњои хирасўзро аз байн мебарад. Оинаи љањоннамо пайдо 
мешавад. Њамон ваќт бовар мекардї?

– Не, бовар намекардам, – гуфт мўйсафеди коргар.
Муаллим гуфт:
– Ана дидї, ќиссањои пешина ва оянда ба назари кас ба 

монанди афсона менамоянд, аммо он гуфтањои хаёлиро ману 
ту дар амал дидем. Њатто худат дар сохтмони неругоњи барќи 
обии Норак њамчун коргари пешќадам иштирок кардї. Магар 
њамаи ин бењшавии зиндагї нест? Пас, зиндагї рўз аз рўз бењтар 
мешудааст. Инсоният њамеша рў ба бењбудї меорад.

Мўйсафеди коргар ба андеша фурў рафт ва гуфтањои 
омўзгорро тасдиќ кард.

Хайруллоњ Рањимов

1. Мўйсафедон дар бораи чї суњбат мекарданд?
2. Омўзгор дар бораи мушкилињои давраи пеш чї 

далел овард?
3. Омўзгор бењшавии зиндагии мардумро бо кадом 

мисолњо фањмонд?
4. Дар бораи њаёти гузашта ва имрўза мисол оварда 

метавонед?

1. Мањмурод бо имову ишора “Чароѓро биёр!” гуфт. 
Шумо ин амали Мањмуродро нишон бидињед.

2. Исмњои њаммаънои омўзгор, мўйсафед ва инсонро 
бинависед.
Аз рўйи тартиби раќамњо калимањо созед, љумла 

тартиб бидињед ва бинависед.

Љ ў б о р Я к љ о я Н и с ф Ч ў љ а

1 4 5 2 3 5 2 3 4 1 3 2 1 4 3 2 1 4

Дар ваќти хондани калимањои њар се сутун ба 
талаффузи овози [э] ва [йэ] (њарфи е) эътибор бидињед. 
Бигўед, ки барои чї дар калимањои сутуни якуму дуюм 
њарфњои э ва е яковоза, дар сутуни сеюм њарфи е дуовоза 
[йэ] талаффуз мешаванд. Калимањоро бинависед.

Э Е е (йэ)

боэњтиёт дег моњие

боэътибор абрешим дењае

эњсон ѓалбер биное

боэътимод беэътибор оњуе

 Дар наќши ду њамсуњбат бозї кунед.

40. ГУРГ ВА ХАРГЎШ

Гурги гуруснае дар сањро туъма* мељуст. Харгўшеро 
дид, ки дар сояе хуфта* буд. Гург оњиста-оњиста ба 
љониби ў ќадам гузоштан гирифт. Харгўш аз омадани 

Гург огоњ шуда, гурехтан хост. Гург сари роњи ўро гирифт.

   Кисса, зиндаги, чахоннамо,

       
чарогаки барки ва хирасуз

Харгўш аз сиёсати Гург дар љояш шах шуд ва зорию тавалло 
карда гуфт:

– Медонам, ки сахт гурусна мондаї. Ман ба ин љуссаи 
заифам* аз як луќма зиёд нестам. Аз хўрдани ман чї фоида? 
Дар ин наздикї Рўбоњи фарбење њаст. Агар бихоњї, ман ба 
њилае ўро ба дастат медарорам.

Гург ба суханњои Харгўш бовар кард. Онњо роњи хонаи 
Рўбоњро пеш гирифтанд. Дар он наздикї Рўбоње буд, ки дар 
фиребгарї шайтонро дарс медод. Харгўш Гургро дар назди 
дари хона гузошта, худ ба хонаи Рўбоњ даромад ва пурсупос 
кард. Рўбоњ низ љавоби салом дода гуфт:

– Хуш омадї. Зи куљо мерасї? Биё, биншин.
Харгўш ба Рўбоњ гуфт:
– Ба назди мо мењмони азизе омадааст. Агар иљозат бидињед, 

пешатон биёяд.
Рўбоњ розї шуд.
Баъд Харгўш ба берун, назди Гург омад ва ба маслињат розї 

шудани Рўбоњро ба ў хабар дод.
Рўбоњ аз рўйи эњтиёт дар миёни хонаи худ чоњи чуќуре 

канда, рўйи онро бо андак хасу хошок пўшида буд.
Рўбоњ чун Харгўшро ба берун гусел кард, ба сари чоњ омад 

ва хасу хошокро чунон ботартиб гузошт, ки метавонист бо 
андак вазн фурў равад. Пас дар як љойи хона пинњон шуда, 
фарёд кард:

– Эй мењмонони гиромї, марњамат, бидароед.
Харгўшу Гург ба он хонаи торик даромаданд. Ќадам ба болои 

хошок нињода буданд, ки њар ду дар чуќурии чоњ афтоданд. Гург 
гумон кард, ки ин њилаи Харгўш аст, зуд ўро хўрд.

Ин масал* барои он оварда шудааст, ки бо мардуми доно 
њила ба кор намеояд. 

Њусайн Воизи Кошифї

туъма – хўрок
хуфта – хобида
заиф – нотавон, суст
масал – њикоя

1. Гург дар куљо мегашт? 
2. Харгўшак Гургро чї тарз фиреб дод? 
3. Оќибати кор бо чї анљомид? 
4. Ба гуфтору рафтори симоњои матн чї хел бањо 
медињед? Барои чї? 
5. Ба фикри шумо, Харгўш чї тавр метавонист наљот ёбад?
6. Фикри асосии матн аз чї иборат аст?
7. Дар мисоли Гург чї гуна одамон тасвир шудаанд? 
Дар симои Харгўшаку Рўбоњ-чї?
8. Дар замони мо чунин одамон њастанд? Ба онњо чї 
маслињат медињед?
9. Барои чї ба матн “Гург ва Харгўш” ном гузошта 
шудааст?

1. Симоњои матнро номбар кунед.

1. Имлои дунафарї 
Калимањо: рўбоњ, сањро, огоњ, фарбењ, њилае, мењмон, 

эњтиёт, пинњон. 
• Калимањоро бонавбат ба њамдигар бихонед ва 

бинависед.
• Дафтарњои худро иваз кунед. Дурустии навиштањои 

њамдигарро бисанљед. 
• Агар ѓалатњо бошанд, фањмонда ислоњ кунед.

Аз рўйи тартиби зерин наќли хаттї бинависед.
А. Гурги гурусна чиро мебинад?
Б. Харгўш ба Гург чї мегўяд?

В. Ба Харгўшу Гург чї воќеа рўй дод?
Г. Хулоса

1. Ба љойи нуќтањо калимаи мувофиќ ёфта бинависед.
а) Гург ба суханњои ....... бовар кард. 
б) ............ ба он хонаи торик даромаданд. 

2. Дар кадом ќатор симоњои асосии матн оварда 
шудаанд? (Њарфи љавоби дурустро ба доира гиред).
А. Рўбоњ ва Харгўш
Б. Рўбоњ, Гург ва Харгўш
В. Рўбоњ ва Гург
Г. Харгўш ва Гург
3. Воќеаи асосї дар куљо рўй дода буд? (Њарфи љавоби 

дурустро ба доира гиред).
А. дар сањро
Б. дар хонаи Рўбоњ
В. дар хонаи Гург
Г. дар хонаи Харгўш

4. Чаро Гург Харгўшро хўрд? (Њарфи љавоби дурустро 
ба доира гиред).
А. Харгўш дурўѓ гуфт.
Б. Харгўш дўсти Рўбоњ шуд.
В. Рўбоњ Харгўшро фиреб дод.
Г. Гург аз Харгўш ранљид.

6. Дар љумлаи «Гурги гуруснае дар сањро туъма 
мељуст» калимаи “туъма ” чї маъно дорад? (Њарфи 
љавоби дурустро дар доира гиред)
А. хўрок
Б. об 
В. харгўш
Г. рўбоњ

7. Пайдарњамии дурусти мазмуни матнро муайян 
кунед. (Дар сутуни якум раќамњои мувофиќро гузоред).

Гург пеши роњи Харгўшро гирифт.

Гург ба суханњои Харгўш бовар кард.
Гургу Харгўш ба хонаи торик даромада, ба чоњ афто-
данд.
Гург гумон кард, ки ин њилаи Харгўш аст, зуд ўро хўрд.

Харгўш хўрдани Рўбоњи фарбењро пешнињод кард.

Гурги гуруснае дар сањро туъмае мељуст.

Харгўш бо Рўбоњ маслињат кард, ки мењмони азизе 
овардааст.

8. Калимањои муќобилмаънои сутуни якумро аз сутуни 
дуюм ёбед. (Бо пайкон ишора кунед).

берун равшан

гурусна дарун

торик сер

9. Фикри асосии матн дар кадом љумла ифода ёфтааст? 
(Њарфи љавоби дурустро ба давра гиред).

А. Ваъда додї, вафо кун.
Б. Аз шахсе, ки туро фиреб мекунад, њушёр бош. 
В. Зўри бењуда миён мешиканад.
Г. Бо мардуми доно њила ба кор намеояд.

V. МУЊИТИ ЗИСТ ВА ЊИФЗИ ОН

41. МУЊИТИ ЗИСТ
Мо ба обу њавои тоза, хона, љойњои хуби истироњат 

эхтиёљ дорем. Њамаи инњоро муњити зист меноманд.
Ба њар куљо партофтани партовњо сабаби ифлосшавии 

об, њаво, замин мегардад. Нобуд кардани љангал, њайвоноту 
наботот, парандагон ба њусни табиат, муњити зист ва худи мо 
зарар мерасонад.

Дар натиљаи нўшидани оби ифлос меъдаю рўдаи инсон ё 
њайвонот ба беморї гирифтор мешаванд.

Ифлос шудани њаво боиси пайдоиши беморињои гуногуни 
шуш ва роњи нафас мегардад.

Агар хок зањролуд шавад, инсон, њайвонот ва рустанї нобуд 
мешаванд.

Њифзи табиат ва зебоии муњити зист вазифаи њар як одам, 
аз љумла мо, хонандагон, низ мебошад.

Мо бояд муњити дарсхона, мактаб ва хонаамонро њамеша 
тозаву озода нигоњ дорем. Дар назди њавлињо нињолњои мевадор 
шинонем.

1. Муњити зист гуфта чиро мефањмед?
2. Истифодаи оби ифлос одамро ба чї њол гирифтор 
мекунад?

3. Ифлосшавии њаво-чї?
4. Агар хок зањролуд шавад, чї њодиса рўй медињад?

1. Расмро мушоњида кунед ва ба саволњои зерин љавоб 
бидињед.
Барои чї мо муњити зистро бояд муњофизат кунем?
Барои њифзи муњити зист шумо чї корњоро анљом дода 
метавонед?
2. Аз рўйи наќшаи зерин мазмуни матнро наќл кунед.

42. МУЊОФИЗАТИ ОБ АЗ ИФЛОСШАВЇ
Оби тоза барои нўшидан, шустани сарулибос зарур 

аст. Манбаи асосии оби тоза барфу пиряхњо мебошанд. 
Вале баъзан одамон ба ќадри оби тоза намерасанд. 
Онњо њар гуна партовњоро аз корхонањои саноатї, 

беморхонањо, фермањои чорводорї, биноњои истиќоматї ба 
оби пок мепартоянд. Дар натиља оби тоза ифлос мешавад. Аз 
нўшидани оби ифлос одам, њайвон ва парандањо ба беморињои 
гуногун гирифтор мешаванд. Асадии Тўсї гуфтааст:

Зи љўе, ки хўрдї аз он оби пок,
Нашояд фикандан дар он сангу хок.



95

Мо, хонандагон, кўшиш мекунем, ки ба оби тоза ягон хел 
чизњои ифлосро напартоем, оби нопоку ифлос нанўшем, бо он 
дасту рўй нашуем.

Њар як шахс вазифадор аст, ки дар тоза нигоњ доштани 
обњои мањалли зисти худ њисса гузорад.

1. Об дар њаёти инсон ва тамоми мављудоти зинда чї 
ањамият дорад?
2. Чаро дар фасли тобистон оби дарё зиёд мешавад?

1. Панди Асадии Тўсиро дар бораи оби пок навишта, аз 
ёд кунед.

43. МУЊОФИЗАТИ ЊАВО АЗ ИФЛОСШАВЇ

Њавои тоза барои њаёти одам-
он ва рустанињо зарур аст. Бе 
њаво њаёт нест.

Фабрикаю заводњо, махсусан 
заводњои сементбарорї, воситањои 
наќлиёт аз худ дуд ва чанги зиёдро ба 
њаво хориљ мекунанд. Дар натиља њаво 
ифлос мешавад. Њавои ифлос ва бадбўй 
ба њаёти одамон ва њайвонот зарар 
мерасонад, табъи одамонро нохуш 
мегардонад, онњо ба бемории шуш 
гирифтор мешаванд.

Яке аз воситаи тоза кардани њаво 
боѓдорї ва зироаткорї аст. Дарахтон ба 
воситаи баргњо њаворо тоза мекунанд. 

Бачањои азиз, њар кадоматон кўшиш 
кунед, ки мавсими бањор дар назди 
њавлињои худ, мактаб ва дењаатон ни-
њол шинонед.

1. Њаво дар њаёти инсон ва мављудоти зинда чї зарурат 
дорад?
2. Сабаби ифлосшавии њаво чист?
3. Аз нафаскашии њавои ифлос одамон ба кадом беморї 
гирифтор мешаванд?
4. Кадом воситаи тоза кардани њаво дар матн нишон 
дода шудааст?
5. Дарахтон, гулњо ва рустанињо њаворо чї тавр тоза 
мекунанд? Чаро дар таги дарахтони чормаѓз ва чанор 
намешинанду намехобанд? 
6. Ба фикри шумо, њавои мањаллаатон чї тарз ифлос 
мешавад?
7. Шумо барои муњофизати тозагии њаво чї кор карда 
метавонед?

Хонед ва наќл кунед.
Марде дар зери дарахте дароз кашида буд, то ки 
истироњат кунад. Роњгузаре мореро дид, ки дар назди 
пойи мард њаракат мекард. Ў фавран фарёд кард:
– Бародар, мор ба поят наздик мешавад.
Марди танбал гуфт:
– Назди пойи рост ё чап?!

44. МУЊОФИЗАТИ ЗАМИН АЗ СЕЛОБ
Селоб дар натиљаи боридани борони шиддатнок ва 
жола ба вуљуд меояд. Оби сел ќабати рўйи заминро 
мешўяд, заминњои киштро вайрон мекунад. Ба сабзиши 

зироат зарар мерасонад. Сели калон љарињоро ба вуљуд меорад, 
биноњоеро, ки дар назди селроња воќеанд, шуста мебарад.

Барои муњофизати замин ва бартараф кардани њар гуна 
хавфу хатар аз селоб одамон дар лаби љарињо рустанињои 
буттагї ва дарахт мешинонад. Решаи дарахтон заминро аз 

кўчидан ва вайроншавї нигоњ медорад. Барои он ки селоб 
заминњои киштро вайрон накунад, роњњои селгузар месозанд.

1. Зарари селоб ва роњњои пешгирии онњоро бигўед.
2. Шумо аз воситањои ахбор дар бораи зарари селоб 

чиро шунидаед ё дидед? Аќидањои худро дар вараќчањо 
бинависед ва бихонед.

3. Љумлаи зеринро аз матн ёфта, пурра карда бинависед:
Решаи дарахтон заминро аз ...... ва ...... нигоњ медоранд.

4. Ба љойи саволњо феълњои мувофиќро гузошта, 
матнро бинависед:

Тирамоњ (чї кор мекунад?)..... Зимистон (чї кор мекунад?)..... 
Алишеру Набї ба хона (чї кор мекунанд?)...... Љўрањо барои 
хонасозї (чї кор мекунанд?).....

5. Ба љойи нуќтањо исмњои мувофиќро гузошта, 
љумлањоро бинависед.

• .... мељањад.
• .... соф мешавад.
• .... суруд мехонад.
• .... маъќул мешавад.

45. ДАРВЕШ ВА КОСАИ АСАЛ
Рўзе дарвеше аз назди бозоре мегузашт. Њалвогаре 

ўро илтимос кард, ки замоне бар дари дуконаш ќарор 
гирад. Марди дарвеш он љо нишаст ва њалвогар косаи 

пур аз асалро пеши дарвеш нињод. Магасон якбора ба косаи 
асал фурў рехтанд. Баъзе ба канори коса ва гурўње дар миёни 
коса нишастанд.

   шиддатнок, вокеъбуда, хавф, 

   селоб, роххои селгузар

Марди њалвогар дид, ки њуљуми магасон аз њад гузаштааст, ў 
бодбизанро биљунбонид. Магасоне, ки бар канори коса 
буданд, парида рафтанд. Пойњои магасони миёнљойи коса ба 
асал фурў монда буд. Онњо чун хостанд бипаранд, парњояшон 
низ ба асал часпид ва њалок шуданд.

Њусайн Воизи Кошифї

Дар гурўњњо аз мазмуни њикоя хулоса бароред. Бигўед, 
ки магасони паридарафта ва њалокшуда рафтори чї гуна 
одамонро мефањмонанд. Мувофиќи хоначањои холии 
наќша хулосаи худро дар дафтар навишта, бифањмонед.

46. ХАЁЛЊОИ ШИРИН 

Як ваќтњо дар гўшаи шањре пиразани бекасу бенавое 
зиндагї мекард. Пиразани бечора аз пагоњ то бегоњ бо 
чарх пашм мересид ва бо азобу машаќќат рўз мегузаронд. 

Дар њавлии ў як дарахти санљид рўйида буд. Зимистони дароз 
пиразан аз тирезаи хонача бо њасрат ба ин дарахти урён 
(бебаргу бемева) менигарист. Њамин ки њаво каме гарм шуд, 
чарху дукашро бардошта, зери дарахти санљид љо мегирифт. 
Њавои форами бањорону бўйи хуши гули санљид дар дили ў 
умедњои барбодрафтаашро аз нав бедор мекард. Пиразан дар 
сари чархи худ боз ѓарќи хаёлњои ширин мешуд.

Имсол њосили дарахтамро мечинам, – фикр мекард ў, – ба 
бозор мебарам, мефурўшаму ба пули он орду биринљ мехарам, 
ѓами зимистонро мехўрам, ба худ куртаю љомаи нав медўзам. 
Аз сари њосил ба њаќќу њамсояњо як сабадї санљид мефиристам. 
Бигузор, бачањои њамсоя њам хўрда, шодї кунанд.

    Мувофиќи саволњо аз матн љавоб ёфта бинависед.
А. Дар гўшаи шањр кї зиндагї мекард?
Б. Аз пагоњ то бегоњ ба чї кор машѓул буд?
В.  Дар њавлии ў кадом дарахт рўйида буд?
Г. Пиразан ѓарќи кадом хаёлњо мешуд?

  Саволномаро навишта, љавоби дурустро дар доира 
гиред. Нишонањои саховатмандиро бинависед. 
Кадом љумла саховатмандии пиразанро нишон 

медињад?
А. Дар гўшаи шањре пиразани бекасу бенаво мезист.
Б. Пиразан дар сари чархи худ њаёлњои ширин мекард.
В. Имсол њосили дарахтро мечинаму ба бозор мебарам.
Г. Аз сари њосил ба њаќќу њамсояњо як сабадї медињам.

    Агар шумо нависанда мебудед, њикояро бо кадом тарз 
менавиштед? 

1. Аз рўйи мазмуни матн ва намуна њикояи хурд (6-7 
љумла) бинависед.

Намуна: Дар гўшаи дењае як духтарак бо модараш зиндагї 
мекард. Дар њавлии онњо як гармхона буд, ки дар он дарахти лимў 
месабзид. Ў ба дарахти лимў нигариста, орзуњои ширин мекард:

– Њосили лимўро ба бозор бурда мефурўшам. Ба пули он китоб 
мехарам.

2. Ба љойи нуќтањо калимањои мувофиќ ёфта бинависед.

Бо … дар лавњи дарсхона менависем. 
Падарам дар зодрўзи модарам …. туњфа кард.
Ў як бачаи …у гаранг буд.
Пеш аз сомонї пулро …. мегуфтанд. 
Ба …и асп наъл заданд.
Фарзона аз Манижа … аст.
Фаридун себро …...

(Калимањо барои истифода: бўр, бур, гул, гўл, сум, сўм, хурд, 
хўрд).

Хушгўйиро бихонед ва дар наќши набераю бобо бозї 
кунед.

СЕ ДОНА
Бобо ба наберааш шумурданро ёд медињад:

– Дар халтаи паси дар панљ себ њаст. Агар њозир яктои 
онро ту бихўрї, чанд дона себ мемонад?

– Се дона.
– Дурусттар фикр кун. Мумкин чор дона монад-а?
– Не, бобо, се дона мемонад, чунки ман навакак яктаашро 

хўрда будам.

1. Ростгўйї хислати бењтарини инсон аст.
2. Ростиро завол нест.

47. ДЕКАБР

Омад моњи декабр
Бо зимистон якбора, 
Бар тан либоси барфин,
Тугмањояш яхпора.

Аз тан бадар кардаанд
Љомаи зарринашон,
Љомаи нуќраранге
Пўшидаанд дарахтон.

Оби љўю дарёњо
Сар то сар ях бастаанд,
Аз болояш медаванд
Мактабхонони хурсанд.

Арчаи сабз аз кўњсор
Ба водї мефурояд, 
Дар соли нав назди мо 
Мењмон шуда меояд.

Дар атрофаш бачањо
Таронахон мераќсанд,
Падарњову модарњо
Аз кори онњо хурсанд.

                               Мирсаид Миршакар

1. Банди якуми матнро ифоданок хонед. Муайян кунед, 
ки дар он кадом аломатњои фасли зимистон номбар 
шудаанд? Аломатњои фасли зимистонро бинависед.

2. Банди дуюми матнро ифоданок хонед. Нишонањои 
зимистонро муайян кунед. Бозињои зимистонаи бача-
гонаро бинависед.

3. Банди сеюми матнро хонда, муайян кунед, ки дар он 
кадом нишонањои зимистон омадааст? Фикрњои худро 
доир ба зимистон бо 2-3 љумла бинависед.

4. Банди чоруми матнро ифоданок хонед, муайян 
кунед, ки дар он шоир дар бораи зимистон чї мегўяд? 
Муносибати худро ба зимистон бо 2-3 љумла бинависед.

5. Банди панљуми матнро ифоданок хонед. Муайян 
кунед, ки барои чї падару модарон хурсанданд? Фикри 
худро доир ба зимистон ба воситаи матни хурд бинависед.

6. Имлои “Худамро месанљам”.

Моњи декабр, либоси барфї, љомаи заррин, љомаи 
нуќраранг, оби љўю дарёњо 

7. Дар мавзўи “Бозињои зимистона” ба таври шифоњї 
њикоя тартиб бидињед.

48. ЗИМИСТОН ЧИСТ?

Тирамоњ омад. Баргњои дарахтон зард шуда, бо андак 
вазидани шамол ба замин мерехтанд.

Бузи кўњї дар зери дарахтон барги хазон хўрда, ба 
Фил гуфт:

– Зимистон њам наздик шуда истодааст.
– Зимистонаш чист? – хартумашро бардошта гуфт Фил.
– Ба-а-а, зимистонро намедонї магар? – хандид Бузи кўњї 

ва ба тарафи Маймун ишора карда гуфт: – Агар надонї, аз он 
Маймун бипурс.

– Ман чї донам, ки зимистонаш чист? – гуфт Маймун.
– Ту њам намедонї? – пойњои дарози ќоќашро ба замин зада, 

аз Заррофаи гардандароз пурсид Бузи кўњї: – Зимистон чист?
Заррофа, ки гарданашро ёзонда, баргњои тару тозаи нав 

аз шохи дарахтон рехтаро бо иштињои том чида мехўрд, сар 
бардошта гуфт:

– Ман ин хел њайвонро надидаам.
– Оњ кундфањмњо, наход ки зимистонро надонед. Ку, 

Хирспањлавон, ин љо биё, чї будани зимистонро ба инњо 
бифањмон.

– Зимистон як шабест, ки то рўз барф меборад, њаво хунук 
мешавад, њама гиёњу рустанињо зери барф мемонанд, – ѓуррос 
зада гуфт Хирс.

– Ўњ-њў, агар њамаи алафу гиёњњо ва баргњои дарахтон зери 
барф монанд, мо чї мехўрда бошем, – њайрон шуданд Филу 
Заррофа ва Маймун.

Бузи кўњї ба Хирс нигоњ карда гуфт:
– Ту, ки тамоми зимистон хоб мекунї, зимистон дар назарат 

як шаб барин менамояд. Њол он ки зимистон се моњи пурра, яке 
аз фаслњои сол аст.

1. Дар матн сухан дар бораи кадом њайвонњо меравад? 
2. Воќеа кай рўй дод?
3. Воќеа дар куљо рўй дод?
4. Чаро Маймун, Фил ва Заррофа дар бораи зимистон 

чизе намедонанд? 

1. Бачањои азиз, ба Филу Заррофа дар бораи чї тарз 
гузарондани зимистон маслињат бидињед.

2. Боз кадом нишонањои зимистонро ба љавоби Бузи 
кўњї илова карда метавонед, бигўед. 
Дар наќши њайвонњо бозї кунед.

Кадом гурўњ зудтар?

• Сол аз чанд фасл иборат аст?

• Њар фасл аз чанд моњ иборат аст?

• Моњ аз чанд њафта ва рўз иборат аст?

• Њафта аз чанд рўз иборат аст?

• Сол аз чанд моњ ва рўз иборат аст?

• Кадом моњњо рўзњои зиёд доранд, кадоми онњо 
камтар ва рўзњои кадом моњ аз дигар моњњо кам аст?

• Моњњоро номбар карда метавонед?

Имлои “Худамро месанљам”.

Гиёњњо, Заррофа, нигоњ, мехўрд, Маймун

1. Кадом њайвонњои хонагї ва вањширо медонед? 
Хусусиятњои онњоро бо њам муќоиса кунед.

Хусусиятњои 
фарќкунандаи 
њайвонњои хонагї

Монандии 
њайвонњои 
хонагї ва вањшї

Хусусиятњои 
фарќкунандаи 
њайвонњои вањшї

2. Љуфти феълњоро аз љињати маъно муќоиса кунед.
љањид – хез зад
медавад – метозад
дод – супорид
иљро мекунад – иљро менамояд

3. Бо калимањои машќи боло љумла тартиб бидињед ва 
бинависед.
Намуна:

Асп аз болои љўй љањид.
Асп аз болои љўй хез зад.

4. Љумлањои болоро хонед ва аз љињати маъно муќоиса 
кунед. Дар ин љумлањо феълњо дигар шуданд, аммо 
маъно-чї? Пас калимањои љањид, хез зад аз љињати маъно 
якхелаанд. Баъзе феълњо њаммаъно мешаванд.

1. Дар кадом ќатор калимањо дуруст навишта шудаанд? 
(Њарфи љавоби дурустро дар доира гиред).

А. гиёњо, заррофа, нигоњ, мехўрд
Б. гиёњњо, зарофа, нигоњ, мехўрд
В. гиёњњо, заррофа, ниго, мехўрд
Г. гиёњњо, заррофа, нигоњ, мехўрд

2. Дар кадом ќатор симоњои асосии матн оварда шудаанд? 
(Њарфи љавоби дурустро дар доира гиред).

А. Фил, Буз, Хирс, Заррофа

Б. Заррофа, Хирс, Маймун
В. Фил, Маймун, Буз
Г. Заррофа, Буз, Хирс

3. Воќеа кай баргузор шуд? (Њарфи љавоби дурустро дар 
доира гиред).
А. дар зимистон
Б. дар бањор
В. дар тирамоњ
Г. дар тобистон

4. Воќеа дар куљо рух дод? (Њарфи љавоби дурустро дар 
доира гиред).
А. дар боѓи њайвонот
Б. дар бешазор
В. дар сирк
Г. дар дашту сањро

5. Чаро Маймун, Фил ва Заррофа дар бораи зимистон 
чизеро намедонанд? (Њарфи љавоби дурустро дар доира 
гиред).
А. Онњо дар кишварњои гарм зиндагї мекунанд.
Б. Буз ба онњо фањмонда натавонист. 
В. Онњо фањмидан нахостанд.
Г. Онњо дар боѓи њайвонот зиндагї мекарданд

6. Калимањои сутуни дуюмро ба сутуни якум мувофиќ 
гузошта, ибора созед. (Бо пайкон ишора кунед).

Заррофа кўњї
Хирс гардандароз

Буз пањлавон

49. ОМОДАГИИ САНЉОБАК БА ЗИМИСТОН
Санљоб аз сармо наметарсад. Онро њатто дар 

рўзњои хеле сарди зимистон дар љангал ва боѓњо дидан 
мумкин аст. Санљоб ба монанди хирс ба хоби зимистона 

намеравад. Санљобњо танњо дар рўзњои ќањратуни зимистон 
дар лонањои худ паноњ мешаванд. Барои ба хунукињои 
зимистон тоб овардану зинда мондан, санљобњо бояд ѓизои 
бисёр гиранд. Аммо дар зимистон онњо аз куљо ин ќадар ѓизо 
меёбанд? Зеро њама љоро барф пўшондааст ва на чормаѓз њасту 
на љалѓўза. Санљобњо ѓами зимистонро дар тирамоњ мехўранд. 
Онњо љалѓўза, чормаѓз ва занбўруѓ љамъ карда, дар сўрохињои 
дарахтон ё зери алаф пинњон мекунанд. Инчунин санљобњо 
занбўруѓ љамъ оварда, онњоро дар шохањои дарахтон ё дар 
болои кундаи онњо хушк мекунанд. Дар рўзњои сарди зимистон 
санљобњо хўроквории пинњонкардаашонро ёфта мехўранд ва 
ба лонањояшон баргашта, бароњат хоб мераванд. Санљобњо на 
танњо барои зимистон хўрокворї љамъ мекунанд, балки пўстини 
тобистонаашонро бо пўстини зимистона иваз мекунанд.

1. Санљоб чї хел шакл дорад?
2. Рангаш чї гуна аст?
3. Санљоб рўзњои хунуки зимистонро дар куљо 

мегузаронад?
4. Санљоб дар куљо хона месозад?
5. Хўрокиро аз куљо меёбад?
6. Санљоб чї мехўрад?
7. Санљоб худашро аз хунукї ва душманон чї тарз 

муњофизат мекунад?

1. Матнро бори дигар хонед ва љадвали зерро пур кунед.

Номи њайвон

Дар куљо зиндагї мекунад?

Чї тарз ба зимистонгузаронї 
тайёрї мебинад?
Дар зимистон чї кор мекунад?

2. Расми санљобро тасвир карда, дар бораи он фикри 
худро бо 3-4 љумла бинависед.
Намуна:

Санљоб љонвари хурд аст, фукаш ба муш мо-
нанд буда, думаш барљаста мебошад. …….  

50. ЗАРАРИ ТАМОКУ
Дар таркиби дуди тамоку моддањои зањрнок мав-

људанд. Онњо њам њаворо ифлос мекунанд, њам ба узвњои 
нафаскашии инсон зарар мерасонанд. Дуди тамоку пеши 

роњи узвњои нафаскаширо гирифта, ба рагњои шуш, гулу ва 
сурхной зарар мерасонад, хунро зањролуд мегардонад.

Зањри тамоку ба асаб таъсир мерасонад, одамро фаромўш-
хотир мекунад. Пас аз кашидани тамоку одам худашро бад 
њис мекунад. Аз таъсири зањри тамоку дилу гурда ба беморї 
гирифтор мешаванд. Бачањои азиз! Ба ин гуна одатњои бад њељ 
гоњ майл накунед.

1. Тамоку ба саломатии одам чї гуна таъсир мера-
сонад?

2. Ба одамоне, ки ба ин одати бад гирифторанд, чї 
маслињат медињед?

3. Оё дуди сигор ба атрофиён њам зарар мерасонад?

1. Дар бораи зарари тамоку маълумот бидињед.
2. Аз матн феълњои њаммаънои ифлос мекунанд, зарар 

мерасонанд, мебандандро, ки ба мазмуни љумла халал 
намерасонанд, бинависед. 

Намуна: Дуди тамоку пеши роњи узвњои нафаскашї, аз љумла 
рагњои шуш, гулу ва сурхнойро мегирад.

ПУШАЙМОНИИ БЕМОР

Боре профессори амрикої Даниел Эймен акси маѓзи 
сари бемореро, ки аз хастагии доимї ва фаромўшхотирї 
шикоят мекард, ташхис* намуд. Профессор дид, ки чанд 

љойи маѓзи сари ў сиёњ шудааст.
Бемор ба профессор гуфт, ки рўзе се пиёла ќањваи талх 

менўшад ва ду ќуттї сигор мекашад. Бемор акси маѓзи сари 
худро дид ва ба гиря даромад. Ў ќасам хўрд, ки дигар ќањва, 
нўшокињои масткунада наменўшад ва сигор намекашад.

51. ГАЗНА
Газна (анљура) гиёњи худрўй аст. Газна пояи росту 

сершох, баргњои дандонадор, гули хўшашакл, меваи 
хурди мудаввар* дорад. Агар ба он даст расонед, 

дастатон ба сўзиш медарояд. Газна аз моњи июн то октябр гул 
мекунад. Абўалї ибни Сино газнаро барои табобати дарди 
рон, варамњои сахт ва љароњати пўст кор фармудааст. 

Газна рўдаи борикро тоза мекунад, ба халадард ва 
дарди миён шифо мебахшад. Газна хосияти араќронї ва 
њазмкунандагї дорад.

Газнаро њамчунин барои муолиљаи* санги гурда, табларза, 

газаки шуш ва меъдаю рўда, бемории ќанд ва зардпарвин 
истифода мебаранд.

Мевааш ба дарди дандон њам муфид* аст. Тухмаш барои 
муолиљаи диќќи нафас ва сулфа фоидаовар аст.

Шираи газнаро барои табобати санги гурдаю талхадон 
истифода мебаранд

1. Газна дар куљо мерўяд? Оё газнаро дар замини 
назди њавлї парвариш кардан мумкин аст?

2. Газна аз алафи газанда чї фарќ дорад?
3. Газна ва ќисмњои он ба кадом узви инсон даво 

мебахшанд?

1. Хосиятњои давоии газнаро ба узвњои инсон дар 
расм ба воситаи пайкон нишон бидињед. Ин амалро дар 
албом ё дафтар иљро кунед. Аз рўйи наќша љумла тартиб 
бидињед.

ташхис – муайянкунї
мудаввар – доирашакл

муолиља – табобат
муфид – фоидаовар

Намуна: Ширааш барои санги гурда, талхадон, …..
2. Ба љойи феълњои дар намуна овардашуда феълњои 

њаммаъноеро бинависед, ки мазмуни љумла дигар 
нашавад. Барои њалли мушкил ба шумо хондани матн 
ёрї мерасонад.

Намуна:
тоза мекунад –
шифо мебахшад – 
фоида дорад –

тоза менамояд
дармон мебахшад 
муфид аст 

52. ЗИМИСТОН

   Њавои сард омад, љўй ях баст,
    Фарози* кўњњоро абр пўшид.
    Шамоли тунд аз машриќ* хурўшид*,

 Ба рўйи бому дарњо барф биншаст.
 Ба љойи рўзњои гарму тафсон
 Зимистон шуд,
 Зимистон шуд,
 Зимистон!

   Ба рўйи теппа шодон мебароем,
   Ки рўйи барфи нав њар сў битозем,
   Ки љо-љо њайкале аз барф созем.
   Зи нав васфи зимистонро сароем:
   Ба љойи рўзњои гарму тафсон
   Зимистон шуд,
   Зимистон шуд,
   Зимистон!

   Куљо дорем мо парвои сармо,
   Биборад барф акнун њар ќадар њам,
   Ба зери барф монад бому дар њам,

   Набошад интињо* шодии моро:
   Ба љойи рўзњои гарму тафсон
   Зимистон шуд,
   Зимистон шуд,
   Зимистон!

                                                                                                  Убайд Раљаб

фароз – боло, баландї
машриќ – шарќ, тарафи офтоббаро 
хурўшид – вазид 
интињо – охир 

1. Бигўед, ки кадом аломатњои зимистон дар шеър 
баён шудааст.

2. Аз рўйи расми Манзараи зимистон њикояча (4-5 
љумла) бинависед.

 

3. Ба љойи саволњо феълњои мувофиќ ёфта бинависед.
Намуна:
Зимистон (чї кор кард?) – омад.
Оби љўй (чї кор кард?) – .......
Барф (чї кор кард?) – .......
Мо ба теппа (чї кор мекунем?) – ............

4. Љуфти феълњоро аз љињати маъно муќоиса кунед ва 
савол гузоред.

хонд – нахонд
мешиносад – намешиносад
бедор шуд – бедор нашуд

хандид – гирист
омад – рафт
нишаст – хест

   Хавои сард омад, чуй ях баст,

   Фарози куххоро абр пушид.

5. Калимањоро мувофиќи сутунњои љадвал гурўњбандї кунед. 
Салим, барф, сурх, китоб, меборад, баланд, сафед, хона, 

харид, гуфт, дафтар, хўрд, хурд, хоб рафт...
Намуна:

Ном Аломат Амал
барф сафед меборад

53. ГУЛАКИ БЕНОМ
Дар як гўшаи замин Гулаке мерўйид. Миёни сангу гил 

(хок) барои Гулак ѓизое набуд. Ба Гулак об намерасид.
Дар айни тобистон Гулак тољгули зебое баровард. 

Тољгули вай баргњои равшану рахшон дошт ва ба ситора монанд 
буд. Чун шамол ба ин харобазор меомад, бўйи муаттари онро 
ба дурињо мебурд.

Боре, пагоњї Райњон аз пањлуи њамон харобазор мегузашт, 
ки ногоњ бўйи хуши гуле ба димоѓаш расид. Вай ба атроф назар 
андохт. Атроф њама хушку холї буд. Аммо шамол аз харобазор 
бўйи хуше меовард.

Райњон ба харобазор даромад ва дар пањлуи санг Гулаки 
рахшонро дид. Ў ин хел гулро дар сањрову љангал, дар китобу 
маљаллањо надида буд. Райњон дар назди Гулак нишаст ва аз ў 
пурсид:

– Ту ин љо аз куљо пайдо шудї?
– Намедонам, – љавоб дод Гулак.
– Барои чї ту ба дигар гулњо монанд нестї?
Гулак боз намедонист, чї љавоб дињад.
– Номи ту чист?
– Ба ман њељ кас ном нагузоштааст, – љавоб дод Гулак. 
– Ман танњоям.
– Ту ин љо чї хел танњо зиндагї мекунї?
Гулак боз љавоб надод.

Райњон хам шуд ва Гулакро бўсид.
Рўзи дигар Райњон њамроњи дугонањояш ба назди Гулак 

омад. Онњо ба харобазор пору кашонданд, то ки замин њосилхез 
шаваду Гулаки беном нашъунамо ёбад ва аз донањои он гулњои 
зебо зиёд шаванд.

Райњон зимистони дароз Гулаки рахшону беномро ба ёд 
меовард. Тобистон ў ба дидорбинии Гулак рафт. Райњон дид, 
ки дигар он љо харобазор нест. Сабзаву гулњо рўйидаанд. Дар 
болои онњо парвонаву парандањо парвоз мекунанд. Аз гулњо 
бўе меомад, ки монанди бўйи Гулаки беном буд.

1. Барои чї њикоя «Гулаки беном» номида шудааст?
2. Харобазор чї гуна ободу зебо гашт?

1. Гуфтугўйи байни Райњон ва Гулакро бори дигар 
хонда, дар наќши онњо бозї кунед.

2. Имлои дунафарї. Банди аввали матни болоро хонед ва 
бинависед.

54. КОРЊОИ БЕЊТАРИН

Мо имрўз дар дарси санъат ва мењнат аз гил шакли 
њайвонњоро сохтем ва расм кашидем. Доро шакли 
хирсак сохт. Комил расми шутурро кашид. Љамила бо 

сўзану риштаи рангоранг дар рўйи матоъ расми гавазн медўзад. 
Корњои бењтарин ба намоиш гузошта шуданд.

   буйи муаттар, нашъунамо

    Гулак точгул баровард.

1. Саволу љавобњоро хонда, танњо љавобњоро бинависед.

Савол Љавоб
Мо чї кор кардем? Мо имрўз дар дарси санъат ва 

мењнат аз гил шакли њайвонњоро 
сохтем ва расм кашидем.

Доро чї кор кард? Доро шакли хирсак сохт.
Комил чї кор кард? Комил расми шутурро кашид.
Љамила чї кор мекунад? Љамила бо сўзану риштаи 

рангоранг дар рўйи матоъ расми 
гавазн медўзад.

Корњои бењтарин чї кор 
карда шуд?

Корњои бењтарин ба намоиш 
гузошта шуданд.

2. Дар бораи “дўст” ва “душман” чї медонед? 
Андешањои худро дар ду ќатор бинависед.

Намуна:

Дўст Душман
 Дўст некї мекунад... Душман бадї мекунад...

ДЎСТ ВА ДУШМАН
Дўст дар ќатори калимањои азиз, мењрубон, рафиќ, 

бародар меистад. Чун калимаи “дўст”-ро ба забон 
меорем, табассум дар лабњо мешукуфад, пойњо сўяш 
мешитобанд, бозуњо ба оѓўш мегиранд, гўшњо мехоњанд, 

ки ин калимаро такрор батакрор шунаванд. Дўст бо пойи рост 
ба хона медарояд, бо пойи чап мебарояд. Дўст хушхабар аст. 
Аз ќадами дўст хона њам њусни дигар мегирад, шодї меафзояд. 
Дил метапад, аќл мунаввар мешавад. Забон ба гуфтор меояд: 
«Хуш омадї, эй дўсти љонї, ќадамат – тољи сар, болои дида».

Чун калимаи «душман»- ро ба забон мегирем, дањшат зер 
мекунад. Чашмњо мегирянд, ашкњо мерезанд. Дар чењра ѓусса 

медамад, пойњо якбора сусту заиф мешаванд, дастњо меларзанд, 
гўшњо кар мешаванд. Душман шумхабар аст. Аз ќадами 
душман њусни хона мекоњад. Дил боз њам метапад, аммо на чун 
пештара. Аќл тира мегардад. Забон ба гуфтор меояд: «Чаро 
омадї, эй сиёњдили хонасўз!»

Муњаммад Лутфуллозода

Дунафарї матни “Дўст ва душман”-ро бодиќќат 
хонед. Андешањои муаллифи матнро дар бораи дўст ва 
душман аз рўйи намунаи зер бинависед.

Дўст Душман
Чун калимаи “дўст”-ро ба 
забон меорем, табассум 
дар лабњо мешукуфад. 

Чун калимаи “душман”-
ро ба забон мегирем, 
дањшат зер мекунад.

1. Шумо дўст доред?
2. Калимаи дўстро бо кадом калимањо иваз кардан 

мумкин аст?
3. Чї гуна одамро душман мењисобед?
4. Шумо душман доред?
5. Оё љанљоли њамсинфон душманист?

1. Аз матн љумлаи ба худ маъќулро дар бораи дўст 
интихоб карда бинависед.

2. Монанди намунаи зерин сифатњои дўсту душманро 
номбар карда бинависед.
Дўст одами (чї гуна?) нек, хушмуомила, ......, ...., .....    аст.
Душман одами (чї гуна?) бад, бадмуомила, ......, ...., .....    аст.

3. Дар бораи хислатњои бењтарини дўсти худ њикоя 
бинависед. Њикояро ин тавр оѓоз кунед:

Дўсти ман ... ном дорад. Вай ........

VI. ДАЛЕРЇ ВА ЌАЊРАМОНЇ. 
ШАХСОНИ МУЪТАБАР. СИФАТ

55. САВОЛЊОИ СИФАТ

Аз рўйи мазмуни расм фикратонро баён кунед.

Дунафарї дар љойи худ ранги либос ва дигар 
аломатњои зоњирии якдигарро муќоиса кунед.

• Аброр, ранги куртаат чї хел? –  ……
• Назира, ранги куртаи ту чї хел? – ….
• Аброр, мўйњоят чї гуна? – ……
• Назира, мўйњои ту чї гуна? – ……

Исмњои дар расм бударо номбар кунед. Аз рўйи 
рангу бўй, маза, зебої, шакл ба аломатњои њар як ашё ва 
писарак савол гузоред.

ДАЛЕРИЮ ЌАЊРАМОНЇ

Одамони далер шахсони чусту чолок, нотарс, љасур ва 
баќувватанд, чунки онњо њамеша ба варзиш машѓуланд. 
Баданашонро обутоб медињанд. 

Далерон аз корњои душвор наметарсанд. Онњо барои 
муњофизати Ватани худ ва њаёти осоиштаи њамдиёронашон 
мубориза мебаранд. Онњо намегузоранд, ки душман пойи 
нопокашро ба замини поки Ватани азизамон гузорад. Онњо 
Ватани худро аз одамони бегона чун гавњараки чашм њифз 
мекунанд.

Дар кишварамон шахсони муътабар њам умр ба сар 
бурдаанд. Онњо дар соњаи илму адаб ва касбу њунар хизмати 
арзанда кардаанд. Ба монанди Борбад, Абўабдуллоњи Рўдакї, 
Имоми Аъзам, Мир Сайид Алии Њамадонї, Бењзод, Садрид-
дин Айнї, Бобољон Ѓафуров, Мирзо Турсунзода ва дигарон. 
Саъдї дар васфи одамони бузург гуфтааст:

Зиндаю љовид монд, њар кї накуном зист,
К-аз аќибаш зикри хайр* зинда кунад номро.

зикри хайр – ба некї ёд кардан

Калимањое, ки ранг, бўй, маза ва дигар хусусияту 
аломатњои шахсу ашёро мефањмонанд, сифат 
номида мешаванд.



118

1. Одамони далер бояд чї гуна бошанд?
2. Кадом гурўњи одамонро шахсони муътабар мено-

манд?
3. Шахсони номдори мањалли зисти худро номбар 

кунед. Бигўед, ки онњо бо кадом корнамоињояшон номи 
нек гузоштаанд.

4. Кўча, мањалла ва мактабатон ба номи кї гузошта 
шудааст, барои кадом кори некаш?

Панди Саъдиро навишта, аз ёд кунед.

Имлои дунафарї.
• Банди якумро бонавбат ба њамдигар бихонед ва 

бинависед.
• Дафтарњои худро иваз кунед. Дурустии навиштањои 

њамдигарро бисанљед. 
• Агар ѓалатњо бошанд, фањмонда ислоњ кунед.

Бихонед ва бинависед. Калимањои ифодакунандаи 
аломати ашёро муайян кунед ва савол гузоред.
Офтоби дурахшон аз паси кўњњои баланд баромад. 

Бинои мактаби мо дарвозаи оњанї дорад.
Савол Љавоб

1. Офтоби чї хел?
2. Кадом кўњњо?
3. Дарвозаи чї гуна?

Офтоби дурахшон.
Кўњњои баланд.
Дарвозаи оњанї.

56. СОЛИМ ВА ЃОНИМ

    муътабар, Имоми Аъзам,

   Мир Сайид Алии Хамадони.

Калимањои дурахшон, баланд, оњанї сифатанд. Ба 
сифатњо саволњои чї хел? кадом? чї гуна? гузошта 
мешавад.

56. СОЛИМ ВА ЃОНИМ
Ду рафиќ буданд: яке Солим, дигаре Ѓоним. Онњо 

њамроњ сафар мекарданд. Рўзе гузорашон ба доманаи 
кўње афтод, ки ќуллаи он ба бурљи фалак мерасид.* Дар 

пойи он кўњ чашмаи мусаффое буд. 
Он ду рафиќ чун ба он манзили пок расиданд, барои осоиш 

ќарор гирифтанд*. Баъд аз осудагї* ногоњ дар канори њавз 
санги сафеде диданд, ки бо хатти сабз бар вай навиштаанд: «Эй 
мусофир, ба ин манзил расидї, бидон, мо барои мењмон бењтарин 
нуќл* тайёр кардаем. Вале шарт он аст, ки аз бањри сар гузашта, 
пой бар ин чашма бинењ ва аз хатари гирдоб андеша накарда, 
худро ба канор бияндоз. Шереро, ки аз санг тарошида, дар пойи 
кўњ нињодаанд, ба пушт бардошта, беист ба як давидан худро 
болои кўњ бирасон. Чун ин роњ тамом шуд, ба маќсад мерасї».

Баъд аз хондани ин хат Ѓоним ба Солим гуфт:
– Эй бародар, биё, ба ин майдони мубориза дароем ва ин 

тилисмро* бикушоем. Солим љавоб дод:
– Эй ёри азиз, баробари хондани ин хат, ки нависандааш 

маълум нест, ба чунин хатари азим* пой нињодан манфиате* 
надорад. Њељ оќил дониста зањр намехўрад.

Ѓоним гуфт:
– Эй рафиќи мушфиќ*, марди њаќиќї то пояи баланд ба даст 

наорад, аз роњи талаб барнагардад.
Солим гуфт:
– Дар роње, ки поён надорад, ќадам задан ва дар бањре, ки 

соњилаш падид нест*, шино кардан аз тариќи хирадмандї дур 
менамояд. Ман дар ин кор бо ту шарик намешавам ва туро низ 
аз ин кор манъ мекунам.

Ѓоним гуфт:
– Аз бањри ин сухан даргузар, ки ман ба ќавли касе аз азимати 

худ* барнамегардам. Солим донист, ки Ѓоним дар кори худ 
якрав аст, борашро бардошт ва бо рафиќаш видоъ кард. Ѓоним 

дил аз љон шуста*, ба азми устувор* ќадам дар чашма нињод. 
Њарчанд он чашма гирдоби бало* буд, аммо Ѓоним дил ќавї 
дошта* ба он соњил расид. Каме нафас рост кард, шери сангиро 
бар пушт кашид. Шери сангї вазнин буд. Ѓоним бо њазор гуна 
зањмату азоб ба як давидан худро ба сари кўњ расонд. 

Дар он тарафи кўњ шањри бузурге дид, ки њавои хуш ва фазои 
дилкаш дошт. Ѓоним ба љониби шањр назар мекард. Ногоњ аз 
он шери сангї овози сахте баромад, ки ларза дар кўњу сањро 
афтод. Он садо ба шањр расид. Мардум ба њар тараф бурун 
омаданд ва сўйи кўњ давиданд.

Љамъе аъёну ашроф* расида, Ѓонимро салом доданду 
ба илтимоси тамом ўро ба асп савор карда, ба љониби шањр 
бурданд. Сару танашро бо собуну гулоб шуста, љомањои 
шоњона пўшонданд ва ба ифтихору икроми зиёд* подшоњии он 
кишварро ба ихтиёраш супурданд.

Њусайн Воизи Кошифї

ќуллаи кўњ ба бурљи фалак мерасад – ќуллаи кўњ хеле баланд аст.
барои осоиш ќарор гирифтанд – барои истироњат кардан 
истоданд
баъд аз осудагї – пас аз дамгирї
нуќл – газак, яъне чизи аз ширинї, сернамак тайёр кардашуда
тилисмро кушодан – тилисмро бартараф кардан
хатари азим – хавфи бузург
манфиате надорад – фоидае надорад
рафиќи мушфиќ – рафиќи мењрубон
соњилаш падид нест – соњилаш наменамояд
аз азимати худ – аз майлу хоњиши худ
видоъ кардан – хайрухуш кардан
дил аз љон шустан – аз бањри љон гузаштан
азми устувор – азми ќавї, азму иродаи мустањкам 
гирдоби бало – љойи хатарнок
дил ќавї доштан – дилро баќувват гирифтан 
аъёну ашроф – бузургон, сардорон
ба ифтихору икроми зиёд – бо иззату эњтироми зиёд

1. Дар матн дар бораи кї сухан меравад?
2. Воќеаи асосии матн дар куљо рўй дод?
3. Ин воќеа кай рўй дод?
4. Солиму Ѓоним дар сафар чиро мушоњида карданд?
5. Дар рўйи санги сафед чї навиштаљот буд?
6. Аз мазмуни кадом љумла хатарнокии шартро пай 

бурдан мумкин аст?
7. Далерии Ѓоним дар куљо нишон дода шудааст?
8. Эњтиёткории Солим-чї?
9. Кадоме аз ин дўстон ба шумо бештар маъќул шуд?
10.  Агар шумо дар ин вазъият мебудед, чї кор мекардед?
 
1. Ба гуфтору рафтори симоњои матн бањо бидињед.
2. Маънои калимањои азимат, аъёну ашроф, икром, 

нуќлро ба њамсинфон шарњ бидињед.
3. Иборањои азми устувор, гирдоби бало, дил аз љон 

шустан, дил ќавї доштанро шарњ бидињед.
4. Шарњи луѓатро дар дафтар бинависед ва аз ёд кунед.
5. Номи симоњои матнро бинависед.

Симои якум: …………..
Симои дуюм: ………….

6. Хислатњои симоњои матнро бинависед.
Солим – эњтиёткор, …….
Ѓоним – далер, ……

7. Хислати Солим ва Ѓонимро муќоиса кунед.

57. САЪВА ВА ФИЛ
Дар як шањр дарахти бузурге месабзид. Дар он дарахт 

Саъвае байза монда буд.
Рўзе Фил омада, тани худро ба танаи он дарахт 

молидан гирифт. Аз ларзиши он байза аз дарахт афтод. Саъваи 
бечора худро ба ину он шох мезад ва мегирист. Саъва худ ба 
худ гуфт, ки душмани пурзўрро ба воситаи њила нест бояд кард. 
Саъва дўсте дошт. Ўро Мурѓи дарознўл меномиданд. Саъва 
назди Мурѓ рафту дарду алами худро гуфт:

– Филе бар ман ситамгарї кардааст. Њилае ба кор бару 
тадбире* бисоз. Дар ин рўзи мусибат* ба ман ёрї бирасон ва 
аз Фил интиќоми* маро бигир.

Мурѓ гуфт:
– Аз Фил интиќом гирифтан душвор аст. Зўри ман наме-

расад. Ман Занбўр ном дўсте дорам, доност. Бо ў маслињат 
мекунам.

Пас, онњо ба пеши Занбўр рафтанд ва ањволро баён карданд. 
Занбўр чун ин ќисса шунид, тарсиду гуфт:
– Маро дўстест, сардори лашкари ѓукон.* Ќиссаро ба ў бигўем.
Баъд Саъва, Занбўр ва Мурѓи дарознўл – њар сеяшон ба пеши 

Ѓук рафтанд, ањволро баён карданд ва аз ў мадад хостанд.
Ѓук аз шикастани байзањои Саъва афсўс хўрду гуфт, ки 

хотирљамъ бошед.
– Ба њила кўњро паст кардан мумкин аст. Барои нест кардани 

Фил њилае ба кор мебарам. Он њила ин аст, ки Занбўр наздики 
гўши Фил биравад ва ўро бо овози худ маст кунад. Њамин ки 
Фил маст шавад, Мурѓи дарознўл бо нўли худ њар ду чашми 
ўро биканад, то кўр шавад. Баъди чанд рўз, ки Фил ташна 
мемонад, ман ба пеши ў меояму овоз мебарорам. Фил овози 
маро мешунавад. Вай ба худ мегўяд, ки Ѓук дар љое зиндагї 
мекунад, ки дар он љо об њаст. Ў аз ќафои ман меояд. Ман ўро 
ба назди њавзи пуроб мебарам ва ѓарќ мешавад. Дигар касе 
овозашро намешунавад ва ба касе зарар намерасонад.

Пас, онњо њамчунон карданд.

тадбир – илољи корро ёфтан
мусибат – бадбахтї, фалокат
интиќом – ќасд
ѓук – ќурбоќќаи сањрої

1. Барои чї Саъва аз љабри Фил наљот ёфт?
2. Барои чї Фил дар њавзи пуроб ѓарќ шуд?
3. Барои чї об нўшидан мехост?

4. Чаро чашмонаш њељ чизро намедид?
5. Барои чї Мурѓи дарознўл чашми Филро кўр кард?
6. Барои чї Мурѓи дарознўл ба Саъва ёрї дод?
7. Чаро Фил Саъваро азоб медод?

1. Дар наќши Саъва, Фил, Мурѓ, Занбўр, Ѓук бозї кунед.
2. Имлои дунафарї. Банди дуюми матнро бихонед ва 

бинависед.
1. Калимањои тадбир, интиќом, мусибатро шарњ дињед.
2. Шарњи луѓатро дар дафтар бинависед ва аз ёд кунед.
 Аз рўйи наќшаи зерин наќли хаттї бинависед:
А. Байзаи Саъваро шикастани Фил
Б. Аз Мурѓ мадад пурсидани Саъва
В. Назди Занбўр рафтани Саъва ва Мурѓ
Г. Маслињати Ѓук
Ѓ. Ѓарќ шудани Фил
Д. Хулоса

58. АРЧА
Дарахти арча њамешасабзи дарозумр аст. Аз њамин 

сабаб одамон дар љашни Соли нави мелодї арчаро 
њамчун рамзи умри љовидонї бо бозичањо оро медињанд, 
кулчаю ќанд меовезанд. Бачањо дар гирди он мераќсанду 

мебозанд.
Мардуми мо арчаро дар њар ноњия ба тарзи гуногун: арча, 

бурс, мањинбурс, паттаарча, сарварча, хорбурс ва мурўдбурс 
меноманд.

Чўби сурхчатоб, сахту љилодор, хушбўю хушнамуди арча 
намепўсад. Онро на фаќат дар сохтмон, инчунин дар кулолї ва 
оњангарї чун сўзишворї истифода мебаранд.

Арча сарвати табиати мост. Аз тухмаш дору тайёр мекунанд. 
Барги арча гўштро аз зуд вайрон шудан нигоњ медорад. Дар 
он љое ки арчазор аст, борону сел заминро намешўяд, зеро 
решањои арча васеъ пањн мешаванд.

Арча бисёр суст месабзад. Вай дар сад сол то шаш метр дароз 
мешавад. Њоло лозим шудааст, ки ин дарахти њамешасабзро 
муњофизат бикунем ва зиёд гардонем.

Бачањои азиз! Шумо њам дар муњофизати дарахтони арча ва 
сабзиши онњо сањмгузор бошед. Дар заминњои назди мактаб ва 
њавлињо нињоли арча парвариш кунед, зеро арчазор њаворо тоза 
нигоњ дошта, муњити зисти диёрамонро зебу зинат медињад.

1. Чаро дар љашни Соли нави мелодї одамон барои 
ороиш дарахти арчаро интихоб мекунанд?
2. Чўби арчаро барои чї истифода мебаранд?
3. Тухм ва барги арча барои чї лозиманд?
4. Магар шумо розї њастед, ки барои дилхушии чандрўза 
арчаи дар чандин сол сабзидаро бибуред?
5. Агар шумо барои нињолшинонї арча наёбед, ба љойи 
он кадом дарахтро интихоб мекунед? Чаро?

59. САРГУЗАШТИ БАРФИБОБО

Барфибобо шабона
Баромада аз хона,
Пўстинашро биафшонд, 
Дуои некашро хонд.

Барфи лак-лакї борид,
Њама љо шуд сап-сафед.

   Арча хамешасабз мебошад.

   Арча бисёр суст месабзад.



125

Гуфто ў: «Шуд зимистон,
Шодї кунед, бачагон!»…

Хат навишт ба бачагон
Дар ин шаби зимистон:
«Имшаб Соли нав ояд,
Ба њар хона дарояд. 

Дар соати бисту чор
Маро шавед интизор.
Пеши шумо меоям, 
Бо туњфањо меоям»…

Чун Соли нав биёмад, 
Ногоњ зи дар даромад, 
Бобо ба бачањо шод
Туњфањояшро бидод.

                     Мављуда Њакимова

Бачагон Барфибоборо соати чанд интизор мешаванд?

Барфак раќами 24-ро аз соат наёфт. Шумо ба Барфак 
ёрї бирасонед.
Аз рўйи наќшаи зерин мувофиќи мазмуни шеър наќли 

хаттї бинависед.
• Аз хона баромадани Барфибобо
• Мактуб навиштани ў ба бачањо

Тасаввур кунед, ки дар љашни Соли нав шумо омўз-
горон ва ањли оилаатонро табрик мекунед. Њар гурўњ 
табрикнома тариб дода хонад.

Љавоби чистонро ёбед.
Сандуќчаи зулбиё*,
Худбандаку худкушо.
зулбиё – соф, шаффоф

НИМСОЛАИ ДУЮМ

60. ИСМОИЛИ СОМОНЇ
Исмоили Сомонї соли 897 сарвари хонадони 

Сомониён шуд. Ў пойтахти аморатро* аз Самарќанд 
ба Бухоро кўчонд. Вай аз соли 900 бо фармони 

халифа* амири Хуросони* бузург таъйин шуд. Исмоил марди 
донишманд, зирак ва мардумдўст буд. Дар корњо нек андеша 
мекард, ба доди бенавоён мерасид ва дар миёни мардум 
мањбубияти зиёд дошт. Ў ба сохти давлатдории гузаштагон 
пайравї карда, дар Бухоро дањ девон (вазорат) таъсис дод, 
ки мулкро бо ёрии онњо идора мекард. Бо сарварии вазири 

кишвар низоми давлатдорї ба роњ монда 
шуда, иќтисодиёту тиљорат, кишоварзию 
њунармандї, шањрсозию ободонї ва илму 
фарњанг хеле пеш рафт. 

Исмоил ба забони модарии худ – 
забони тољикї мењри зиёд дошт. Аз ин рў, 
коргузории давлатиро ба забони модарї 
љорї кард.

То замони Исмоили Сомонї мардум 
дар атрофи шањри Бухоро девор мека-
шиданд, то аз тохтутози кўчманчиёни 

турк эмин бошанд. Боре мардум аз Исмоил рухсат хостанд, 
ки девори гирди шањрро таъмир кунанд. Исмоил мардумро 
аз ин кори душвору пурхарљ озод карда гуфт: “То зиндаам, 
девори Бухоро ман бошам”. Исмоил дар муддати кўтоњ 
роњњоро ободу бехатар намуда, дар роњњои корвонгарди миёни 
шањрњо корвонсаройњо* сохт. Робитањои* тиљоратиро то Чину 
Њиндустон ва Арабу Рум* вусъат бахшид. 

(Аз “Донишнома”)

аморат – њукумати подшоњї
халифа – лаќаби подшоњони араб 
Хуросон – кишваре дар њудуди имрўзаи Эрону Афѓонистон, 
Тољикистон, Туркманистон, Ўзбекистон ва Ќирѓизистон
корвонсарой – саройи бузурге, ки мењмонхона дорад
робита – алоќа
Рум – Туркия

1. Исмоили Сомонї кї буд?
2. Исмоили Сомонї чї гуна хислатњо дошт?
3. Ў мардуми Бухороро аз кадом кори душвор озод кард? 
4. Дар замони њукмронии Исмоили Сомонї кадом соња-
њо тараќќї карданд? 
5. Давлати Сомониён бо кадом кишварњо тиљорат ме-
кард?
6. Барои чї Исмоили Сомониро асосгузори давлати 
тољикон мегўянд?
7. Дар бораи Исмоили Сомонї ягон маълумоти дигар 
доред? Онро баён карда метавонед?

Шарњ бидињед:
Дар корњо нек андеша мекард.
Ба доди бенавоён мерасид.
Дар миёни мардум мањбубияти зиёд дошт. 

1. Имлои эљодї: Аз калимањои пароканда љумлањо 
тартиб бидињед.
Исмоил, Сомонї, буд, донишманд, зирак, марди, ва.
Вай, забони тољикї, ба, мењр, дошт. 
Ў, сохт, корвонсаройњо, шањрњо, миёни. 

2. Аз рўйи мазмуни расм аввал ба таври шифоњї наќл 
кунед, баъд хаттї њикоя бинависед.  

1. Ба љойи нуќтањо калимаи мувофиќ ёфта бинависед.
а) Исмоил марди донишманд, зирак ва... буд. 
б) Дар корњо нек андеша мекард, ба доди бенавоён 
мерасид ва дар миёни мардум... зиёд дошт. 

2. Исмоили Сомонї пойтахти давлати Сомониёнро ба 
кадом шањр кўчонд? (Њарфи љавоби дурустро дар давра 
гиред).
А. Хуросон
Б. Самарќанд
В. Бухоро
Г. Сомониён

3. Исмоили Сомонї мардумро аз кадом кори душвор озод 
кард? (Њарфи љавоби дурустро дар давра гиред).
А. аз андозсупорї.
Б. аз сохтани девор 
В. аз шањрсозї
Г. аз тиљорат

4. Љумлаи «Дар корњо нек андеша мекард» чї маъно 
дорад? (Њарфи љавоби дурустро дар давра гиред).
А. дилтанг
Б. Андеша мекард, ки кадом кори некро анљом дињам. 
В. Андеша мекард, ки кори некро кунам ё не.
Г. Корњои некро ба анљом мерасонд.

5. Шарњи калимањои сутуни якумро аз сутуни дуюм 
биёбед. (Бо пайкон ишора кунед).
халифа њукумати подшоњї
аморат саройи бузурге, ки мењмонхона дорад
робита лаќаби подшоњони араб
корвонсарой алоќа

61. ОДАМ ДАР ЗЕРИ БАРФ

Содиќљон барои њезум харсавор ба љангал рафт. 
Шамоли сахт сар шуд, роњро барф пўшонд. Вай роњашро 
гум кард ва ба тарафи дигар равон шуд. 

Содиќљон хунук хўрда, аз хар ба рўйи барфи баланд афтод. 
Ў дар зери барф монд. Хар бесоњиб монда, рост ба њавлї омад. 
Содиќљон набуд. Падару модар ин њолатро дида, одамонро 
ба ёрї даъват карданд. Чанд кас ба кофтукови Содиќљон 
баромаданд, вале ўро наёфта, баргаштанд.

Рўзи дигар як шикорчї бо сагаш ба љангал рафт. Саги њушёру 
зирак ногањон як љойро бўй карду бо пойњои баќувваташ ба 
кофтани барф сар кард. Шикорчї дид, ки саг бо пойњояш 
барфро мекобад ва аз он љо буѓ мебарояд. Ў дид, ки дар чуќурї 
як бачаи хушрўяк афтида, бењуш хобидааст.

Шикорчї аз асп фуромада, бачаи бењушро аз чуќурї 
баровард. Ў бадани Содиќљонро бо барф молиш дод, бача ба 
њуш омад.

Саг дар атрофи соњибаш ва бача давр зада, дум мељунбонд, 
Содиќљонро мебўйид ва бо пойњои сафедаш бозї мекард. Вай 
аз кори кардааш хурсанд буд.

Шикорчї Содиќљонро ба њавлиашон овард.
Падару модари Содиќљон ба шикорчї миннатдорї баён 

карданд.

1. Ба Содиќљон чї воќеа рўй дод?
2. Ў чї тавр ёфт шуд?
3. Оё бо одамони мањаллаи шумо чунин воќеа рўй 

додааст?
4. Барои ба ин гуна њолатњо дучор нашудан чї чора 

андешидан мумкин аст?

Бо калимаи њаммаънои миннатдорї љумла тартиб 
бидињед ва бинависед.

Имлои эљодї. Бо иборањои зерин љумла бисозед: ба оѓўш, 
аз шодї, бо шумо, дар сањро, бе дафтар, дар оби хунук
Намуна: Модар Содиќљонро ба оѓўш кашид ва бўсид.
Аз рўйи тасаввурот оид ба манзараи зимистон њикояи 

хурд бинависед.
Намуна:

ЃУРУБИ ОФТОБ
Рўз бегоњ шуд. Офтоб оњиста-оњиста дар паси кўњњо нишаст. 

Њангоми ѓуруби Офтоб осмон ранги дигар гирифт. Абрњои 
пароканда дар осмон монанди ранги сурх, зард ва гулобї 
менамуданд. Оби дарё дар зери партави ѓуруби Офтоб ранги 
сурх гирифт. Чї ќадар зебост табиати диёри мо.

62. ТАЉРИБАИ АБЎАЛЇ ИБНИ СИНО
Абўалї ибни Сино ду барраро дар ду оѓил љой дода, 

барояшон шароити якхела муњайё кард. Фарќ дар он 
буд, ки дар пеши оѓили якум расмеро бо тасвири сабзаю 

майсазор, Офтоби дурахшон ва барра гузошт. Дар пеши оѓили 

   Содикчон дар зери барф монд.

   Шикорчи уро ба хуш овард.

дуюм тасвири гургеро гузошт, ки дар паси панљара туъмааш 
(барра)-ро пора карда мехўрад.

Натиљаи кор: Барраи оѓили якум баќувват, фарбењ ва 
хушњол калон мешавад, вале барраи оѓили дуюм рўз то рўз 
заифу лоѓар.

Дар гурўњњо аќидањои худро дар бораи тарзи зиндагии 
ду барра баён кунед.
а) Гурўњи якум. Сабаби баќувватии барраи панљараи 

якумро бигўед.
б) Гурўњи дуюм. Сабаби заифу лоѓар шудани барраи 

панљараи дуюмро фањмонед.
1. Матнро бори дигар хонед ва ба љойи нуќтањо кали-

мањои мувофиќ гузоред.
Абўалї ибни Сино ду барраро дар ду  …  љой дод.
Дар пеши панљараи якум расмеро бо … овезон кард.
Дар пеши панљараи дуюм расмеро бо …  овезон кард.
Баррачаи якум …  калон мешавад.
Баррачаи дуюм рўз то рўз …мешавад.

2. Саволњои дар ќавсбударо партофта, љумлањои зе-
ринро бинависед.

• Падарам барои ман либоси (чї хел?) зимистона 
овард.
• Бомњо, шохањои дарахтони (чї хел?) баланд бо 
барфи (чї хел?) сап-сафед пўшида шуданд.
• Модари (чї гуна?) мењрубони ман нони (чї гуна?) 
гарм пухт.
• Гўсфанди фарбењи (кадом?) почасафед бо баррачаи 
(чї гуна?) љингиламўяш аз сањро омад.

     Барра бакувват калон шуд.  

   Имлои эљодї: Аз калима ва иборањои додашуда љумлањо 
созед: калон. бузург. азим. аъзам
чењраи хуррам. боди форам. номи нек.
пули оњанї. хонаи сангї. киштукори бањорї, асбобњои 
халќї.

Намуна: Падарам аз бозор тарбузи калон овард. Боди форам 
мевазад. 

Ба кадом калимањо мувофиќат кардани калимањои 
њаммаъноро нишон бидињед.

А) ќашшоќ, нодор, бечора 1. бањодур 

Б) пањлавон, пурзўр, тањамтан 2. содиќ
В) бемор, нотоб, касалманд 3. камбаѓал
Г) вафодор, босадоќат, босубот 4. бемор

63. ГУРГИ НОДОН

Будааст, набудааст, як Гург будааст. Вай бисёр 
гурусна мондаасту дара ба дараю сањро ба сањро гашта, 
дар њељ љо хўрок наёфтааст. Гурги гурусна харобу бењол 

шудааст. Рўзе вай ѓамгину маъюс дар роњ бо Бузаке вохўрдааст. 
– Оњ, Бузаки мењрубон!– гуфтааст Гург. – Туро ёд кардам.
– Аз гапњоят маълум, ки маро хўрдан мехоњї, – гуфтааст 

Бузак. – Аммо њаминро гуфтаниям, ки њоло гўшти ман бемаза 
аст. Агар розї бошї, ман ба паси кўњ рафта, зираю пиёз хўрда 
меоям. Гўштам бомаза мешавад. Кайф карда мехўрї!

Гург ба суханони Бузак бовар карда, розї шудааст. Бузак 
рафтаасту дигар барнагаштааст. 

Гурги гурусна боз машѓули љустуљўйи хўрок шудааст. 
Ногањон аз пеши ў Аспе баромадааст.

– Ба пойи худат омадї, – гуфтааст Гург пеши роњи Аспро 
гирифта.

– Маро хўрдан мехоњї? – пурсидааст Асп. – Ин тавр бошад, 
як хоњиш дорам. Ман ба як љо хат бурданиям. Агар каме дар 
њамин љо биистї, зуд бармегардам, баъд маро маза карда 
мехўрї. 

– Ку, он хатро нишон бидењ! – талаб мекунад Гург.
– Хат дар таги пойи аќибам, бовар накунї, худат омада 

бин! – гуфтааст Асп.
Гург ба таги пойи рости Асп нигоњ карданї шудааст. Асп 

ба рўйи Гург чунон лагади сахт задааст, ки њамаи дандонњои 
вай шикаста, бењуш шуда афтидааст. Асп хандида, чорхеззанон 
рафтааст. 

Гург баъд аз чанд ваќт ба њуш омада, дидааст, ки њам Асп 
аз даст рафтаасту њам бедандон мондааст. Вай њарчанд зўр 
задааст, лекин аз љояш хеста натавонистааст. 

1. Дар матн сухан дар бораи чї меравад?
2. Гург дар куљо мегашт? 
3. Бузак чї тавр Гургро фиреб дод? Асп-чї?
4. Барои чї Гург аз њуш рафт? 
5. Воќеа дар куљо рўй додааст?
6. Чаро Гурги гурусна Бузакро нахўрд? 
7. Дар љумлаи «Гурги ѓамгину маъюс дар роњ бо 

Бузаке вохўрдааст» калимаи “маъюс” чї маъно дорад? 
8. Ба гуфтору рафтори симоњои матн чї бањо медињед? 

Барои чї? 
9. Дар симои Гург чї хел одамон тасвир шудаанд? 

Дар симои Бузак ва Асп-чї?
10. Дар замони мо чунин одамон њастанд? Ба онњо чї 

маслињат медињед?
11.  Мазмуни асосии матн аз чї иборат аст?
12.  Барои чї ба афсона сарлавњаи “Гурги нодон” 

гузошта шудааст? 

Имлои дунафарї
• Ду љумлаи аввали матнро бонавбат ба њамдигар 

бихонед ва бинависед.
• Дафтарњои худро иваз кунед. Дурустии навиштањои 

њамдигарро санљед. 
• Агар ѓалатњо бошанд, фањмонда ислоњ кунед.

Аз рўйи наќша мазмуни афсонаро бинависед:
• Вохўрии Гург бо Бузак;
• Вохўрии Гургу Асп;
• Оќибати њоли Гурги нодон;
• Хулоса.

1. Ба љойи нуќтањо калимаи мувофиќ ёфта бинависед.

а) Гурги ѓамгину  .......  дар роњ бо Бузаке вохўрд. 

б) Гурги гурусна боз машѓули ...... хўрок шудааст. 
2. Дар кадом ќатор симоњои асосии матн оварда 

шудаанд? (Њарфи љавоби дурустро дар доира гиред).
А. Бузак, Гург ва Асп
Б. Рўбоњ, Гург ва Асп
В. Бузак ва Гург
Г. Асп ва Гург
3. Воќеаи асосї дар куљо рўй дода буд? (Њарфи љавоби 

дурустро дар доира гиред).
А. дар сањро
Б. дар хонаи Бузак
В. дар хонаи Гург
Г. дар хонаи Асп

– Маро хурдан мехохи?

Ку, он хатро нишон бидех!

4. Чаро Гурги гурусна Бузакро нахўрд? (Њарфи љавоби 
дурустро дар доира гиред).
А. Вай бемадор буд.
Б. Бузак вайро фиреб дод. 
В. Асп дандонњои Гургро шикаст.
Г. Гург бисёр сер буд.
5. Дар љумлаи «Гурги ѓамгину маъюс дар роњ бо Бузаке 

вохўрдааст.» калимаи “маъюс” чї маъно дорад? (Њарфи 
љавоби дурустро дар доира гиред).
А. дилтанг, зиќ
Б. шоду хурсанд 
В. ноумед, рўњафтода
Г. ночор

6. Пайдарњамии дурусти мазмуни матнро муайян кунед. 
(Дар сутуни якум раќамњои мувофиќ гузоред).

Гург бо Асп вомехўрад.

Гург дигар аз љояш хеста наметавонад.

Вай дар роњ бо Бузак вомехўрад.

Асп њам Гургро фиреб медињад.

Будааст, набудааст, як Гург будааст.

Бузак Гургро фиреб медињад.

7. Калимањои сутуни дуюмро ба сутуни якум мувофиќ 
гузошта, ибора созед. (Бо пайкон ишора кунед).

гўшти гурусна
гурги аќиб
пойи бемаза

8. Мазмуни асосии матн аз чї иборат аст? (Њарфи 
љавоби дурустро дар доира гиред).

А. Њоли нодон дар азоб.
Б. Њамеша њушёр бош. 
В. Ба њар кас бовар макун.
Г. Асло фиреб макун.

64. БУЗУРГОНИ МИЛЛАТ
Дар асри X шањрњои калонтарини Осиёи Миёна – 

Бухоро, Самарќанд, Хуљанд марказњои бузурги илму 
фарњанг буданд.

Дар байни ин шањрњо Бухоро њамчун маркази муњимми 
маданияти Шарќ маќоми бузургтар дошт. Дар ин љо бисёр 
олимони маъруф, шоирон ва арбобони маданият зиндагї 
ва эљод мекарданд. Осори муътабари назму насри тољикї, 
бузургтарин ёдгорињои санъати меъморї ва амалї дар Бухоро 
офарида шудаанд.

Дар замони Сомониён шахсони муътабар – Абўабдуллоњи 
Рўдакї, Абулќосими Фирдавсї, Абўалї ибни Сино, 
Абўрайњони Берунї ва монанди инњо бо асарњои безаволи худ 
машњури дунё шудаанд.

1. Шањрњои калонтарини Осиёи Миёна кадомњоянд?
2. Бухоро аз кадом љињат шањри пешрафта мањсуб 

меёфт?
3. Чаро Бухороро маркази илму фарњанг мегўянд?

Имлои “Худамро месанљам” 
Абўабдуллоњи Рўдакї, Абулќосими Фирдавсї, 

санъати меъморї, Абўрайњони Берунї.
1. Ба саволњои зерин љавоб гардонед ва бинависед:
• Оњан сахт аст, пахта-чї?...

• Асал ширин аст, шираи камол-чї? ....
• Зимистон хунук мешавад, тобистон-чї? .....
• Кўњ баланд аст, теппа-чї? ....
2. Љуфти калимањо аз њамдигар чї фарќ доранд?
сахт – мулоим, равшан – торик, сафед – сиёњ, фарбењ 

– хароб
 Аз иљрои машќ хулоса бароред.
3. Ба калимањои калон, бузург, нек, хурсанд калимањои 

муќобилмаъно бинависед.

65. МУБОЊИСА

Фирдавсї ба шањри Ѓазнї, назди Султон Мањмуд 
омад. Аз тамоми шањрњои дуру наздик шоирон ба Ѓазнї 
љамъ меомаданд. Бозори шеър ављ мегирифт. Шоирон 

дар бораи пешравии илм ва маданият мубоњиса* мекарданд. 
Боре Мутавваъї, ки худ араб буд, бо Фирдавсї дар бораи 
бартарии забонњои арабию форсї бањс намуд.

Мутавваъї аз Фирдавсї пурсид:
– Шумо арабиро хуб медонед, чаро шеърњои арабї намегўед?
Фирдавсї љавоб дод:
– Мехоњам шеърњои маро њамватанони ман, ки забони 

арабиро намедонанд, бихонанд ва бифањманд... Ба шумо 
забони арабии худатон хуш аст, ба ман забони модарии 
худам. Забони форсии дарї аз арабї њељ камї надорад. Инро 
Рўдакї, Даќиќї, Абўшакури Балхї ва дигар шоирони бузурги 
форсизабон исбот кардаанд. Нињоят, “Шоњнома”-и банда* 
њам далели ин даъвост.

Мутавваъии араб савол дод:
– Пас, чаро шоирони бузурги форсизабон ба арабї шеър 

мегўянд? Аз љумлаи онњо ду нафар дар ин маљлис њозиранд, – 
гуфт ў ва ба Абўмузаффари Балхї ва Абдумалики Бўстї ишора 

кард. – Магар ин далели он нест, ки онњо бартарии забони 
арабиро ёфтаанд?

Фирдавсї љавоб дод:
– Бо арабї шеър гуфтани онњо маълум аст. Охир, дар ин 

замона њар ки бо забони арабї нависаду сухан гўяд, шахси 
донишманд њисоб меёбад. Лекин аз чї сабаб онњо забони 
арабиро аз забони форсии модариашон бењтар медонанд, ба 
ман маълум нест.

Ин гуфтањои Фирдавсї ба он ду нафар тољикзабон нафорид.
Абўмузаффари Балхї гуфт:
– Дуруст, забони форсї ширин аст, вале бо ин забон фаќат 

тўтинома навиштану хондан мумкин. Аммо забони панду 
њикмат арабист.

Фирдавсї дар ѓазаб шуд ва ба ў гуфт:
– Шумо, љаноб, забони модарии худро бад дида, забони 

бегонаро аз вай бењтар шуморидаед. Ин монанди он аст, ки кас 
аз модари худ рўй гардонаду моиндарро* дўст бидорад. Чунин 
кас бадсиришт* ва бадгавњар* аст.

Сотим Улуѓзода

мубоњиса – бањси чанд кас доир ба ягон масъала
банда – ишора ба худ
моиндар – модари ўгай, модарандар
бадсиришт – бадфеъл, бадкор
бадгавњар – бадасл, бадзот

1. Дар симои Фирдавсї чї гуна одамон тасвир 
ёфтаанд? 

2. Дар симои Абўмузаффару Абдумалик-чї?
3. Сабаби ба забони тољикї шеъргўйии Фирдавсї чист?
4. Мутавваъї ба Фирдавсї чї савол дод?
5. Фирдавсї чї љавоб дод?

6. Фирдавсї бартарии забони форсиро дар чї 
мебинад?

7. Забони форсї чї гуна забон аст?
8. Оё тањќир кардани забонњои дигар хуб аст? Чаро?
9. Шумо кадом забонњоро медонед?

Имлои дунафарї
• Калимањои зерро бонавбат ба њамдигар хонед ва 

бинависед.

ёрї
њушёр
бисёр
Ёдгор
Сомониён 

дунё
сиёњ
наёфт
Ёсуман 
ёвар 

• Дафтарњои худро иваз кунед. Дурустии навиштањои 
њамдигарро бисанљед. 

• Агар ѓалатњо бошанд, фањмонда ислоњ кунед.
1. Ба калимањои зерин сифатњои муќобилмаъно бинависед.
наздик ---                               -- ширин
бузург  ---                              -- фарбењ
донишманд --                       -- пурхўр 
далер  ---                                -- њимматбаланд
бадсиришт --                         -- сангдил 
2. Калимањои бадгавњар, мубоњисаро шарњ бидињед.
3. Шарњи луѓатро дар дафтар бинависед ва аз ёд кунед.

1. Калимаву таркибњои сутунњои чапу ростро тарзе 
мувофиќ гузоред, ки зарбулмасал њосил шаванд.
А) Мењнат кунї  1) шараф аст.
Б) Мењнат  2) роњат муяссар  намешавад.

В) Бе мењнат  3) роњат  мебинї.

2. Пайдарњамии дурусти калимањоро дар љумла муайян 
кунед. (Дар дохили хоначањо раќам гузоред):

ба пирамарде баромад дарави гандум

2 1 5 3 4

3. Калимањои ишорашударо бо калимањои њаммаъно 
иваз карда бинависед.
– Иќбол омўзгорро фиреб дод.
– Комила дар њалли мисол ба додараш мадад расонд.
– Омўзгор Симинро барои ба дарс даромадан рухсат дод.
– Бењтарин љойи дамгирї канори дарёст.
– Салима духтари шармгин мебошад.

66. АЗ ДОСТОНЊОИ “ШОЊНОМА”: 
ЗАЊЊОК

Шоњ Мардос марди саховатманду накукор, аммо 
писари ў Зањњок љавони сабук, бодї ва сангдил* буд. 

Ањримани фитнаангез* як пагоњ ба назди Зањњок омад ва ба 
забони нарму овози форам ба ў гуфт: 

– Ман ба ту сирре* мегўям. Вале савганд* бихўр, ки ба касе 
намегўйї.

Зањњок савганд хўрд.
Ањриман гуфт:
– Падари пире, ки ту барин писаре дорад, чаро бояд дар 

тахти подшоњї шинад. Подшоњї ба ту мезебад. Чаро ту сустї 
мекунї? Агар хоњї, метавонї падаратро аз миён бардорї ва ба 
љояш худат биншинї.

Бо шунидани ин сухан дар дили Зањњоки мансабталаб 
хоњиши шоњ шудан падид омад*, лекин андеша карда гуфт:

– Ин кор шоиста* нест.
Ањриман ўро тарсонда гуфт:
– Ту савганд хўрдї. Агар гуфтаи маро накунї, савгандзада* 

мешавї.
Зањњок пурсид:
– Подшоњро чї тавр аз миён мебардорам?
Ањриман гуфт:
– Чораи ин дар дасти ман аст.
Мардос боѓи дилкушое дошт. Ў њар бомдод ба он боѓ танњо  

даромада, тањорат мекард ва намоз мехонд. Деви бадсиришт * 
шабона дар боѓ дар сари роњи подшоњ чоње канда, дањони онро 
хаспўш кард.

Сањар Мардос чун ба боѓ даромад, ногањон ба он чоњ 
ѓалтида њалок шуд.

Зањњок ба тахти подшоњї нишаст.

сангдил – берањм 
фитнаангез – фиребгар, дурўѓгўй 
сирр – кор ё амале, ки ба як ё якчанд кас маълум мебошад, роз 
савганд – ќасам 
падид омад – пайдо шуд 
шоиста – арзанда
савгандзада – ќасамзада 

1. Сифатњои Мардос ва Зањњокро аз рўйи љадвал 
бинависед ва муќоиса кунед.

Сифатњои Мардос 
(падар)

 Сифатњои Зањњоќ
 (писар)

саховатманд
накукор
рањмдил 

сабук
бодї
сангдил

2. Аз рўйи сифатњои падар ва писар љумла бинависед.
Намуна: Мардос шоњи накукор буд. Шоњ Мардос шахси 
саховатпеша буд. Зањњок љавони хеле сангдил буд.
3. Дуруст ё нодуруст: дуруст ё нодуруст будани аќидаро 
пас аз хондани матни «Зањњок» муайян кунед.

Аќида Дуруст Нодуруст 
Ањримани фитнаангез як пагоњї ба 
назди Зањњок омад.

+

Дар дили Зањњоки мансабпараст хоњи-
ши шоњ шудан падид омад.
Ањриман ўро тарсонд.
Ањриман шоњ Мардосро кушт.

1. Љумлањоро пурра кунед. 
1) Ањримани фитнаангез ---------------------- ба назди 
Зањњок омад.
А. як бегоњ
Б. як шаб
В. як пагоњ
Г. як рўз

2) Ман ба ту як ---------------- мегўям. 
А. хабар
Б. сирре
В. гап
Г. кор

3) Деви бадсиришт --------------- дар боѓ чоње канд.
А. рўзона
Б. нисфирўзї.
В. бегоњї
Г. шабона

4) Ба кадом љумлањо мувофиќ будани калимањоро нишон 
бидињед.

А) Телефони Дилафрўз  …….. 1.Юнон
В) Ќадимтарин мамлакати љањон ……..  
аст.

2. чаќќон

С) Моњрў духтари  …………..  мебошад. 3. занг зад.

Д) Бењтарин љойи дамгирї канори  
……. аст.

4. бањр

 

67. ФИРЕБИ АЊРИМАН
Ањриман худро ба сифати љавони донои сухангўе 

сохта, назди Зањњок омада гуфт:
– Ман пазандаи моњирам, хўрокњои шоњона мепазам.

Зањњок вайро ошпази хоси худ таъйин кард.
Ањриман рўзи дигар хўроке аз кабку тазарв тайёр карда, 

назди шоњ овард. Зањњоки шикампарвар хушнуд шуд. Рўзи 
сеюм дастархони шоњро бо чўљакабобу барракабоб оро дод. 
Рўзи чорум Ањриман аз гўшти гўсола бо њамроњ кардани 
заъфарону* гулобу мушки ноб* хўроки дилкаше тайёр карда 
овард. Зањњок хурсанд шуда, ба пазанда гуфт:

– Аз ман њар чї хоњї, бихоњ!
Ањриман, ки мунтазири њамин сухан буд, гуфт:
– Эй подшоњ, ягона орзуи ман ин аст, ки иљозатам бидињї, 

то аз ду китфи ту бибўсам.

Зањњок иљозат дод. Ањриман њар ду китфи ўро бўсид ва 
њамон лањза нопадид шуд.

Аз ду китфи шоњ ду мор рўйид. Зањњок тарсид. Фармон дод, 
ки морњоро аз бех бурида партоянд. Морњоро буриданд, лекин 
њамон дам боз ду мори дигар монанди ду шох баромаданд. 
Табибони донишманд кўшиш карданд, ки моронро нест 
кунанд, лекин натавонистанд.

Ањриман худро ба сурати табиби доное дароварда, назди 
Зањњок омад ва гуфт:

– Буридани морон фоида надорад. Онњоро бо хўрокдињї 
ором кардан мумкин аст. Хўроки ин морон маѓзи сари одам 
аст. Барои он ки морон ором шаванду ба ту зараре нарасонанд, 
бифармой, њар рўз аз маѓзи сари ду кас хўрок пухта, ба онњо 
хўронанд. Шояд морон оќибат аз ин тарзи нигоњубин бимиранд.

заъфарон – гиёње, ки гулњои зарди хушбўй дорад ва онро 
                     ба хўрок меандозанд
мушки ноб – мушки холис, тоза, хушбўй

1. Ањриман барои ба маќсад расидан кадом тадбирро 
ба кор бурд?

2. Ба Зањњок чї њодиса рўй дод?
3. Ањриман баъди ин воќеа ба Зањњок чї маслињат дод?
4. Ањриман чї мехост?

68. ХОБ ДИДАНИ ЗАЊЊОК
Як шаб Зањњоки ситамгар* хоб дид, ки се пањлавони 

љанговар пайдо шуданд. Ду нафари онњо калонсол 
буданд ва як нафарашон љавон. Хурдишон пањлавоне 
буд зебо, ќоматаш чун сарв, ба дасташ гурзи* вазнини 

говсар* дошт. Вай гурзро ба сари Зањњок зад, ўро ѓалтонда, 
дастњояшро баст ва ба гарданаш банд андохт. Њар се пањлавон 
ўро кашолакунон ба сўйи кўњи Дамованд бурданд.

Донишмандон таъбири хоби Зањњокро маълум карданд, 
вале аз гуфтани он тарсиданд. Агар росташро гўянд, подшоњи 
золим онњоро мекушад.

Зирак ном донишманди ростгўй ва нотарс ба Зањњок 
рўйирост гуфт:

– Таъбири хобат ин аст, ки подшоњият дер давом намекунад. 
Фаридун ном пањлавони љавоне аз насли шоњони Эрон ба дунё 
меояд, калон мешавад, туро бо гурзи вазнини говсар зада, 
њалок мегардонад ва соњиби тахту тољ мешавад.

Зањњок аз шунидани гуфтори Зирак бењуш шуд ва аз тахт 
афтид. Чун ба њуш омад, фармон дод, ки Зиракро дошта, љазо 
бидињанд. Вале Зираки доно кайњо рафта буд. Ўро њарчанд 
љустанд, наёфтанд. Вай аз шањр берун баромада, пинњон шуда 
буд. Аз њамон рўз Зањњок ба воњима афтод.

ситамгар – золим
гурз – як навъ асбоби љангии дастадори вазнин
гурзи говсар – гурзи ба сурати гов сохташуда 

1. Зирак таъбири хоби Зањњокро чї гуна шарњ дод?
2. Аз чї сабаб Зањњок ба воњима афтод?
3. Ба фикри шумо, Зањњок баъди шунидани ин хабар 

чї кор мекунад?
Ба сифатњои калонсол, љавон, зебо, вазнин, золим, 

ростгўй, нотарс, доно, ки дар матн мављуданд, сифатњои 
муќобилмаъно бинависед.
Намуна: калонсол – хурдсол, ....  

   таъбир, руйирост, ростгуй,

   Заххок бехуш шуда афтид.

69. НАБАРДИ ФАРИДУН БО ЗАЊЊОК
Аз Фаронак ном зани покдил писаре ба дунё омад. 

Номи ўро Фаридун гузоштанд.
Аммо шодии модару падари Фаридун дер накашид. 

Навкарони Зањњок ба кофтукови Фаридун баромада буданд. 
Отибину Фаронак барои халосии љони фарзандашон 
Фаридунро бардошта, ба кўњу биёбон гурехтанд. Чўпоне 
Фаридунро бо шири модагови зебову хушранг се сол парвариш 
кард. Зањњок аз ин дарак ёфт. Модари бечора бо бачааш ба 
кўњи Албурз гурехт. Ў Фаридунро дар Албурзкўњ ба як марди 
порсо* барои тарбия супурд. 

Фаридун дар Албурзкўњ љавони ќоматбаланд, зўрманд* ва 
диловар* шуд. Модар аз кадом наслу насаб будани писарашро 
ба ў ошкор кард. Аз дасти Зањњоки золим кушта шудани 
падарашро фањмонд. Нафрати* Фаридун зиёд шуд ва ба 
модараш гуфт:

– Шамшер мекашам, аз Зањњок 
интиќоми* падарамро мегирам!

Аз байн чанд ваќт гузашт. Ваќти 
интиќомгирї омад. Фаридун ба 
аспи кўњпайкаре* нишаста, гурзи 
говсарро ба даст гирифт, роњ ба 
сўйи тахти Зањњок нињод.

Чун ба наздики шањр расид, 
Фаридун донист, ки љойи шоњи 
аждањобардўш* он љост. Бањодури 
љавон ба ќаср даромад. Њар ки пеш 
меомад, аз зарби гурз ба њалокат 
мерасид. Фаридун њама љойи ќасрро 
кофт, лекин Зањњокро наёфт. Шоњ 
гурехта буд...

Мардуми шањр дар майдонњо гулхан* афрўхта, љашни 
зафар* барпо карданд. Ин хабар ба Зањњок расид.

Зањњок бо лашкари зиёде ба муќобили Фаридун ба љанг 
омад...

Фаридун бо гурзи вазнин Зањњокро зада, ба замин афтонд. 
Морони Зањњок аз тарс ба китфонаш фурў рафтанд. Фаридун 
њар ду даст ва миёни Зањњокро ба сутун баст. Љанг ба фоидаи 
Фаридун анљом ёфт. Зањњоки даступобастаро ба шутур бор 
карда, сўйи кўњсори Шерхон ронданд. Дар танаи кўњ мехњои 
оњанин зада, аз ду дасташ ба мехњо овехтанд. 

набард – љанг
порсо – некрафтор, некукирдор

                             зўрманд – боќувват, тавоно 
                             диловар –  шуљоъ, далер, љасур
                             нафрат – бадбинї
                             интиќом – ќасд
                             кўњпайкар – тануманд, бузургљусса
                             аждањобардўш – аждањо бар китф 
                             гулхан – оташ
                             зафар – ѓалаба 

1. Чаро модар Фаридунро ба кўњи Албурз гуре-
зонд?

2. Дар синни нављавонї ба Фаридун кадом сирр 
ошкор шуд?

3. Фаридун дар назди худ чї маќсад гузошт?
4. Оќибати бадкорї ба чї анљом меёбад?

    пойи калъа, хунарнамойи, 

   Фаридун галаба кард.

1. Бихонед ва бинависед: чўпон, кўњ, ў, тўда. Боз кадом 
калимањо њарфи “ ў” доранд? Бинависед.

2. Бихонед ва бинависед: хоњї, метавонї, хўрдї. Боз 
кадом калимањо њарфи “ї” доранд? Бинависед.

3. Бихонед ва бинависед: ќалъа, маълум, ваъда. Боз 
кадом калимањо њарфи “ъ” доранд? Бинависед.

4. Ба сифатњои зерин сифатњои муќобилмаъно бинависед.
рост –
оњиста –
хушк –
хунук –
вањшї –

ѓафс –
сершира –
бомаза –
равшан –
боќувват –

5. Аз сутуни дуюм сифатњои мувофиќро интихоб 
намуда, ба исмњои сутуни аввал бо бандаки изофї 
алоќаманд карда бинависед. Бигўед, ки сифатњо бо 
кадом аломат људо карда шудаанд. 

Исм:
нок
булбул
дарахт
ќалам
њаво

Сифат:
баланд, мевадор
нўктез, борик
соф, гарм
сероб, калон
хушхон, хушовоз

70. ЌУВВАЊОИ МУСАЛЛАЊИ 
ТОЉИКИСТОН. ПЕШОЯНДЊО

23-юми феврал рўзи ташкилёбии Ќуввањои Мусаллањи 
Тољикистон аст. Дар ин рўз афсарон либоси идона 
пўшида, дар кўчањо ќадам мезананд. Собиќадорон ба 

вохўрию мулоќотњо мераванд. Онњо ба наврасон дар бораи 
корнамоињои падару бобоён њикоят мекунанд.

Љумњурии Тољикистон дар баробари дўстони зиёд бадхоњон 

низ дорад. Бинобар ин барои муњофизати Ватан ташкили 
Артиши миллї зарур аст.

Ќудрату иќтидори Ќуввањои Мусаллањи Тољикистон рўз то 
рўз мустањкам мешавад. 

Имрўзњо бародарони мо дар сафи Ќуввањои Мусаллањ 
софдилона хизмат карда, кишварамонро аз душманони 
дохилию берунї муњофизат мекунанд. Муњофизони мо њамеша 
ба њимояи њаёти осоиштаи тољикистониён омодаанд.

Ќуввањои Мусаллањи Тољикистон аз рўзњои нахустини 
ташкилёбї танњо як маќсад доранд: муњофизати сарзамини 
Тољикистон. Мо бо тамоми халќњо дўстона зиндагї кардан 
мехоњем. Мо љангро мањкум месозем. 

1. Мардуми мо рўзи ташкилёбии Ќуввањои Мусаллањ-
ро чї тавр љашн мегиранд?

2. Зарурати ташкили Артиши миллї дар чист?
3. Ќуввањои Мусаллањи Тољикистон чї маќсад доранд?

1. Мисли дарсњои ќаблї аз рўйи наќша мактубна-
висиро машќ кунед. 

Мурољиат 
(ба кї?)

Ассалом, бародари азиз, Комилљон!

Маќсад. Инак, рўзи љашни Артиши миллї наздик 
омада истодааст. Дар мактаб мо бо афсарон ва 
собиќадорони љанг вохўрї гузаронидем. Онњо 
аз њаёти гузаштаи худ ба мо наќлњои хеле љолиб 
карданд. Ман њам дар пеши худ маќсад гузоштам, 
ки ваќте калон мешавам, мисли шумо барои 
муњофизати Ватан–Модар дар сафи Ќуввањои 
Мусаллањи Тољикистон хизмат мекунам. 

Акаљон, шуморо бо ин љашн табрик гуфта, 
бароятон саломатї ва шуљоатмандиро таманно 
дорам.

Љамъбаст ва 
муаррифї

Бо эњтиром, бародари шумо, Камолљон.

2. Ба љойи нуќтањо калимањои заруриро гузошта матнро 
бинависед.

ИФТИХОРИ МУАЛЛИМ

Бобои Мирсаид ... нафаќа баромаданаш муаллим буд. Имрўз 
ў ... шогирдонаш фахр мекунад. Устод ... ањволи шогирдони 
худ, ки ... мактаб муаллиманд, зуд-зуд хабар мегирад.

Бобои Мирсаид имрўз ... мактаб омад. Шогирдон ... омадани 
устоди худ шод шуданд.

3. Ба љойи нуќтањо пешояндњои мувофиќ гузошта, 
зарбулмасалњоро бинависед.

а)...... танбал кор фармо, панд шунав.
б)...... гунљишк тарсї, арзан накор!
в) Чоњканро чоњ ..... пеш аст.
г) Давидани гўсола ..... кањдон.

4. Панди зеринро аз ёд кунед.
Баду нек монад зи мо ёдгор,
Ту тухми бадї, то тавонї макор!

              Абулќосим Фирдавсї
       Ба љойи нуќтањо калимаи мувофиќ гузошта бинависед.
1) Рўзи Артиши миллиро ... љашн мегиранд.
А) 23 январ Б) 23 феврал В) 23 март
2) Давидани гўсола то ………
А) хона Б) њавлї В) кањдон
3) Аз гунљишк ………… арзан макор!
А) гурезї Б) тарсї В) шитобї
4) Ба…………. кор фармо, панд шунав.
А) танбал Б) ќобил В) доно

Калимањои ба, аз, дар, то пешоянданд. Пешояндњо 
калимањоро дар љумла алоќаманд мекунанд. Пешо-
яндњо аз калимањо људо навишта мешаванд.

71. ДУ ДОНА 

Њаво хунук буд.
Ду дона дар канори роњ зери хок мунтазири бањор 

буданд. 
– Њамин ки њаво гарму замин нарм шуд, њар ду неш зада 

мебароем! – орзу мекарданд онњо.
Аммо њаво рўз то рўз сардтар мешуд. Шабњо шамоли 

сахт вазида, уллоси гургона мекашид. Рўзона аз атроф њар 
гуна садоњо шунида мешуд. Гоњо бачањо љамъ омада, шодию 
хурсандї мекарданд. Аз афташ, Бобои Барфї месохтанд ё 
яхмолакбозї мекарданд. Баъзан аз роњ ароба мегузашт, дар 
зери чархњои вазнини он яхи кўлмакњо шикаста, ќасар-ќусур 
садо мебаровард. Дар боѓот 
селаи зоѓони гурусна аз субњ 
то шом маѓал мекарданд.

Як пагоњї замин гарм шуд.
− Ана, њаво гарм шуд! 

– хурсандона хитоб кард як 
дона. – Биё, неш бизанем!

− Не! – љавоб дод донаи 
дигар. – Њаво њанўз сард аст, 
зимистон акнун сар шуд!

− Чї хел, зимистон акнун 
сар шуд?! Магар бадани ту 
гармиро њис накард?

− Гармиро њис кард, вале 
ин гармии бањор нест! Имшаб 
беист барф борид. Барои 
њамин гарм шудем! Барф 
кўрпаи замин аст.

− Ин тавр бошад, омадани бањорро чї тавр мефањмем?

Донаи дигар гуфт:
− Аз суруди бачањо, ки барои чидани гули сияњгўш меоянд, 

аз чириќќоси гунљишкакон, “ку-ку” гуфта хондани мусичањо, 
садои шилдирроси љўйборон, љастухез карда, дукур-дукуркунон 
давида гузаштани бузѓолаву баррачањо, ки ба чаро мераванд!...

1. Симоњои матн чињоянд?
2. Онњо дар куљо хоб буданд?
3. Ба фикри шумо, воќеа кай рух додааст?
4. Онњо дар бораи чї бањс карданд?
5. Кадоме аз онњо њаќ буд?
6. Омадани бањорро аз куљо донистан мумкин аст? 

1. Мазмуни матнро муфассал ва мухтасар наќл кунед.
2. Дар наќши донањо бозї кунед.
Љадвалро аз назар гузаронед. Ба саволњои сутуни 

якум ва љавобњои сутуни дуюм диќќат бидињед.

Чї? • барф 

Чї хел? • сафед, хунук

Чї кор мекунад? • меборад, медурахшад, 
мелаѓжонад

Дар бораи он чї фикр доред? • Барфњо об мешаванд

Калимаи њаммаъно • рўшної

Аз рўйи наќша наќли хаттї бинависед.

Наќша:
• Донањо дар куљо мехобиданд?
• Онњо дар бораи чї бањс карданд?
• Омадани бањорро аз куљо фањмидан мумкин аст? 

72. БАЊОР
(Афсонаи халќї)

Буд, набуд, як духтари наѓзакак буд. Духтарак 
Бањор ном дошт. Он ваќтњо аз фаслњои сол фаќат фасли 
Зимистон буду халос. Дигар фаслњо набуданд. Зимистон 

хунук буд.
Рўзе Бањори хурдакак ба кўча баромад. Ў зери барфњо базўр 

роњ мерафт. Ногоњ Бањор нолаеро шунид:
– Ёрї дињед! Хунук хўрдам, – зорї мекард Дарахте. Ба 

Дарахт рањми Бањор омада, пўстинашро ба вай пўшонд.
Бањор роњашро давом дод. Ногоњ аз пешаш Гунљишкаке 

баромад, ки зор-зор мегирист:
– Чиќ-чириќ, – поям дард карда истодааст, хунук задааст. 

Кай ин сармо тамом мешавад? Вой-вой-вой!
Бањор мўзачањои худро ба Гунљишкак дода гуфт:
– Мањ, инро бипўш, сињат мешавї. Гунљишкак мўзаро 

пўшида, парвоз карду рафт.
Њамин ваќт як пиразане асо ба даст назди Бањор омад.
– Њой, Бањор! Њамин кулоњатро ба ман дењ, сарам аз хунукї 

дард карда истодааст.
Бањор кулоњи пахтагии гулдорашро ба пиразан доду гуфт:
– Бигиред, оча, бипўшед, дарди саратон мемонад.
Кампир аз рафтори Бањор шод шуд ва гуфт:
– Ту ба ман некї кардї, ман њам некї мекунам. Дар дил чї 

орзу дошта бошї бигў, иљро мекунам.
Бањор љавоб дод:
– Ман мехоњам, ки офтоб бошад, барфњо об шаванд, гармї 

биояд. Гулњо шукуфта, бо бўйи дилкаши худ табиатро муаттар 
созанд. Булбулу гунљишкон сурудхонї кунанд.

Њамон замон пиразан аз назар ѓоиб шуду замину замон ба 
ларза омад:

Оламро абрњои ѓафс ва овозњои дилхарошу дањшатовар 
фаро гирифт.

Бањор чашмонашро калон кушод. Ба њар сў нигоњ мекард.
Абрњои тира парешон шуданд. Њар чи ки Бањор хоњиш 

карда буд, ба амал омад.
Љўйњои пуроб шилдир-шилдиркунон мерафтанд:
– Мо аз они Бањор! Мо аз они Бањор!
Парандагони хушхон ба суруди онњо љўр мешуданд:
– Мо аз они Бањор! Мо аз они Бањор!
Гулу лолаву дарахтон аз вазиши насим раќсида, тасдиќ 

мекарданд:
– Мо аз они Бањори некдилем.
Пиру љавон аз хонањои навакак аз зери барф озодшудаи худ 

баромада, “Бањор!” мегуфтанд.
Њамин тавр, номи ин фасли нозанин Бањор шуд.

Аз рўйи наќша ва намунаи зер њикоя бинависед.

Наќша:
• Табиат дар фасли бањор.
• Кор дар заминњои зироаткорї.
• Боѓ дар бањор

Намуна:
Моњи март дар Тољикистон бањор оѓоз меёбад. Љўйњо аз 

оби равон пур мешаванд. Офтоб ба њама љо нур мепошад. Дар 
њама љо киштукори бањорї сар мешавад.

Кишоварзон аз гармхонањо кўчати помидор, карам, каду, 
боимљон, бодиринг ва дигар сабзавотро гирифта, ба љўякњои 
пешакї тайёр кардашуда мешинонанд.

Дар боѓњо дарахтон гул карда, манзараи бањорро зеботар 
мекунанд. Насими форами бањорї ба кас њаловат мебахшад.

Ба љойи нуќтањо таркибњои мувофиќро бинависед.
1. Рўзе Бањори хурдакак ....................... баромад.

А) ба њавлї Б) ба айвон В) ба кўча
2. Кампир аз рафтори Бањор ………….. шуд.

А) ѓамгин       Б) шод                 В) њайрон
3. Абрњои  …………….. парешон шуданд.

А) тира         Б) сиёњ                 В) сафед
4. Бањор  …………………..ро калон кушод.

А) дањонаш         Б) дастонаш            В) чашмонаш

5 Ба љумлањои зерин калимањои мувофиќ интихоб кунед 
ва нависед.  
А. Шаби ороми дењаро гиряи ……. халалдор кард. 
Б. Модар суруди зиндагиро  ………  мекард.
В. Бачањо ба боѓи …………  рафтанд.

Г. Њайвонњо дар  …………  ќафас зиндагї мекарданд. 

Калимањо барои истифода: ќафасњо, њайвонот, замзама, 
кўдаке.

 

Ба саволњо љавоб бинависед.
Духтарак чї ном дошт?
Духтарак ба куљо баромад? 
Ў ба кї ёрї дод?
Бањор ба орзуњояш мерасад? 

73. ДАСТИ МОДАР

Бо њамон дасте, ки шабњои дароз
Чашми шањло карда во аз хоби ноз.

Аллагўён тифлро хобондаї,
То сањар гоњворааш љунбондаї.

Бо њамон дасте, ки ширам додаї,
Сўям оѓўшат калон бикшодаї.

Бо њамон дасте, ки шодам борњо
Пок кардї ашки чашмони маро.

Мирзо Турсунзода

1. Шоир дар васфи зањматњои модар чињо гуфтааст?
2. Модар барои хушбахтии фарзандонаш чиро мехо-

њад?

Чор мисраи охири шеърро хонед ва бинависед.

МОДАР ВА ФАРЗАНД

Модар сарчашмаи хушкнашавандаи њаёти инсонист. 
Калимаи «Модар» иборат аз панљ њарф аст ва њар кадом 
рамзи як маъност. Њарфи м – мењр, о – одоб, д – дил, 

а – аќл, р – рањм аст. Баробари ба забон гирифтани ин калима пеши 
назарамон шахси мењрубон, баодобу дилсўз, боаќлу рањмдил 
намудор мешавад. Ин калимаест, ки аввалин маротиба одам ба 
забон меорад ва он дар тамоми забонњо як хел оњанги навозиш 
дорад. Модар бањри фарзанд шахси ѓамхору мењрубон аст. 

Асои дасти модар бош, фарзанд,
Ки модар бањри ту болу паре аст.
Давои дарди модар бош, фарзанд,
Бароят доимо тољи саре аст.

1. Мазмуни мисраи аввали шеърро бифањмонед.
2. Мазмуни шеъри “Дасти модар”– ро бо матни “Модар 
ва фарзанд” муќоиса кунед.

74. МОДАР
Гўянд, маро чу зод модар,
Пистон ба дањон гирифтан омўхт,
Шабњо бари гоњвораи ман
Бедор нишасту хуфтан* омўхт.

Лабханд нињод бар лаби ман,
Бар ѓунчаи гул шукуфтан омўхт.
Дастам бигирифту по ба по бурд, 
То шеваи* роњ рафтан омўхт.

Як њарфу ду њарф бар забонам 
Алфоз* нињоду гуфтан омўхт.
Пас, њастии ман зи њастии ўст,
То њастаму њаст дорамаш дўст!

                                            Эраљ Мирзо

хуфтан – хобидан
шева – тариќ, тарз
алфоз – лафз

1. Шеърро ифоданок хонда, аз ёд кунед.
2. Аз мушоњидаатон дар бораи зањмати модаратон 
дар тарбияи фарзанд наќл кунед.
3. Бахшида ба Рўзи модар њамдигарро аввал ба таври 
шифоњї, баъд хаттї табрик кунед. Тартиб ва мазмуни 
табрикномаро бо њам муњокима кунед.
4. Намунаи тартиб ва мазмуни матни табрикнома:
Мурољиат (Модарљони азиз!)
Маќсад (Шуморо бо фарорасии Рўзи модар табрик  
мегўям. Њамеша сињату саломат бошед!)
5. Љамъбаст ва муаррифї (Бо орзуњои нек, Бењрўз)
6. Оид ба баргузории Рўзи модар аввал ба таври 
шифоњї, баъд хаттї эълон бинависед. 
• Аввал тартиб ва мазмуни эълонро бо њамдигар 
муњокима кунед.
• Намунаи тартиб ва мазмуни матни эълон:
Мурољиат (Эълон! Диќќат!)
Замон ва макони баргузории чорабинї (Имрўз, 07. 
03.2017, соати 13:00 дар cањни мактаб)
Маќсад (Бахшида ба Рўзи модар намоиши калон 
баргузор мешавад)
• Љамъбаст ва муаррифї (Марњамат, ба тамошо!)

     Дар мавзўи “Модари ман” иншои хурд бинависед.

Модар бо як даст гањвора ва бо дасти дигар тамоми 
дунёро мељунбонад. Модар чашмаи љовидонаи њаёт аст. 

75. АЛЛА

Алла гўяд модарам,
Гар барои хоњарам,
Мешавад беихтиёр
Чашмони њама хумор. 
Аз аллааш хоб ояд,
Як хобаки боб ояд.
Алла гўяд модарам,
Њамаро менигарам.
Асал борад аллааш,
Шакар дорад аллааш.
Чун сар монї ба болин,
Меояд хоби ширин.
Аллаи модарамро
Њама медонад ин љо.

Њам момоям медонад,
Њам бобоям медонад,
Њам додому њам Гулнор,
Њам худам шабе сад бор.
Мекунам беихтиёр, 
Аллаи ўро такрор.
Њама мехонад ин љо:
Љўяки дари хона, 
Мурѓаки сари лона,
Шамолаки шабона, 
Бо модарам баробар
Алла гўянд то сањар.

                  Гулрухсори Сафї

Сароидани таронаи “Алла”-ро машќ кунед.

Имлои дунафарї.
Шаш мисраи аввали шеъри “Алла”-ро бонавбат ба 

њамдигар бихонед ва бинависед.
Дафтарњоятонро иваз кунед. Дурустии навиштањои 

њамдигарро бисанљед. Агар ѓалатњо бошанд, фањмонда 
ислоњ кунед.

Дарси имрўзаро бо модаратон муњокима кунед. Аз 
баён (дикта)-и модар чор мисраъ суруди “Алла”-ро 
бинависед.

76. БАЊОР ОМАД!
ГАРМЇ АЗ КУЉО МЕОЯД?

Шараф:
– Гармї аз куљо меояд?
Лола:

– Аз Офтоб!
Шараф:
– Пас, њар ќадар боло барої, њаво гармтар мешавад?
Лола:
– Не! Њар ќадар боло барої, њаво хунуктар мешавад!
Таљриба: Нури Офтоб аз шиша гузашта, ба фарши хона 

афтодааст. Даст ба шиша баред. Шиша хунук аст. Акнун кафи 
худро ба фарш гузоред. Фарш гарм аст! Чаро шиша мисли 
фарш гарм нест? Охир нури Офтоб аввал ба шиша расид. Ин 
љо чї сирр аст? 

Лола:
– Таљриба кардї? Фањмидї?
Шараф:
– Фањмидам.

Лола: 
– Шарњ бидењ!
Шараф:
– Нури Офтоб аввал аз шиша мегузарад, лекин аввал 

фарш гарм мешавад, чунки шиша нури Офтобро “хўрда” 
наметавонад. Аммо фарш нурро бањузур “хўрда”, сер мешавад. 
Офтоб аввал он љоеро гарм мекунад, ки нураш ба он расида 
истад. Дар њаво низ мисли шиша нури офтоб намеистад. Барои 
њамин аввал замин метафсад.

Лола:
– Бале! Агар њаво метафсид, мо аз њавои сўзон нафас 

мекашидем. Он гоњ биниямон месўхту поямон хунук мехўрд!
Шараф:
– Боз як мисол биёр, Лола!
Мисол: Ваќте ки њаво дар водї хеле гарм аст, дар домани 

кўњ шамоли форам мевазад, яъне, салќин аст! 

Барои чї њар ќадар боло барої, хунук мехўрї?

ЧАРО БОРОН МЕБОРАД?
Шараф:
– Борон гарм аст ё сард?
Лола:

– Борон гарм аст, бахусус борони бањор форам мешавад!
Шараф:
– Пас, чаро поён меояд? Охир гарм аст!
Лола:
– Бодиќќат гўш дењ, вагарна намефањмї.
Шараф: 
– Гўшам ба ту!
Лола:
– Об буѓ мешавад. Буѓ миллиард-миллиард заррачаи об аст. 

Буѓ боло меравад. Боло хунук аст, заррачањо абр мешаванд. 
Баъд онњо ба якдигар часпида, саќќоча мешаванд. Саќќочањо, 
албатта, вазнинанд. Онњо дар боло истода наметавонанду поён 
меафтанд. Њар ќадар поён фуроянд, њамон ќадар ба гармї 
дучор меоянд. Дар ними роњ об мешаванд. Њамин об борон 
аст!

1. Дар наќши Шарафу Лола бозї кунед. 
2. Сирри боридани боронро бифањмонед.

ГАРМЇ КУЉО МЕРАВАД?
Шараф:
– Гармї куљо меравад?
Лола:

– Боло меравад!
Шараф:
– Барои чї?
Лола:
– Барои он ки гармї сабук асту сардї вазнин! 
Мисол: Дуд гарм аст. Аз ин сабаб боло меравад. Буѓ низ гарм 

аст, боло меравад. Ба болои бухорї (печка)-и тафсон дастатро 
нигоњ дорї, месўзад, ба тагаш даст дарорї, каме тоќат мекунї, 
зеро гармї боло меравад. Барф хунук аст, поён меояд. Жола ях 
аст, яхи лўнда. Он низ ба поён њаракат мекунад.

ЖОЛА ЧИСТ?

Шараф: 
– Воќеан, жола чист?
Лола:

– Њамон саќќочањои яхї баъзан то ба замин расидан пурра 

об намешаванд, яъне фурсати пурра об шудан намеёбанд ва 
њамчун яхи лўнда ба замин меафтанд. Ин аст жола!.....

М. Шарифзода, А. Азиз
1. Ќисми аввали матнро хонед. Ба саволи “Гармї аз 

куљо меояд?” љавоб гардонед.
Монанди намунаи матн муколамаи хурд тартиб дода, 

аз рўйи наќшњо хонед. 
2. Ќисми дуюми матнро хонед. Ба саволи “Чаро борон 

меборад?” љавоб гардонед.
Монанди намунаи матн муколамаи хурд тартиб дода, 

аз рўйи наќшњо хонед. 
3. Ќисми сеюми матнро хонед. Ба саволи “Гармї ба 

куљо меравад?” љавоб гардонед. Монанди намунаи матн 
муколамаи хурд тартиб дода, аз рўйи наќшњо хонед. 

4. Матнро хонед. Монанди он дар бораи ягон њодисаи 
табиї маълумот бидињед. 

Имлои шунавої.
Аз матн якчанд љумла интихоб кунед ва бинависед. Пас 

аз навиштан дафтарњои худро иваз карда, кори њамдигарро 
бисанљед ва ѓалатњоро муайян кунед.

77. МАРЊАБО, НАВРЎЗИ АЉАМ!

Наврўз таърихи бештар аз шашњазорсола дорад. 
Расму суннатњои наврўзї њанўз пеш аз дини ислом, аз 
давраи зардуштиён барои ояндањо ёдгор мондаанд.

Наврўз пеш ба таври махсус љашн гирифта мешуд. Дар соли 
нав хўрокњои идона мепухтанд. Хўрокњои наврўзї аз шир, 
биринљ, гандум, гўшти мурѓ ва моњї тайёр карда мешуданд. 
Одамон рўйи дастархонро бо њафтшин оро медоданд, ки он 
дар шеъри зерин ин тарз ифода ёфтааст:

Љашни Наврўз аз замони Каён*
Менињоданд мардуми Эрон:
Шањду ширу шаробу шакари ноб
Шамъу шамшоду шоя андар хон.*

Њар як маводди дар шеър ифодаёфта рамзеро ифода 
мекунад:

Шањд – ширинии зиндагї;
Шир – покї;
Шароб – кайфияти рўњи хуш;
Шакари ноб – сарбаландї;
Шамъ – гармии рўзгор;
Шамшод – зиндагии бардавом;
Шоя (мева) – фаровонии ризќу рўзї.

Баъди љорї шудани дини Ислом, гузаштагони мо боз 
њафтсинро илова карданд. Онњо рўйи дастархонро бо чизњое, ки 
номашон бо њарфи “С” оѓоз меёбад, оро медоданд, ки инњоянд: 
себ, сабзї, санљид, суманак, сир, сирко, сипанд (испанд). Бо ин 
дар соли нав барои ањли хонаводаашон баракат, тани сињат, 
сулњу осоишро таманно мекарданд. 

Пайдоиши Наврўз ба подшоњ Љамшед нисбат дода мешавад. 
Љамшед сайри љањон мекард. Чун ў ба Озарбойљон расид, 
фармон дод, тахте тайёр карданд. Онро дар љойи баландтарин 
баробари нури Офтоб гузоштанд. Шоњ дар сар тољи шоњї 
бар тахт нишаст. Тобиши Офтоб якљоя бо нури гавњарњои 
тољ равшании Офтобро ду маротиба зиёд кард. Мардум шод 
шуданд ва он рўзро Рўзи нав эълон карданд.

Шоњ Љамшед фармуд, ки одамон бадани худро бишўянд, 
либоси идона ба бар кунанд.

Њоло дар замони мо бо фарорасии Наврўз мардум хонањоро 
аз чангу ѓубор тоза мекунанд. Баъди анљоми рўбучин бўрё, 

палосу ќолин, кўрпаву болиштро афшонда, ба хона медароранд. 
Пас аз он соњибхона ба хона даромаданро иљозат медињад. 

Дароянда бо дастовез ба хона даромада мегўяд:
– Бањор муборак!
Хонанишинон љавоб медињанд:
– Ба рўйи шумо муборак!
Баъди љамъ шудани одамон дастархони идона ороста 

мешавад.
Одамон бо либосњои тоза ба сайругашт мебароянд. Дар 

љашнгоњ кабкбозї, гўштигирї ва дигар навъњои варзиш барпо 
мегардад, садои мусиќї ба гўш мерасад.

Аз Наврўзи њазораи нав мардуми тољик умеду орзуњои 
зиёд дорад. Бигузор, ин љашни ќадимаву њамешаљавон барои 
мардуми мо бахту саодат, њамдигарфањмї, рўзгори нек ва 
сулњу салоњ биорад.       Рўзї Ањмад

Каён – подшоњони ќадимаи эронї
андар хон – дар рўйи дастархон

1. Доир ба анъанаи густурдани дастархони наврўзї 
маълумот бидињед. 

2. Тасаввур кунед, ки як мењмони хориљї барои тамошои 
љашни Наврўз омадааст. Ў ба назди дастархони наврўзї 
меояд. Шумо ба ў анъанаи дастархони наврўзиро 
фањмонед. 

3. Номи як хўрокро интихоб кунед. Тарзи тайёр кардани 
онро шарњ бидињед. 

4. Дарси имрўзаро бо ањли хонавода муњокима кунед. 
Њамроњ дар бораи тарзи оростани дастархони наврўзї 
њикояи хурд бинависед.

78. БОЗИЊОИ ВАРЗИШИИ НАВРЎЗЇ

Як бахши љашни Наврўзро бозињои варзишии 
суннатї ташкил медињанд. Дар айёми Наврўз 
мусобиќањои пањлавонон дар гўштї, аспдавонї, пойга 

(давидан), бандкашї, чавгонбозї баргузор мегарданд, аммо 
аз њама мусобиќаи маъмултарини наврўзї гўштї аст, ки хеле 
пањн шудааст. Дар њамаи дењаю шањрак ва шањрњои калон 
мусобиќањои наврўзии гўштигирї барпо мешавад. Ќабл аз 
њама, ду муйсафед ба майдон меоянд ва бо раќсу чархзанї  
дар гирди майдон мусобиќаро оѓоз мекунанд. Ба ѓолибони 
мусобиќа туњфањое ба мисли љома, ќолину палос, телевизору 
видеомагнитофон, мошини сабукрав, гўсфанд, барзагову асп 
таќдим карда мешаванд.

Дар гузашта дар ноњияњои Рашту Дарвоз ва шањри Норак 
дар маъракаи гўштигирї пањлавони довталаб ба майдон 
баромада, менишаст ва дар табаќе назди ў хўрок мегузоштанд, 
ки онро «табаќи пањлавонї» меномиданд. Њар нафаре, ки бо 
ин пањлавон зўрозмойї кардан мехост, меомаду дар пањлуи ў 
нишаста, аз табаќи пањлавонї њамроњи ў хўрок мехўрд. Сипас 
њар дуяшонро ба майдон даъват мекарданд.

Дар Кўлоб 15-20 рўз пеш аз Наврўз, ба ибораи мардум, 
“Сайри соли нав” баргузор мешуд. Пањлавонон аз дењањои 
дуру наздик ва ноњияњои атроф омада, дар хонањои дўстонашон 
истиќомат карда, ба машќ мепардохтанд. 

Ба ѓайр аз гўштї дар дењањо мусобиќаву бозињои тухмљанг, 
хурўсљанг, кабкљанг, чиликандозї, дастхобонї ва монанди 
инњо барпо мешаванд. Њар касе, ки љонвараш ё тухми мурѓаш 
пирўз шуд, моли њарифи маѓлубро мегирад.

Бузкашї як навъи маъмули варзиш буда, дар айёми Наврўз 
барпо мешавад. Ин мусобиќаи халќї дар байни халќњои 
гуногуни Осиёи Марказї васеъ пањн шудааст. 

Бозињои варзишии арѓамчинкашї, тирандозї, лаклакбозї 
(як хел бозии бачагон, ки аз коѓаз чизе месозанд ва мисли 
бодбарак њангоми шамол ба ресмон баста мепаронанд), 
бандпарї (љањидан aз болои арѓамчин) ва чанде дигар дар 
айёми фарорасии Наврўз иљро мешуданд.

1. Ба калимањои сутуни якум аз сутуни дуюм калимаи 
мувофиќро њамроњ карда, калимаи нав созед.
Намуна: аспдавонї.

асп, банд, чавгон, гўштї, 
тухм, хурўс, кабк, чилик, даст, 
арѓамчин, тир, лаклак, банд

давонї, кашї, бозї, гирї, 
љанг, андозї, хобонї, парї

2. Калимањои сутуни якумро монанди намунањо шарњ 
бидињед ва дар сутуни дуюм нависед. 

Гўштї 
(гўштигирї)

навъи варзишест, ки дар он ду њариф 
зўрозмойї мекунанд. Ѓолиб шахсе дониста 
мешавад, ки њарифи худро ба пушт хобонад.

Чавгонбозї навъи варзишест, ки дар он ду гурўњ (одатан 
шашнафарї) бо чавгончў ва гўй тўби хурд 
бозї мекунанд. Ѓолиб дастаест, ки ба 
дарвозаи њариф бештар гол мезанад. Бозии 
њоккей аз чавгонбозї сарчашма мегирад.

Дастхобонї
Арѓамчинкашї
Лаклакбозї
Бандпарї

Дар бораи яке аз бозињои варзишї ба таври шифоњї 
њикоя тартиб бидињед.

Дар бораи яке аз бозињои варзиши дўстдоштаи худ 
њикояи хурд бинависед.

    VII. ЭЊТИРОМИ ПАДАРУ МОДАР ВА 
ОМЎЗГОР. ЉУМЛА

Кори гурўњї. Ба панљ гурўњ људо шавед. Яке аз расмњо-
ро интихоб карда, ба таври шифоњї њикоя тартиб бидињед.

79. ДИЛСЎЗЇ
Љавонмарде тобистон зери Офтоби сўзон заминеро 

каланд мекард. Нисфи рўз падари пир њамроњи наберааш 
ба ў хўроки гарм овард. Падар дид, ки писараш зери обу 

араќ кор мекунад. Ў писарашро ба хўрокхўрї даъват кард:
– Хўрок овардам, биё! Дар њавои сўзон кор накун. Вале 

љавон сар аз кор намебардошт. Пирамард, ба љойи он ки зери 
сояи дарахт биравад ва то омадани писараш мунтазир шавад, 
ќасдан ба миёнљойи замин рафта, рўйи кулўхњо нишаст ва 
набераашро низ дар пањлуи худ шинонд.

Љавонмард, дид, ки нури Офтоб ба сари писараш мезанад, 
фарёд кард:

– Падар, писарамро ба соя баред! Офтоб назанад!
– Ба писарат дилат месўзад? – пурсид пирамард. – Дили ман 

њам ба ту месўзад...
Абдуљаббор Ќањњорї

1. Чаро мўйсафед набераашро дар Офтоби сўзон ши-
нонд?

2. Љавонмард аз падар чї хост?

1. Дар наќши падару писар бозї кунед.
2. Ба рафтори љавонмард бањо бидињед.
Љавоби чистон-масъаларо ёбед ва бинависед.

Ду падару ду писар, њамагї чанд нафаранд?
Онњо кињоянд?

Барои дарёфти љавоби чистон, ба шумо наќшаи зер 
ёрї мерасонад: 
Дар ваќти хондан мувофиќи аломатњои китобатї ба 

талаффузи овоз ањамият бидињед.
– Дирўз баъди борон тирукамон баромад.
– Манижа, пагоњ падарат аз Самарќанд меояд? 
– Бањром, ба дарё нигар! 
Аз иљрои машќ хулоса бароред.

Дар ваќти хондани љумлањои зерин мувофиќи 
аломатњои китобатї ба оњанги талаффуз ањамият 
бидињед.

Њидоят зебо навиштааст.
Њидоят зебо навиштааст?
Њидоят зебо навиштааст!

Љумлањо хабарї, саволї ва амрї мешаванд.

80. ПАНДИ ПАДАР

фитода – нотавон
ситезидан – љангу хархаша кардан, муќобил баромадан
имдодљў – мададљў, ёрихоњ
худой – соњиб

Тифлам, калон шавї кош,
Беѓам расї ба пирї,
Ќадри касон шиносї,
Дасти касон бигирї.

Дастат шавад баќувват,
Эй тифли поку зебо,
Дар њар ќадам бигирї
Дасти фитодаеро*.

Поят шавад баќувват,
Аз бахти бад гурезї,

Хушбахт бошї, эй кош,
Бо бахти бад ситезї*.

Гўшат шавад баќувват,
Эй љону эй дили ман,
Имдодљў* садоро
То бишнавї ту рўшан.

Рўњат шавад баќувват,
Доим ба пой бошї,
Худ бахти неки худро
Умре худой бошї*!

           Низом Ќосим

Падар ба писараш чї орзу мекунад?
Кадоме аз орзуњои зеринро падар баён накардааст, 
бинависед.
• ба пирї расидан;
• оиладорї;
• дасти баќувват;
• пойи баќувват;
• хушбахт шудан;
• бой шудан;
• кайњоннавард шудан;
• рўњи баќувват;
• гўши баќувват.

Кї зудтар?

Љумла созед ва бинависед.
Калимањои зеринро ба ду гурўњ људо карда, дар сутуни 

якум рафтори нек ва дар сутуни дуюм рафтори бадро 
бинависед.

Ќадршиносї, эњтироми падару модар, дуздї, мардумозорї, 
хабаркашї, хушмуомилагї, дурўѓгўйї, ростгўйї, фиребгарї, 
хушсуханї.

Дар хар кадам бигири

Дасти фитодаеро.

81. ЊУРМАТИ ПАДАРУ МОДАР

Дунафарї чанд ќоидаи эњтироми падару модарро ба 
хотир оварда бинависед.
Намуна: Ба падару модар суханњои дурўѓ нагўед… 

АДАБ БО ПАДАРУ МОДАР

Агар пурсанд, ки адаб бо падару модар кадом аст, бигўй:
• њурмати ононро њамеша нигоњ дорад;
• барои моли дунё ва чизу чора нисбати онњо сахтї 
накунад;

• барои њурмат ва хидмате, ки бо падару модар мекунад, 
миннат накунад;

• ба рўйи онњо сахт нанигарад;
• чун бихонандаш, зуд њозир шавад;
• дар ваќти суњбати онњо рўй турш накунад;
• њар чї фармоянд, агар дар он гуноње набошад, ба љой 
орад;

• дар сухан гуфтан бо онњо ва ё бо дигаре дар назди 
онњо овоз баланд накунад;

• бе маслињати падару модар ба сафар наравад;
• барои хурсандии онњо бикўшад.

 Њусайн Воизи Кошифї

1. Дар матн дар бораи эњтироми падару модар чї гуфта 
шудааст? Бо суханњои худ бинависед.
Намуна: Њурмати падару модарро њамеша ба љо биёред.
2. Ќоидањои тартибдодаи худро бо ќоидањои дар матн 
оварда муќоиса кунед ва умумияту фарќи онњоро бигўед. 

   Имлои дунафарї. Панди зеринро бинависед.

Бо модари хеш мењрубон бош,
Омодаи хизматаш ба љон бош.
Бо чашми адаб нигар падарро,
Аз гуфтаи ў мапеч сарро.

Эраљ Мирзо

82. ЉУМЛАИ САВОЛЇ
− Абдурањим, ту дар синфи чандум мехонї?
− Шањло, чаро дугонаатро пешвоз нагирифтї?
− Ту кай аз мактаб омадї?

1. Дар љумлањои боло чї пурсида мешавад?
2. Дар охири љумлањо кадом аломат гузошта шудааст?

 Љумлаи саволї пурсишро ифода мекунад. Дар охири 
љумлаи саволї аломати савол (?) гузошта мешавад.

Куљо рафтї, Анварљон?
  – Куљо рафтї, Анварљон?
  – Сањро рафтам, модарљон.
  – Чаро рафтї, Анварљон?
  – Кањ овардам, модарљон.
  – Кањ чї лозим, Анварљон?
  – Ба гов дињам, модарљон.

Гови ало шавад сер,
Намонад аз сањро дер.
Хурма шавад пури шир,
Маска кунему панир.

  – Кї мехўрад, Анварљон?
  – Ману шумо, модарљон. 

                Убайд Раљаб

1. Симоњои матн кињоянд?
2. Модар аз Анварљон чї мепурсад?
3. Анварљон чї љавоб медињад?
4. Модар боз чї мепурсад?
5. Дар матн суханони кї бисёртар аст? Чаро?
6. Оё Анварљон ба корњои хона ёрї мерасонад? Чї тарз? 

1. Дунафарї аз рўйи намуна дар мавзўъњои “Дар дарс”, 
“Дар бозор”, “Дар китобхона”, “Дар театр”...  муколама 
тартиб бидињед. Муколамаи тартибдодаатонро аз рўйи 
наќшњо бихонед.

Намуна: «Дар китобхона»
− Ассалому алайкум.
− Ваалайкум ассалом.
− Ман метавонам, ки узви китобхонаи шумо шавам?
− Ному насабатон чист?
− Фаррухзода Анис.
− Шумо дар синфи чандум мехонед?
− Ман дар синфи сеюм мехонам.
− Шумо кадом китобро гирифтан мехоњед?
− Шумо китоби њикояњо доред?..... 

Аз калимањои пароканда љумлаи саволї бисозед ва 
бинависед.

• Саъдї, Бењрўз, гуфт, чї, ба, ту
• ба, наомад, дарс, Шањло, барои чї
• гирифт, кї, “панљ”, бањои

Ки мехурад, Анварчон?

Ману шумо, модарчон.

83. АГАР МАЙЛИ ПАРВОЗ ДОРЇ

Инсон дар сайёраи Замин зиндагї мекунад ва онро 
ободу зебо мегардонад. Аз ќаъри* он нафту газ, тиллою 
нуќра ва дигар сарватњои фоиданокро мегирад. Боз 

мехоњад ба кайњон парвоз карда, сирри онро низ биомўзад, аз 
асрораш* бохабар шавад. 

Осмони пурситора чї хел зебост. Он низ як ќисми кайњон 
аст. Нахустин одаме, ки Замини моро аз кайњон бидид, Юрий 
Гагарин буд. Ин воќеа 12-уми апрели соли 1961 ба вуќўъ омад. 
Ин рўзро чун рўзи кайњоннавардон љашн мегиранд. 

Юрий Гагарин њамагї якуним соат парвоз кард. Њоло 
кайњоннавардон моњњои дароз парвоз карда, дар ќароргоњњои 
кайњонї кор мекунанд. 

Њама кайњоннавардон мисли Юрий Гагарин, пеш аз њама, 
устоди касби худ, аълочиёни 
парвозанд. Пеш аз тайёрї ба-
рои парвоз кайњоннавардон аз 
назари духтурони даќиќкор*  
мегузаранд. Роњи кайњон танњо 
барои одамони солим кушода 
мешавад. Аз ин рў, варзиш 
бењтарин мададгори њамаи 
кайњоннавардони оянда аст. 

Роњи кайњон бехавф нест. 
Бинобар ин кайњоннавард њама 
чизро бояд донад, аз њама илмњо бохабар бошад. 

Дидї, кайњоннавард шудан чї гуна душвор аст?
Душвор аст, аммо мумкин, зеро зањмату муњаббат одамро ба 

њама мартабањо* мерасонад. Агар ягон ваќт ба сўйи ситорагон 
парвоз карданї бошї, инро дар ёд бидор!

ќаър – таг, тањт; чуќурї
асрор – сиррњо
даќиќкор – он ки дар иљрои кор ба майда чуйда 
диќќат медињад 
мартаба – дараља, маќом; мансаб

1. Замин аз дигар сайёрањо бо чї хусусияташ фарќ 
мекунад?

2. Кайњон чист ва кайњоннавард кист?
3. Барои кайњоннавард шудан чї кор кардан лозим?
4. Кадоме аз шумо майли кайњоннавард шудан доред?

     Имлои дунафарї. Банди дуюми матни њикояро хонед 
ва бинависед.
1. Калимањои њаммаънои кайњон, зебо, пурситора, 

кайњоннавард, нахустин, солим, устод, хавф, ќайд 
мекунандро бинависед.

2.Љавоби њар як саволи зеринро аз матни боло ёфта, 
саволу љавобњоро бинависед:

• Инсон дар куљо зиндагї мекунад?
• Кайњон чї маъно дорад?
• Нахустин кайњоннавард кї буд?
• Роњи кайњон барои кињо кушода аст?

ПАРВОЗ БА МОЊ

Инсоният орзу дошт, ки ба сайёрањои дигар парвоз 
кунад. Танњо 21-уми июли соли њазору нуњсаду шасту 
нуњ киштии кайњонии “Аполлон” ба Моњ фуруд омад. 

Аввалин бор кайњоннавардони амрикої Н. Армстронг ва Э. 
Олдрин ба Моњ ќадам нињоданд. Онњо дар Моњ таљњизот ва 
парчами кишварашонро гузошта, хокашро барои тањќиќ бо 
худ ба сайёраи Замин оварданд. 

Кайњоннавардон дар Моњ чунин суханонро сабт карданд: 
“Мо намояндаи инсоният, бо маќсади сулњ омадем”. 

1. Баъди чанд соли парвози Ю. Гагарин кайњонна-
вардони амрикої ба рўйи Моњ ќадам нињоданд? Дар 
куљо хондед?

2. Кайњоннавардон бо кадом маќсад ба Моњ баро-
маданд? 

1. Банди охири матнро бинависед.

84. ФАРЗАНД БОШАД, 
ЧЇ СОН БОШАД?

Фарзанд бошад, чї сон* бошад?
Ќобил бошад, пурдон бошад,
Дар мењнат ќањрамон бошад, 
Ифтихори ёрон бошад, 
Ба тањсинњо шоён* бошад,
Васфаш дар њар забон бошад.

Модар аз ў шодон бошад,
Падар аз вай хандон бошад.

Фарзанд бошад, чї сон бошад?
Зирак бошад, кордон бошад,
Бањри нафъи* халќу Ватан
Кўшишњояш аз љон бошад. 
Њамсаф гашта бо хушбахтон
Дар иљрои паймон бошад.

Модар аз ў шодон бошад,
Падар аз вай хандон бошад.

                                     Суњайлї Љавњаризода

чї сон – чї хел
шоён – шоиста, лоиќ, арзанда, сазовор
нафъ – фоида, манфиат
паймон – ањд, ќавлу ќарор

1. Шоир дар бораи фарзанди хуб ва хурсандии падару 
модар чї гуфтааст?

2. Кадоме аз ин хислатњо ба шумо бештар маъќул аст? 
Чаро?

3. Кадом рафтори шумо боиси норозигии падару 
модар ва кадом рафтори шумо боиси хушнудии онњо 
мешавад?
 Аз матн хислатњои фарзанди хубро ёфта, номбар 
кунед.

Имлои дунафарї
• Як банди шеърро бонавбат ба њамдигар бихонед ва 

бинависед.
• Дафтарњои худро иваз кунед. Дурустии навиштањои 

њамдигарро бисанљед. 
• Агар ѓалатњо бошанд, фањмонда ислоњ кунед.

85. ПУЛИ ЊАЛОЛ 
1. Калима ва таркибњоро бо шарњашон хонед. Бо онњо 

ба таври шифоњї љумла тартиб бидињед ва дар дафтари 
луѓат бинависед.
дорої – молу мулк
васият – орзую хоњиш ё насињате, ки шахс ќабл аз 

мурдан изњор мекунад
ќавл – сухан, ваъда
хаставу афгор шудан – монда шудан, бемадор шудан 
чораву тадбир – илољ
дилтанг– ѓамгин

Марде писари танбале дошт. Вай кор кардан 
намехост. Падараш ўро мехўронд, мепўшонд. Оњиста-
оњиста мард ба синни пирї расид, дар бистари беморї 

хобид. Занашро даъват карду гуфт:
– Њамаи дороиямро ба ягон шахси бегона васият мекунам, 

ба писарам чизе намедињам, вай танбалу бекорхўља аст, як пули 
сиёњ даромад карда наметавонад. 

Модар аз ин гуфтаи шавњараш ранљид, ў писарашро 
тарафгирї карду гуфт:

– Чї хел вай ягон пул даромад карда наметавонад?!
Шавњараш њамоно норизої мекард:
– Хуб, агар битавонад, бигузор рафта аќаллан як сомонї 

даромад бикунад, тамоми дороиямро ба ў мебахшам.
– Бисёр хуб, – гуфт зан.
Вай ба назди писараш рафта, ба ў як сомонї доду гуфт: 
– Ин пулро бигиру то бегоњ ба ягон љо бирав. Бегоњ пулро 

ба падарат бидењ ва бигўй, ки онро кор карда ба даст овардаї.
Писар аз рўйи маслињати модараш кор кард. Бегоњ ба хона 

баргашту ба падараш гуфт:
– Хаставу афгор шудам, базўр њамин як сомониро ба музди 

корам гирифтам.
Падараш як сомониро гирифта бўй кард ва ба оташдон 

партофт.
– Ин музди кори ту нест, – гуфт падар. 
Писар хандида аз хона берун шуд. Модар ранљидахотиру 

дилтанг шуд. Боз ба писараш як сомонї дод...
Писар ин дафъа њам аз рўйи маслињати модараш амал кард. 
Модар дид, ки чораву тадбирњояш ба кор намераванд, ба 

писараш гуфт:
– Писарам, бирав, ягон коре пайдо бикун. Њар рўз панљ-дањ 

дирам даромад дошта бошї, дар як њафта як сомонї мешавад. 

Пулњои дар як њафта даромад кардаро ба падарат оварда, 
бидењ, вай бовар мекунад.

Писар мувофиќи фармоиши модар рафтор кард. Як њафта 
дар хонаи шахсе кор кард, бори касеро кашонд ва то охири 
њафта ба миќдори як сомонї пул љамъ карда ба падараш овард.

Мўйсафед ин пулњоро њам бўй кашиду ба оташдон партофт.
– Не, писарљон, ин пулњо њам музди кори ту нестанд.
Писар тоќат накарда, ба назди оташдон омад ва дасташро 

ба оташдон андохта, пулњояшро љамъ карда гирифт.
– Падарљон, шумо ноњаќед. Ман як њафтаи дароз кор карда, 

зањмат кашида ин пулњоро пайдо кардам. Шумо онњоро ба 
оташ меандозед. 

Падар ин њолатро мушоњида карда гуфт:
– Акнун ман бовар кардам, ки ин пулњо мањсули кори туянд. 

Дилат ба онњо сўхт, ки онњоро аз оташдон берун кардї. Бубин, 
писарам, шахс барои музде ба даст овардан чї ќадар зањмат 
мекашад. Мењнат кунї, шикамат сер аст, вале коргурез бошї, 
аз гуруснагї мемурї.

Баъд аз ин падар тамоми молу дороияшро ба писараш 
васият кард. 

1. Барои чї падар тамоми дороияшро ба писараш 
васият кард?

2. Ў чї хел пул ёфт?
3. Магар вай то имрўз кор намекард?
4. Падар дар ваќти танбали писараш ба ў чї гуфт?
5. Модар чї њиларо пеш гирифт?
6. Писар чї кор кард?
7. Падар бо як сомонї чї кор кард? Писар-чї?
8. Бори дуюм чї воќеа рух дод?
9. Падар маротибаи дуюм чї кор кард? Писар-чї?
10. Чаро маротибаи сеюм модар ба писар пул надод?

11. Маротибаи сеюм падар пулро чї кор кард?
12. Писар ба ин рафтори падар чї љавоб дод?
13. Барои чї ду маротибаи аввал ин корро накард?
14. Оё модар дуруст кард, ки писарашро тарафгирї 

кард? Барои чї?
15. Оё шуморо њам касе тарафгирї мекунад? Шумо аз 

он хурсанд мешавед?
16. Баъди хондани ин афсона дар бораи тарафгирї, 

андешаи шумо дигар шуд? Чї тавр?
17. Дар бораи пули њалолу њаром-чї? Чї тавр?
18. Агар шумо ба љойи писар мебудед, чї кор мекардед?
19. Оё падар хуб кард, ки пулњоро ба оташдон партофт? 

Ягон роњи дигари ба писар фањмондан буд? Кадом роњ?
20. Агар ба љойи падар мебудед, чї кор мекардед? Ба 

љойи модар-чї?
21. Оё чунин одамон дар замони мо њастанд?
22. Ба онњо чї маслињат медињед?
23. Фикри асосии матн аз чї иборат аст?

1. Мазмуни афсонаро муфассал ва мухтасар наќл кунед.
2. Лањзаи маротибаи сеюм пул овардани писарро наќл 

кунед.
3. Аз рўйи мазмуни матн сањнача омода намоед.
4. Љумлањоро хонед ва бинависед. Мазмуни онњоро 

шарњ бидињед. 
А. Њамаи дороиямро ба ягон шахси бегона васият 

мекунам, ба писарам чизе намедињам, вай танбалу 
бекорхўља аст, як пули сиёњ даромад карда наметавонад. 

Фарзанд бошад, чи сон бошад?

Кобил бошад, пурдон бошад.

Б. Баъд аз ин падар тамоми молу дороияшро ба писараш 
васият кард. 

5. “Хаставу афгор шудам” – мегўяд писар. Кай ин тавр 
мегўянд? Бинависед. 
Намуна: Аз ноомади кор хаставу афгор шудам.

6. “Модар ранљидахотиру дилтанг шуд“. Модарон аз 
чї ранљидахотиру дилтанг мешаванд? Бинависед.
Намуна: Модарон аз дурўѓгўйии фарзандон ранљида-

хотиру дилтанг мешаванд. 

7. Дарси имрўзаро бо ањли хонавода муњокима кунед. 
Њамроњи онњо рўйхати пулњои њалолу њаромро тартиб 
бидињед.
Намуна:
Пули њалол: – пули бо араќи љабин ёфта, ....., ......, ......
Пули њаром: – пули дуздї, ....., ....., ........

1. Ба љойи нуќтањо калимаи мувофиќ ёфта бинависед.
Модарон аз ... ва ... ранљидахотиру дилтанг мешаванд. 

2. Дар кадом ќатор симоњои асосии матн оварда 
шудаанд? (Њарфи љавоби дурустро дар доира гиред).
А. падару писар
Б. падар, писар ва модар
В. падар, писар ва сомонї
Г. модару писар

3. Чаро модар писарашро тарафгирї кард? (Њарфи 
љавоби љавоби дурустро дар доира гиред).
А. Модар писарашро бисёр дўст медошт.
Б. Модар намехост, ки падар писарашро љанг кунад.
В. Писар бачаи танбал ва бекорхўља буд.

Г. Намехост, ки молу мулки падарро дигаре соњиб 
шавад.

4. Чаро писар дафъаи якуму дуюм ба падар њељ чиз 
нагуфт? (Њарфи љавоби дурустро дар доира гиред).
А. Пулњоро модар дода буд.
Б. Мењнат накарда буд.
В. Писари эрка буд.
Г. Аз падар тарсид.

5. Фикри асосии мазмуни матнро муайян кунед. (Њарфи 
љавоби дурустро дар доира гиред).
А. Аз сухани падар набароед.
Б. Бо мењнати њалол пул ёбед.
В. Пулро сарфа кунед.
Г. Асло танбалї накунед.

6. Калимањои сутуни якумро бо шарњи сутуни дуюм 
мувофиќ гузоред. (Бо пайкон ишора кунед).

ќавл молу мулк 

дилтанг монда, бемадор, бењол шудан

хаставу афгор ѓамгин

дорої сухан, ваъда

86. САФАРИ ПАХТА АЗ САЊРО 
ТО МАЃОЗА

Рустам рўзе бо куртаи дарида ба хона баргашт. 
Модараш сабаби даридани куртаашро пурсид. Ў дар 
љавоб хомўш буд. Модараш хост, ки ўро танбењ дињад, 

аммо модаркалони Рустам ин вазъиятро дида дахолат кард: 

– Монед, духтарам, ман ба Рустамљон мефањмонам. 
Рустамљон, оё ту медонї, ки барои омода кардани куртаи ту чї 
ќадар зањмат сарф шудааст?

– Ња, падарам кор карданду модарам аз маѓоза хариданд.
– Бале, писарам, ин зањмати падару модарат аст. Аммо роњи 

то ба маѓоза расидани куртаатро медонї?
– Не.
– Мехоњї, бароят бигўям?
– Бале, – гуфт Рустам. 
– Биё, дар болои кат мешинем. Чой менўшем ва ман бароят 

њикоя мекунам. 
Модаркалон њикояро оѓоз кард. 
– Дар фасли тирамоњ дењќонон заминро шудгор мекунанд, то 

дар фасли зимистон замин дам гирад ва њашароти зараррасон 
нобуд шавад. Дар аввали бањор замин дубора кишт ва њамвор 
карда мешавад. Сипас, чигити пахтаро кишт мекунанд. Ваќте 
ки пахта мерўяд, нињоли љўякњоро ягона мекунанд, яъне 
нињолњои зиёдатиро мечинанд. Сипас, то ќад кашидани нињоли 
пахта онро чанд маротиба каланд мекунанд, яъне бехи нињоли 
пахтаро нарм менамоянд. Об мемонанд ва њангоми баланд 
шудани ќади нињол сари нињолњоро мечинанд, то онњо шоха 
зада, ѓўзањои зиёд њосил кунанд. Барои нест кардани њашароти 
зараррасон дору мепошанд ва барои ѓизо додани нињоли пахта 
ба бехи онњо пору меандозанд. Ваќте ки пахта мешукуфад, 
онро мечинанд ва ба корхонаи пахтатозакунї мебаранд. Дар 
он љо пахтаро аз чигит људо карда, ба корхонаи ресандагї 
мебаранд. Дар корхонаи ресандагї аз нахњои пахта ресмон 
мересанд ва ресмонро ба корхонањои бофандагї мефиристанд. 
Дар корхонањои бофандагї аз ресмон матоъ мебофанд. Сипас, 
матоъ ба корхонаи дўзандагї фиристода мешавад. Дар он љо 
тарњи куртањоро мекашанд ва онњоро медўзанд. Танњо баъд 

аз дўхтани либос онњоро ба маѓоза мефиристанд, то мо онро 
харида, бипўшем ва танамон роњат кунад. 

– Ана, дидї, писарам, – суханашро хулоса кард бибї. –
Роњи куртаи ту то маѓоза хеле тўлонї будааст. Барои њамин 
нигоњубини либос хеле муњим аст. Бинобар ин мо бояд ба 
ќадри зањмати њам падару модар ва њам шахсоне, ки онро 
омода кардаанд, бирасем.

– Ташаккур, бибиљон! Ман дар њаќиќат роњи либосро то 
маѓоза намедонистам. Акнун ман инро ба рафиќонам мегўям. 
Минбаъд либосамро тозаю озода нигоњ медорам. 

– Бале, писарам. Ана, ин гапи дигар!

Барои чї модаркалон дар бораи сафари пахта аз 
сањро то маѓоза наќл кард?

1. Љумлањои зеринро бихонед ва пайдарпайии онњоро 
муайян кунед. Дар сутуни якум раќам бигузоред.

 Тарњи куртањоро мекашанд ва онњоро медўзанд. 

Дар корхонањои бофандагї аз ришта матоъ мебофанд. 

Танњо баъд аз дўхтани либос онњоро ба маѓоза 
мефиристанд, то мо онро харида бипўшем ва танамон 
роњат кунад.

Матоъ ба корхонаи дўзандагї равон мешавад. 

Дар фасли тирамоњ дењќонон заминро кишт мекунанд, 
то дар фасли зимистон замин дам гирад ва њашароти 
зараррасон нобуд шавад. 

 Чигитњои пахтаро кишт мекунанд.

 Ваќте ки пахта мешукуфад, онро мечинанд ва ба 
корхонаи пахтатозакунї мефиристанд.

 Об мемонанд ва њангоми баланд шудани ќади нињолњо, 
сари онњоро мечинанд, то онњо шоха зада, ѓўзањои зиёд 
њосил кунанд.

 То ќад кашидани нињоли пахта онро чанд маротиба 
каланд мекунанд, яъне бехи нињоли пахтаро нарм 
мекунанд.

 Дар аввали бањор замин њамвор ва барои кишт омода 
карда мешавад. 

 Ваќте ки пахта мерўяд, нињоли љўякњои онро ягона 
мекунанд, яъне нињолњои зиёдатиро мечинанд. 

 Дар он љо пахтаро аз чигит људо карда, ба корхонаи 
ресандагї мебаранд.

 Дар корхонаи ресандагї аз нахњои пахта ришта мебофанд 
ва риштаро ба корхонањои бофандагї мефиристанд. 

 Барои нест кардани њашароти зараррасон дору 
мепошанд. Барои ѓизо додани нињолњои пахта ба бехи 
онњо пору меандозанд. 

 

2. Дастури зеринро хонед ва тартиби иљрои амалњоро 
номбар кунед.

• Албом ва ќаламњои рангаро омода намоед.
• Ќисми даврамонанди чойникро тасвир кунед.
• Дастаи чойникро тасвир кунед.
• Љумаки чойникро кашед.
• Дар болои ќисми даврамонанди чойник шакли 

гулро тасвир кунед.
• Гулњои тасвиркардаро рангубор бидињед. 

3. Дастурњои зеринро хонед ва бо тартиби муайян 
љобаљо карда бинависед. 

• Гули тасвиркардаатонро бо ќайчї бибуред. 
• Пушти гулро ширеш молида, ба албом часпонед.
• Барги гулро бибуред.
• Дар коѓази рангаш сурх гули лоларо тасвир кунед.
• Пушти баргро ширеш молида ба пояаш часпонед.
• Албом, ширеш, коѓазњо ва ќаламњои рангаро омода 

кунед.
• Гулро бибуред. 
• Пояи гулро бибуред.
• Дар коѓази рангаш сабз поя ва барги гули лоларо 

тавсир кунед.
• Пушти пояро ширеш молида, ба гул часпонед. 
4. Дарсњои санъат ва мењнатро ба ёд биёред. Доир ба 

тасвир кардан ё сохтани ягон ашё дастур бинависед. 
 
87. НАРХИ НАМАК ЧАНД ДИРАМ?

Масъаларо њал кунед. 
Духтараке ба 18 дирам 3 халтача намак харид. Биёбед: 

Як халтачаи он чанд дирам аст?
  

Падару модари Париноз тамоми рўз дар коранд, 
аммо бибиаш мудом дар хона аст. Ў њар субњ Паринозро 
«булбули хушхони бибї, лолаи хандони бибї» – гуфта, 

бо навозиш аз хоб бедор мекунад. Барои Париноз самбўсаву 
кулчаќанд мепазад, кокулчањояшро бофта, ба мактаб 
мегуселонад. Аз њама муњимаш, дар иљрои вазифаи хонагї ба 
Париноз ёрї мерасонад.

Як рўзаки бањорон, як рўзаки беборон Париноз аз мактаб 

омада, дари хонаашонро ѓайриодї баста дид.
– Бибиљон, њой, бибиљон! – фарёд кард Париноз ва ногоњ 

чашмаш ба коѓазаки роѓи* дар афтод. Коѓазакро гирифта, ин 
сатрњоро хонд: «Булбули бибї, ман ба хонаи аммаат рафтам. 
Пагоњ сањарї меоям. Калидро аз њамсоя бигир. Хайр!»

Бе бибиљон хона файзе надошт. Париноз аз зиќї намедонист 
чї кор кунад. Ногоњ ба ёдаш омад, ки вазифаи хонагиро бояд 
иљро кунад, зеро имшаб бибиљонаш нест. 

Париноз аз љузвдонаш китоби математикаро гирифта, 
ин масъаларо хонд: «Духтараке ба 18 дирам 3 халтача намак 
харид. Биёбед: Як халтачаи он чанд дирам аст?»

– Чанд дирам бошад? – худ ба худ ѓурунгос зад Париноз 
ва њамин дам бибии мењрубонаш ба ёдаш омад: «Агар биби-
љонам мебуданд, дар як дам масъаларо њал мекардем», – аз 
дил гузаронд ў.

Ногоњ фикре ба сари Париноз омаду аз шодї чашмонаш барќ 
заданд. Вай зуд сўйи ошхона давид, болои курсича баромаду 
аз рафи љевон як халтача намак гирифт ва навиштањои рўйи 
онро хонд: «Намаки навъи якум. Нархаш 10 дирам».

Париноз халтачаро ба љояш гузошта, зуд љониби миз давид 
ва ба дафтараш саросема чунин навишт:

«Як халтача намак – 10 дирам».

роѓ – сўрохї

1. Париноз масъаларо чї тарз њал кард?
2. Оё Париноз масъаларо дуруст њал кард? Чаро?
3. Ѓалати Париноз дар чї буд?
4. Барои чї Париноз масъаларо дуруст њал карда 

натавонист?
5. Он рўз бибиаш дар куљо буд?

6. Вай аз куљо донист, ки бибиаш ба хонаи аммааш 
рафтааст?

7. Дар он чї навишта шуда буд?
8. Падару модараш дар куљо буданд?
9. Агар шумо њамроњи Париноз мебудед, роњи њалли 

масъаларо чї тарз мефањмондед?
10.  Ба шумо дар иљрои вазифаи хонагї кї ёрї 

мерасонад? Чї тавр?

1. Мазмуни матнро наќл кунед.
2. Масъаларо њал кунед.
3. Љавоби ёфтаи Париноз аз љавоби ёфтаи шумо чанд 

дирам фарќ дорад? Њисоб кунед. 
4. Дар бораи бибї ё бобои худ ба таври шифоњї њикоя 

кунед. 

Имлои дунафарї. Панљ љумлаи аввали матнро 
бонавбат ба њамдигар бихонед ва бинависед. Дафтарњои 
худро иваз кунед. Ѓалатњоро муайян карда, ислоњ кунед.

1. Мактубчаи бибиро аз матн ёфта бинависед.

2. Шумо сањарї ба мактаб меравед, аммо падару 
модаратон дар хона нестанд. Ба онњо чї менависед? 
Мактубчаро ин тавр оѓоз кунед: Модарљону падарљони 
азиз!....

3. Падар, модар ё ягон аъзои хонавода ба шањри дур 
ё ба бозор мераванд. Аз шумо мепурсанд, ки чї биёрам. 
Чї менависед? Рўйхат кунед.

4. Љадвали зеринро хонед. Дар дафтар танњо фикрњои 
дурустро бинависед.

Ахбор Дуруст Нодуруст 

Париноз масъаларо дуруст њал кард.
Бибї ба Париноз кулчаќанду санбўса 
мепазад.
Бибї Паринозро «кабкаки масти ман» 
мегўяд.
Бибї дар иљрои вазифаи хонагї ба 
Париноз ёрї мерасонад.

88. ДУ ГУНОЊ
Бањром дар синфи сеюм мехонад. Боинтизому 

аълохон аст. Вай одати ба мактаб нарафтан ё аз дарсњо 
дер мондан надошт. Њар сањар баробари падару модар 

аз хоб мехест, баъди варзиш дасту рўяшро наѓзакак мешусту 
ноништо мекард, либосњояшро пўшида, роњи мактабро пеш 
мегирифт. 

Падару модараш аз хонишу рафтори Бањром хушнуд 
буданд. Вале ин сањар Бањром аз мактабравї сар кашид. Модар 
бисёр хоњиш кард, баъд коњишаш дод. Лекин Бањром аввал 
надоштани дафтар, сипас дарди сарашро бањона овард.

Модараш аз ин рафтори Бањром асабиву малул шуда, ба 
кор рафт. Ханда аз лабони додару хоњараконаш гурехт. Онњо 
ба якдигар ботааљљуб* менигаристанд: ба Бањром чї шуда 
бошад?

Њамин ваќт падари Бањром аз кори шабона баргашт. Вай 
хаста буд, истироњат кардан мехост. Аммо Бањромро дар хона, 
назди телевизор дида, ба ташвиш афтод.

– Чаро ба мактаб нарафтаї, писарам? – пурсид ў.
– Сарам дард мекунад, базўр љавоб дод Бањром ва хост, ки 

ба хонаи хоб гузарад.
Падараш Бањромро боздошта, ба пешониаш даст расонд.

Баъд гуфт:
– Њарорат надорї-ку?...
– Намедонам, паси сарам дард мекунад, – барои он ки 

дурўѓаш фош нашавад, рўй тофта, нолишкунон гуфт Бањром. 
Падараш ўро насињат кард:
– Ин корат наѓз не, писарам, либосњоятро пўшу тез мактаб 

бирав.
– Дер шудааст, муаллима љанг мекунад, ба синф роњ 

намедињад, бачањо механданд, – бањона овард Бањром.
Падар аз дасти ў дошта, њар ду  ба мактаб рафтанд.
– Салом, муаллима, – оњиста гуфт падар ва ранљишомез 

илова кард: – Муаллима, узр, ки имрўз Бањром ба дарс дер 
омадааст. Ман ўро фиристондам, лекин шумо ба синф роњ 
надодаед.

– Наход? Кї гуфт? Ман имрўз Бањромро акнун мебинам! 
– гуфт муаллима ва бо табассум илова кард: – Бањромљон, ту 
ин хел одат надоштї-ку. Наѓз не, њам ба мактаб наомадаї, 
њам дурўѓ гуфтаї, падаратро саргардон кардаї. Њай-њай-њай! 
Канї, ба синф даро!

Бањром аз хиљолату шарм сар бардошта наметавонист. Ў 
гуноњашро акнун фањмида буд, вале бефоида. Охир, падараш 
аз дурўѓгўйии вай дар назди муаллима шармсор гашта, сурху 
сафед шуд. Бањром гунањкорона ба синф даромад. Падараш 
бори дигар аз муаллима узр пурсида, ба хона баргашт. Вай аз 
рафтори нодурусти писараш сахт ранљид ...

Фиребгарию дурўѓгўйї одамро ана њамин хел шармандаву 
шармсор мекунад.

Абдулњамид Самадов 

ботааљљуб – боњайрат

1. Ду гуноњи Бањром кадомњоянд?
2. Гуноњњои ў дар куљо ошкор шуданд?
3. Гуноњи якуми ў кадом аст?
4. Дуюмаш-чї? 
5. Барои чї падар ўро ба мактаб овард?
6. Падар ба муаллима чї гуфт?
7. Муаллима чї љавоб дод?
8. Падари Бањром дар кадом њолат монд?
9. Барои чї падар аз писараш ранљид?
10. Чаро Бањром дурўѓ гуфт?
11. Агар Бањром ба падар сухани рост мегуфт, давоми 

воќеа чї мешуд?
12. Падар дуруст кард, ки Бањромро ба мактаб овард?
13. Агар падар Бањромро намеовард, минбаъд чї 

мешуд?
14. Хатои Бањром дар чї буд?
15. Агар ба љойи Бањром мебудед, чї кор мекардед?
16. Агар ба љойи падар мебудед-чї?
17. Ба фикри шумо, падар дар хона ба Бањром чї 

мегўяд?
18. Бањром чї мегўяд?
19. Агар Бањром њамсинфи шумо мебуд, ба ў чї 

маслињат медодед?
20. Барои чї падару модарон ба мактаб омадани моро 

назорат мекунанд? Ин хуб аст ё бад? Барои чї?

Имлои дунафарї. Панљ љумлаи аввали матнро 
бонавбат ба њамдигар бихонед ва бинависед. Дафтарњои 
худро иваз кунед. Ѓалатњоро ислоњ намоед.

1. Таркибњоро бинависед ва шарњ бидињед.

Аз хоб хестан, љойгањро љамъ кардан, дасту рўй 
шустан, дандонњоро шустан, хўроки нањорї хўрдан, 

либоси мактабї пўшидан, ба мактаб рафтан, дарс хондан, ба 
хона баргаштан, хўроки нисфирўзї хўрдан, истироњат кардан, 
бо рафиќон бозї кардан, дарс тайёр кардан, китоб хондан, 
телевизор тамошо кардан, хўроки шом хўрдан, хоб рафтан. 

2. Монанди намуна рељаи рўзро тартиб бидињед.

Ваќт Амал

07:00 аз хоб хестан

љойгањро љамъ кардан

дасту рўй шустан

дандонњоро шустан

субњона хўрдан

либоси мактабї пўшидан

ба мактаб рафтан

дарс хондан

ба хона баргаштан

хўроки нисфирўзї хўрдан

истироњат кардан

бо рафиќон бозї кардан

дарс тайёр кардан

китоб хондан

телевизор тамошо кардан

хўроки шом хўрдан

21:00 хоб рафтан

89. ОДОБИ МУОШИРАТ
Матнро хонед ва маъноњои калимаи «бихон»-ро шарњ бидињед.

Марде дарро таќ-таќ зад. Дарро кушодам, ки шахси 
хушандоме истодааст. Ў пас аз салому алейк гуфт:

– Падаратро назди ман бихон. Дар њайрат мондам, 
ки чї хел бихонам, магар падарро њам мехонанд? Бо вуљуди он 
назди падар рафтам ва гуфтам, ки шахсе «падаратро назди ман 
бихон» мегўяд.

Баъдтар аз падарам пурсидам:
– Магар он шахс тољикиро намедонад, ки падаратро бихон 

мегўяд.
Падарам гуфтанд:
– Аввалаш, пурсидан айб нест, дигар ин ки њар кас бояд 

љустуљў кунад ва маънои калимаро ёбад. Одам њар ќадар 
бештар калима донад, њамон ќадар хубтару бењтар сухан 
мекунад. Китоби «Фарњанги забони тољикї»-ро гирифта бин, 
ки «хондан» чї маъноњо дорад. 

Дар њаќиќат, дар луѓат (фарњанг) дидам, ки хондан фаќат 
китобхонї набуда, даъват кардан, љеѓ задан, номидан, сурудан 
ва њатто њисоб кардан барин маъноњо доштааст. 

Х. Њусейнов

1. Дар бораи ањамияти донистани маънои калимањо 
фикри худро баён кунед. Ин тавр оѓоз кунед: 

Одам њар ќадар бисёр луѓат (калима) донад, њамон 
ќадар фањмою дуруст сухан карда, китобу асарњо ва сухани 
дигаронро хуб мефањмад. Барои шахси бомаърифат шудан 
луѓатдон будан лозим аст.

2. Шарњи калимаи «Дурбин»-ро хонед ва бигўед. Бо њар як 
маънои он љумла тартиб бидињед.

Намуна: Фирдавс шахси дурбин аст. 
Дурбин:

а. Асбобе, ки масофаи дурро наздик нишон медињад.
б. Соњиби ќобилияти аз масофаи дур дидани чизњо, 
тезбин, тезчашм.
в. Дурандеш, мулоњизакор

3. Бинависед. Чаро дар аввали калимањои садбарг ва лола 
њам њарфи калон, њам њарфи хурд навишта шудааст?

Садбарг дар мактаб тањсил мекунад. Гули садбарг шукуфт.
Лола модари худро дўст медорад. Хоњарам аз сањро гули 

лола овард.
4. Тезгўякро хонед. Бигўед, ки дар аввали калимаи гул барои 

чї њам њарфи калон ва њам њарфи хурд навишта шудааст?
Ду Гул ба чаман рафта,
Биёварданд гул.
Як Гул ду гул овард,
Дигар Гул-як гул.
Он Гул ба Гули дигар
Бигуфто: – Эй Гул!
Ман, Гул, ду гул овардам.
Ту, Гул – як гул.
Калимањоеро номбар карда бинависед, ки маъноњои 

гуногун дошта бошанд.
Дафтари худро бо шарикатон иваз кунед ва 

навиштањои якдигарро бисанљед. 
Ѓалатњоро фањмонда ислоњ кунед.

Вазъиятњоро хонед. Одоби муоширатро риоя намуда, 
наќшофарї кунед.
• Агар њамроњи падару модар ба хонаи дўст биравед, бо 
ањли хонаводаи онњо чї хел муошират мекунед? 

• Ба хонаи шумо дўстони падару модар биоянд, бо онњо 
чї хел муошират мекунед?

• Дар љойи бегона роњгум занед, чї кор мекунед? 
• Дар бозор падару модари худро гум кунед, чї кор 
мекунед? 
Дарси имрўзаро бо ањли хонавода муњокима 

кунед. Њамроњи онњо 10 ќоидаи одоби муошират бо 
калонсолонро тартиб бидињед.
Намуна: 
Ба калонсолон њамеша “Шумо” гуфта мурољиат 

кунед. 
 90. МУОШИРАТ

– Ало, ало! Њидоят! Дуруд бар Шумо!
– Салом, Дилоро!
– Ањволатон чї тавр? Сињату саломат њастед?

– Бале, Њидоят. Чї хуб, ки садои Шуморо мешунавам.
– Њоло њавои мулки Шумо гарм аст?
– Хеле гарм.
– Бо кадом мактаб њамкорї доред?
– Бо литсейи шањри Душанбе.
– Њоло њам дар гимназия хонда истодаед?
– Бале. Дар гиназияи мо муаллимони ботаљриба дарс 

медињанд.
– Ба Шумо Нигина Њалимзода дарс медињад?
– Не, њоло ў дар литсей кор мекунад. 
– Њидоят, ўро метавонед табрик кунед.
– Ба кадом муносибат?
– Нигина Њалимзода имсол ѓолиби озмуни “Муаллими сол” 

дониста шуд....

 Садои Шуморо мешунавам.

Бо литсей хамкори мекунам.

1. Суњбати телефонї бо салом оѓоз ёфта, бояд бо чї 
анљом ёбад? Матнро ба охир расонед.

2. Аз матни боло дар сутуни якум љумлањои саволї, 
дар сутуни дуюм љумлањои амриро бинависед.

3. Љумлањои навиштаатонро хонед. Њангоми хониш 
мувофиќи аломатњо ба оњанги љумла риоя кунед. Фарќи 
ин љумлањоро фањмонед.

БАЊС

Акрам дар коѓазе 6 навишту аз Акбар пурсид:
– Ин кадом раќам аст?
Акбар гуфт:

           – Нуњ.
           Акрам ќоњ-ќоњ хандид.
       – Нодон! – гуфт вай. – Нуњ не, шаш! Дурусттар зењн мон!
Акбар ранљид.
      – Худат нодон, – гуфт вай. – Нуњро шаш мегўйї!
      – О, ин шаш аст!
      – Не, нуњ!
      – Шаш!
      – Нуњ!
      Аскар омад. Ба бањси онњо гўш доду гуфт:
      – Фикри  њар дуятон дуруст.

                 Азизи Азиз                            
Матнро бинависед.

1. Чаро фикри њар ду љўрањо дуруст аст? Дунафарї 
љавоби ин муамморо биёбед.

2. Дар наќши Акраму Акбару Аскар бозї кунед. 
Њангоми наќш офаридан ба оњанги талаффузи љумлањои 
саволию амрї эътибор бидињед. 

Љавоби чистонро ёбед.
Мехоњї бо роњи дур
Гап занї ту боњузур
Бо падар ё модарат,
Бародар ё хоњарат?
Агар хоњї, пас шунав:
Биё, бо ман љўра шав.

91. ЧОЊКАН – ЗЕРИ ЧОЊ

Љадвали зеринро монанди намуна пур кунед. Ин 
амалро дар дафтар иљро кунед.

Амал ва хусусият Рўбоњ Шаѓол Шер
Дар куљо зиндагї 
мекунад?

дар бешазор ва дашту 
сањро зиндагї мекунад.

Чиро шикор 
мекунад?

мурѓ, харгўш ва 
њайвонњои аз худ 
хурдро шикор мекунад.

Чї хел хислат 
дорад?

маккор, фиребгар, 
њилагар аст.

Буд, набуд, як Рўбоњ буд. Як замоне шикори ў барор 
нагирифту аз гуруснагї ин сў он сў давид, сайде пайдо 
накард. Вай хаставу бемадор шуда, дар пеши як чоњ нишаст. 

Рўбоњ ба чоњ нигоњ кард. Ба назараш дар таги чоњ думбаи 
сап-сафеди калон намудор шуд. 

Рўбоњ худро ба чоњ партофт. Сари вай ба санги сафеди 
калон зад. Ногањон дар лаби чоњ Шаѓоле пайдо шуд. 

Рўбоњ худ ба худ гуфт: “Мани дар зиракї номдор дар зери 
чоњ интизори маргаму ин Шаѓол дар рўйи олам кайфу сафо 
карда гардад ”. Рўбоњ аз љояш хеста, фарёд кард:

– Њой, ту кистї? – Чаро намемонї, ки як бечора ёфту 
тофташро бемалол хўрда шинад!

– Эњ Рўбоњ, ту он љо чї кор мекунї? – пурсид Шаѓол ба 
даруни чоњ нигоњ карда.

– Магар намебинї? – љавоб дод Рўбоњ фукашро ба санг 
молида, – думба хўрда истодаам. 

Шаѓол зорї карда гуфт:
– Ба ман њам камакак думба намедињї? Дуо мекунам, ки 

умрат дароз шавад.
– Хайр, майлаш, – гуфт Рўбоњ. Ин думба ба њар дуямон 

мерасад, биё, бихўр. 
Шаѓоли гурусна саросемавор худро ба чоњ андохту сараш 

ба санг зада бењуш шуд. 
Рўбоњ ќањ-ќањ зада, ба њоли Шаѓол хандид. Хандаи баланди 

ў ба гўши Шер расид. 
– Ин Рўбоњ куљо бошад гуфта, Шер ба лаби чоњ омад. 
Рўбоњ Шерро дида гуфт: 
– Эй подшоњи аъзам, хайрият бо пойи худатон омадед. Ман 

барои шумо дар ин чоњ як дунбаи калон пинњон карда будам. 
Имрўз хостам, ки гирифта ба пешатон барам, лекин њарчанд 
мекунам, аз љояш љунбонда наметавонам. Ба ёрї Шаѓолеро љеѓ 
задам, вале зўри њардуямон намерасад. 

Шер ба таги чоњ нигоњ карда, як чизи калони думбамонандро 
дид.

Вай хурсанд шуд. 
– Хайр, дунбаро худам гирифта мебарорам гуфту Шер 

худро ба чоњ партофт. 

Ин дафъа ба Рўбоњ шодї кардан муяссар нашуд. 
Шер худро ба болои Рўбоњ андохт. Фурсате нагузашта, аз 

Рўбоњ ному нишон намонд. 

1. Барои пайдо кардани ризќу рўзї Рўбоњ ба чї њол 
гирифтор шуд?

2. Шаѓоли фиребхўрда-чї?
3. Шер-чї? 
4. Чаро ба афсона “Чоњкан зери чоњ” ном гузошта 
шудааст?
5. Ба фикри шумо, дар охир Шаѓол бояд ба чї њол 

гирифтор шавад?

Аз матн танњо љумлањои саволї ва амриро бинависед.
Дар наќши Рўбоњ, Шаѓол ва Шер бозї кунед. Дар 
наќшбозї аз ниќобњо истифода баред. 

Пандро бинависед.
 Камозор бошеду њам камзиён,
 Бадиро мабандед њаргиз миён.

                                            Абулќосими Фирдавсї

Наќли хаттї бинависед.
    Наќша: 

А. Сабаби худро ба чоњ партофтани Рўбоњ
Б. Фиреб хўрдани Шаѓол
В. Фиреб хўрдани Шер
Г. Њалокати Рўбоњ
Ѓ. Хулоса

Камозор бошеду хам камзиён,

Бадиро мабандед харгиз миён.

VIII. ОЛАМИ ЊАЙВОНОТИ ТОЉИКИСТОН. 
МАМНУЪГОЊЊО

92. ЊАЙВОНОТИ ХОНАГЇ ВА ВАЊШЇ

Машќи мантиќї
1. Аз рўйи расм номи њайвонњои вањшї ва парандањои 

сањроиро бинависед. Ба онњо номи њайвонњо ва 
парандањои хонагиро илова кунед ва бинависед.

Намуна:
Њайвонњои вањшї: хирс, ...
Њайвонњои хонагї: саг, ...
Парандањои сањрої: уќоб, ...
Парандањои хонагї: мурѓ, ... 

2. Ба саволњои зерин љавоб бинависед. 
• Чаро ин њайвонњоро хонагї меномем?
• Одамон аз њайвонњои хонагї чї манфиат меби-

нанд?

• Соњибонашон барои њайвонњо чї гуна ѓамхорї 
мекунанд?

• Барои чї њайвонњои вањшї мегўем?
• Фарќи парандањои сањрої аз хонагї дар чист?
• Кадом њайвонњо дар об зиндагї мекунанд?

3. Машќи саволгузорї ба калимањо. 
Падараш барои Фарзона кабки зебо овард.
(Кї овард?) – Падараш.
Падараш чї кор кард? – овард.
Барои кї? – барои Фарзона.
Чї овард? – кабк.
Чї хел кабк? – зебо.

4. Калимањои љумларо пайињам номбар кунед.
• Агар дар љумла љойи калимањоро иваз кунем, ба 

маънои љумла халал мерасад?
• Аз иљрои машќ хулоса бароред.
5. Бо калимањои одамон, њайвонњои вањшї, хирс, 

фоида, рўбоњ, зоѓ, тоза, табиат, њайвонњои хонагї, гов, 
гўсфанд, мурѓ, тухм, нигоњубин, моњї, бањр њикояи хурд 
бинависед.

93. АЗ ЊАЁТИ ЊАЙВОНЊО

Санљоб. Барои санљоб зимистону тобис-
тон як аст. Вай дар ковокии дарахтони 
бешазор хона сохта мехобад. Зимистон гоњ-

гоњ аз хонааш баромада, аз шохае 
ба шохае љастухез мекунад.

Хирс. Хирс тобистон ва тирамоњ хуб хўрок 
хўрда, сер мешавад. Зимистон дар ѓорњо ва 
чуќурињо хона сохта мехобад. 

Харгўш. Харгўш дар зимистон љомаашро 
дигар мекунад. Харгўш дар рўйи барф тез давида 
наметавонад.

Гург. Зимистон њоли гурги 
бехона бад мешавад. Вай шабњои 
хунук ва дарози зимистон дар кўњу дашт хўрок 
љуста, уллос мекашад.

1. Шумо кадоме аз ин њайвонњоро дидаед? Дар куљо?
2. Њайвонњои хонагї зимистонро чї тарз мегуза-

ронанд?
3. Њавонњои вањшї-чї?
4. Боз дар бораи њаёти кадом њайвонњо маълумот дода 

метавонед?
Имлои дунафарї.
• Ду бандро бонавбат ба њамдигар хонед ва бинависед.
• Дафтарњои худро иваз кунед. Дурустии навиштањои 

њамдигарро санљед. 
• Агар ѓалатњо бошанд, фањмонда ислоњ кунед.

Бо калимањои сулњ, дўстї, кабўтар, кишвар, 
Тољикистон, соњибистиќлол љумла бинависед

1. Макони ў дар беша,
    Фиребгар аст њамеша
    (...)
2. Кї бошад ин пањлавон,
    Пањлавони бешабон,
    Хоболуди зимистон,
    Марди кори тобистон?
    (...)

  Хирс хона сохта хобид.

 Гурги бехона уллос мекашад.

3. Тобистону зимистон
 Хўрокаш – донаю маѓз.
 Дар маѓоки дарахтон*
 Мекунад хонаи наѓз.

     (...)

Чистонњоро бинависед. Љавобњоро ёфта, бо онњо 
љумла тартиб бидињед.

94. МУФТХЎР
Падари Анварљон якчанд оила занбўри асал дорад. 

Вай њар сари чанд ваќт ќуттињоро кушода, аз назар 
мегузаронаду занбўрњои калон-калони фарбењашро 

чида мепартояд.
Боре Анварљон аз падараш пурсид:
– Падар, барои чї занбўрњоро чида мепартоед?
– Чунки онњо муфтхўранд, писарам.
– Падар, муфтхўраш чї?
– Муфтхўраш, яъне кор накарда мехўрад.
Занбўрњои майда ба љойњои дуродур рафта, гарду шарбати 

гулњоро бо худ оварда, хоначањояшонро пур мекунанд. Баъзе 
занбўрњо аз хонаашон набаромада, муфтхўрї мекунанд. Дар 
натиља ба љойи фоида зарар меоранд.

– Ин хелаш ганда-а? 
– Албатта, ганда. Ана ин коргарњояшон баќувват. Њар чї 

ќадар кор кунанд, саломатиашон њамон андоза наѓз мешавад. 
Анварљон як ба дасту китфонаш нигоњ карду аз падараш 

пурсид:
– Падар, ман чї кор кунам?
– Аз модарат пурс, њар чї кор фармояд, иљро кун, – љавоб 

дод падар. 

маѓоки дарахт – ковокии дарахт

1. Чї гуна шахсро муфтхўр меноманд?
2. Анварљон аз серкории занбўрони асал ба чї  хулоса 

омад?

Аз матн љумлањои хабарию саволиро бинависед. 
Бигўед, ки матни хурди навиштаатон нутќи мураттабро 
ташкил медињад ё не.

1. Дар наќши падару писар бозї кунед. 

2. Имлои дунафарї.
• Ду љумлаи аввали матнро бонавбат ба њамдигар 

бихонед ва бинависед.
• Дафтарњои худро иваз кунед. Дурустии навиштањои 

њамдигарро бисанљед. 
• Агар ѓалатњо бошанд, фањмонда ислоњ кунед.

БОЙЧЕЧАК

– Ноинсофњо! Њамин сањар гулаке рўйид, њамонро 
њам кандаанд. Тадбире бояд љуст, – ба гўш расид овози 
дардолуде. 

– Ту кистї? – пурсид писарак бо тарс.
– Ба зери поят нигар, писар! Ман заминам! 
Модари њама мављудоти оламам. Гули бойчечак (бањман) 

њам фарзанди ман буд. Мехостам, ки вай нашъунамо карда, 
тухм бандад. Афсўс, ки онро њам канданд. 

1. Ба оњанги љумлањои амрию саволї риоя карда 
матнро хонед.

2. Аз матн аввал љумлањои амрї, баъд саволиро 
бинависед.

95. СУЃУР

Суѓур дар дашту сањро, марѓзори болои кўњ зиндагї 
мекунад. Хонааш то 5-6 метр зери замин чуќур аст. 

Пойњои суѓур кўтоњу барои заминковї мувофиќанд. 
Бо пойњояш решаи сершираю серѓизои гиёњњоро канда мехўрад. 
Ин њайвон дар айёми тобистон фарбењу лаванд мешавад ва 
базўр роњ мегардад. Охирњои тирамоњ ба хоби зимистона 

меравад. Хоби суѓур бисёр сахт аст. 
Њангоми хоби зимистонааш мурда 
ё зинда будани онро муайян кардан 
душвор аст.

Равѓани суѓур ба бисёр дардњо 
давост. Барои ин њам сайёдони 
суѓур зиёданд. Аз ин рў, суѓурњо 
њангоми чаридан бисёр њушёру 
эњтиёткоранд. Якеро посбон таъин 
мекунанд, то вай аз пайдо шудани 
душман дигаронро огоњ кунад. 

Посбон «кўњї-кўњї» гуфта садо мебарорад, яъне «гурезед-
гурезед» мегўяд.

Њоло суѓурњо ба муњофизати мо муњтољанд, зеро 
шумораашон хеле кам мондааст.

1. Суѓур дар куљо зиндагї мекунад?
2. Тобистон вай ба чї кор машѓул аст? Дар зимистон-чї?
3. Чаро сайёдони суѓур бисёранд?

«Кї зуд меёбад?» Сканвордро тасвир кунед ва њарфњои 
дохили онро бинависед. Дар сканворд номи 5 њайвону 
паранда нињон аст. Онњоро ёфта, дар дафтар бинависед.

Х Х И Р С
А Т А Ў У
У Ќ О Б Ѓ
Л Т Д О У
Б У З Њ Р

1. Матни “Суѓур”-ро бори дигар хонед. Аз рўйи 
мазмуни матн ва расм љадвалро пур кунед 

Ном Суѓур
Шакл
Ранг
Дар куљо зиндагї мекунад?
Хўрок
Фоида

СУЃУР
Суѓур њайвони вањшї аст. Пойњояш кўтоњ буда,  

гўшњои хурд, фуки кўтоњ дорад.
Дар айёми тобистон фарбењу лаванд шуда, базўр роњ 

меравад. Ранги суѓур вобаста ба фасли сол сурхи зардчатоб 
мешавад. 

Суѓур дар дашту сањро ва марѓзори болои кўњ зиндагї 
мекунад. Дар тобистон алафу гиёњњо ва решаи сершираи 
серѓизои гиёњњоро хўрда, зимистони дароз хоб мекунад. 

Равѓанашро барои доруворї, пўсташро барои либос ва 
кулоњ истифода мебаранд. 

2. Маълумоти дар љадвал бударо бо матни “Суѓур“ 
муќоиса кунед. 

3. Монанди љадвал ва матни боло дар бораи яке аз 
њайвонњо маълумот бидињед. 

96. РОМ КАРДАНИ АСП
Одамон аспро њанўз дар замонхои хеле ќадим ба худ 

ром карда буданд, то ки онро њамчун њайвони саворї ва 
боркаш кор фармоянд.

Аспњои ёбої калонљусса ва каллакалонанд. Онњо ёл ва думи 
дарози сермўй доранд. Ранги аспњои ёбої зард ва хокистарї 
мебошанд. 

Аспњои ёбої гала-гала ча-
рида мегарданд. Онњо душ-
мани худро дар масофаи ду-се 
километр дида, зуд ѓайб меза-
нанд. 

Шикорчиёни аспњои ёбої аз 
пушти гала рафта, аз байни онњо 
тойчањои хаставу мондашударо 
бо каманд ё тўр медоранд. 

Баъд тойчањоро ба худ ром мекунанд. Асп барои одамон дастёри 
беминнат аст. 

Одамон ба њар гуна воситањо зотњои гуногуни аспро пайдо 
карда, дар фермањои асппарварї нигоњубин мекунанд. 

Асп ба гурўњи њайвонњои нафърасон дохил мешавад. 

1. Шикорчиён бо кадом восита аспњоро ба худ ром 
мекунанд?

2. Асп ба одам боз чї гуна манфиат мерасонад?

1. Аломат ва хусусиятњои аспи ёбоиро бигўед.

2. Имлои дунафарї. Банди дуюмро бинависед.

«Кї зуд меёбад?» Сканвордро тасвир кунед ва њарфњои 
дохили онро бинависед. Дар сканворд номи 5 њайвону 

паранда нињон аст. Онњоро ёфта, дар дафтар бинависед. 

Х Б Н Ж Ф
А Т А Г О
Р Ў Б О Њ
Л Т У В У
П Ї З М С

1. Матни “Ром кардани асп”-ро бори дигар бихонед.   
    2. Аз рўйи мазмуни матн ва расм љадвалро пур кунед. 

Ном Асп

Шакл

Ранг

Дар куљо зиндагї мекунад?

Хўрок
Фоида

                                  АСП

Аспњо алаф ва љав мехўранд. Одамон онњоро њамчун 
њайвони саворї ва боркаш истифода мебаранд Аспњоро 
дар пойгањои варзиш ва човандозї (бузкашї) истифода 

мебаранд. Аз пўсти асп пойафзолу либосњои чармї ва аз 
гўшташ њар гуна хўрок мепазанд.

3. Маълумоти дар љадвалбударо бо матни “Асп“ муќоиса 
кунед 

 Одамон тойро ром мекунанд.

 Асп дастёри беминнат аст.

ЃАЛАТ ДАР КЎЗА АСТ
Туркмане аз болои як шахс даъво дошт. Ў кўзаеро 

пури гаљ карду аз болои он каме равѓан рехт. Туркман 
кўзаро ба ќозї пора дод, ки тарафи ўро бигирад. Ќозї 

кўзаро бигрифт ва тарафдори туркман шуд. 
Баъди як њафта ќозї дид, ки дар кўза ба љойи равѓан гаљ 

будааст. Ў туркманро ба наздаш даъват карда гуфт: 
– Дар он мактубе, ки ба ту дода будам, ѓалате њаст. Биёр, то 

ки онро ислоњ кунам. 
Туркман гуфт:
– Дар мактуби ман њељ ѓалате нест. Агар ѓалат бошад, дар 

кўза аст. 
        Убайди Зоконї

97. РЎБОЊБАЧАЊО ХУДРО 
ОФТОБ МЕДИЊАНД

Офтоб на танњо ба одам, балки барои њайвоноти 
хонагї ва вањшї низ фоида дорад.
Одамон ва њайвоноти хонагї аз нурњои Офтоб чї       

ќадаре хоњанд, њамон ќадар бањраманд* шуда метавонанд. 
Њайвоноти вањшї-чї? Онњо тамоми рўз дар ѓорњо, дар таги 

сангњо, дар ќаъри дарањо*, 
дар байни кўњњо пинњон шуда 
мегарданд. Рўзона фаќат юрмонњо* 
мегарданд. 

Нурњои Офтоб хусусан барои 
њайвонбачањо хеле фоида дорад. Аз 
њамин сабаб дар ваќти баромадани 
Офтоб рўбоњи пирро бо бачањояш 
дар назди лонааш дидан мумкин аст.

Шуоъњои сањарии Офтоб рўбоњбачањои шўхро гарм 
мекунанд.  Ин замон рўбоњи пир дар назди хонаи худ нишаста, 
бодиќќат ба атроф нигоњ мекунад.

Вай бачањои худро посбонї мекунад.
Бегоњї – пеш аз фурў рафтани Офтоб, рўбоњ бачањои худро 

боз ба сайругашт мебарорад. Рўбоњбачањо дар њавои тоза ба 
бозї медароянд ва нурњои бегоњирўзии Офтоб бадани онњоро 
гарм мекунад.

Шикорчињо ин одати рўбоњро наѓз медонанд ва бинобар ин 
мегўянд, ки рўбоњбачањо худро офтоб медињанд.

бањраманд шудан – фоида бурдан
ќаъри дара – таг, чуќурии дара
юрмон – љонвари хурди хоянда, ки ба киштњо зарар 
мерасонад

1. Шакли рўбоњ чї гуна аст? Рангаш-чї?
2. Рўбоњ худро кай офтоб медињад?
3. Барои чї рўбоњи пир њангоми бозии бачањояш ба 

атроф нигоњ мекунад?
4. Дар афсонањо рўбоњ бо чигуна хислат тасвир ме-

шавад?
5. Барои чї рўбоњро зираку маккор ва њилагар мегўянд?
6. Оё дар матни боло зиракии рўбоњ дида мешавад?

1. Афсонањои хондаатонро дар бораи рўбоњ наќл 
кунед.

2. Дар афсонањо суханони рўбоњ бо кадом оњанг хонда 
мешаванд? Мисол биёред.

3. Расми рўбоњро тасвир карда, дар бораи он ба таври 
хаттї бинависед.

4.  Шумо њам ягон маротиба њаёти њайвонњоро 
мушоњида кардаед? Дар бораи онњо њикоя кунед. 
Њикояро ин тавр оѓоз кунед. Рўзе ман ....... рафтам. 
Ногањон аз пешам... 

5. Матнро бори дигар бихонед. Аз рўйи мазмуни матн 
ва расм љадвалро пур кунед. 

Ном Рўбоњ

Шакл

Ранг

Дар куљо зиндагї мекунад?

Хўрок

Фоида

Аз маълумоти љадвал истифода карда, дар бораи 
рўбоњ матн биофаред. Матнро ин тавр оѓоз кунед:
Рўбоњ њайвони хурдљусса буда, чусту чолок аст. Вай 

дар назди ......

98. ШУТУР

Шутур аз љумлаи њайвоноти ќавипайкару камхўр ва 
боркашу фармонбардор аст. Чунончи, дар сифати шутур 
гуфтаанд:

Њалиме, роњнаварде, бурдборе,
Зи гулзори љањон ќонеъ ба хоре.

Яке аз хусусиятњои шутур он аст, ки вай љонвари итоаткор 
аст, ба ташнагї тоќат мекунад. 

Шутур дар биёбон ва даштњои иќлимашон хушк зиндагї 
мекунад. Вай дар як рўз ќариб 100 километр роњ мегардад. 

Шутур 35-40 сол умр мебинад. Аз 
он шир, гўшт, пашм мегиранд. 
Пашми шутур тибит дорад, ки аз он 
матоъњои нафис тайёр мекунанд. 
Вай ќади баланду гардани дароз 
дорад. Аз ин сабаб дар биёбон 
роњи дурро мебинад. Пойи шутур 
ба реги тафсон намеѓўтад. Шутур 
бештар дар дашту биёбон зиндагї 
мекунад ва ѓизои асосиаш гиёњи 
шутурхор мебошад.

1. Љойи зисти шутур 
куљост?
2. Шутур ба инсон чї фоида мерасонад?

Сифатњои шутурро номбар кунед.

Имлои дунафарї. Ду банди охирро бинависед. 

Аз матни зерин љумлањои нопурраро хонед. Дар ин 
љумлањо фикр ба охир расидааст ё не? Ба љойи нуќтањо 
феълњоро гузошта, љумлањоро пурра карда бинависед. 

Падари Абдурауф боѓбон … . Дар аввали моњи май ў 
њамроњи падараш ба боѓ… . Ў аз мевањои ширин серї… 
ва ба дењќонон… . Абдурауф мехоњад боѓбон ... .

 Шутур хайвони камхур аст.

Пашми шутур тибит дорад.

99. ЃОЗИ ТАНЊО

Дар назди дењаамон кўле њаст. Мурѓобиву ѓоз, лаклак 

ва парандањои бисёр ба ин кўл меоянд. Онњо, одатан, дар 
торикї ё ќариби субњ пайдо мешаванд, насибаи худро ёфта 

мехўранд ва барваќт – то пайдо шудани одамон, парвоз карда 
мераванд. Гоње ман то сар шудани дарс аз атрофи ин кўл њезум 
мечинам. Боре чашмам ба як љуфт ѓоз афтод, ки бисёр зебо шино 
мекарданд. Бори дигар дидам, ки рўз равшан шуд, аммо онњо њанўз 
шино мекарданд. Оњиста-оњиста ѓозњо ба ман одат карданд, аз 
ман чандон намењаросиданд. Дар лаби кўл, болои њезуми чидаам 
нишаста, дам мегирифтам ва ба об ѓўтида ѓизо пайдо кардану 
бозињои он љуфти ѓозро тамошо карда завќ мебурдам.

Фасли тирамоњ меомад, парандагон рўз то рўз кам 
мешуданд. Онњо ба маконњои гарм сафар 
мекарданд ва дар айни замон мавсими 
шикор њам фаро мерасид. Њафтае аз ин 
мавсим нагузашта, шоњиди як њодисаи 
аљиб шудам. Ѓози танњое болои кўл 
парвоз мекарду аз гирду атрофи он дур 
намерафт ва њар замон овози њузнангезе* 
мебаровард. Вале ба оби кўл фуруд 

намеомад, гўё чизеро мељуст. Њар субњ танњо парвоз кардани 
ѓоз чанд ваќт давом кард. Рўзе нињоят аз наздик мепарид, ки 
ман онро шинохтам. Ин њамон ѓозе буд, ки бо љуфташ дар ин 
кўл сайру бозї мекард. Ба гумонам, шикорчиён њамроњашро 
сайд кардаанд ва ѓози танњо ба умеди пайдо кардани љуфташ 
њар рўз ин љо меомад. 

Як сањар мањз ба дидани њамин ѓоз омадам. Он дар болои 
кўл давр мезад. Њамчунин овози њазин* мебаровард: “Ѓа-а-а-а”.

Дар назарам љуфташро видоъ* мегуфт.

Нињоят, садои дилхароше баровард, рў ба љануб тоб хўрд 
ва аз назар ѓоиб шуд. 

Ман онро дигар надидам. 

њузнангез – ѓамангез
њазин – ѓамгин
видоъ – тамоман људо шудан
аз назар ѓоиб шуд– ба чашм нонамоён шуд

1. Ѓоз чї гуна паранда аст? 
2. Вай дар куљо зиндагї мекунад?
3. Оё ѓозро њайвони обї гуфтан мумкин њаст?
4. Боз чињо дар назди кўлу обанбор зиндагї мекунанд?
5. Муаллиф чиро мушоњида кард?
6. Барои чї парандањо рўз то рўз кам мешуданд?
7. Ѓоз дар назди кўл чиро мељуст?
8. Ѓоз чї хел овоз мебаровард? 
9. Муаллиф аз мушоњидаи ин манзара хурсанд аст? 

Барои чї?
10. Шумо – чї? Чаро?
11. Ин воќеа кай ва дар куљо рух дод?
12. Агар ѓоз забони одамиро мефањмид, ўро чї хел 

тасаллї медодед?

Бо шарик (њамнишаст)-и худ сањначаи хурд омода 
кунед. Яке – ѓамгин, дигарї ўро тасаллї медињад.

1. Шумо њам ягон маротиба њаёти њайвонњоро мушоњида 
кардаед? Дар бораи он њикоя кунед. Њикояро ин тавр 
оѓоз кунед:
“Рўзе ман дар боѓ (сањро, њавои кушод) сайру гашт 

мекардам. Нохост ......”

2. Ба њар савол се љавоб бинависед.



216

Шумо� аз� чї� хурсанд� мешавед"�Намуна��Агар� барои�
ман�туњфа�бихаранд��хурсанд�мешавам��
Шумо� аз� чї� ѓамгин� мешавед"� Намуна�� Агар� маро�

биранљонанд��ѓамгин�мешавам�
���Матнро�бори�дигар�хонед�ва�љадвалро�пур�кунед�
Ном Ѓоз
Шакл
Ранг
Дар�куљо�зиндагї�мекунад"
Хўрок
Фоида

Аз�маълумоти�љадвал�истифода�карда��дар�бораи�ѓоз�
матн�тартиб�бидињед��Матнро�ин�тавр�оѓоз�кунед�
Ѓоз�паранда�аст��Вай�дар�назди�кўлу�обанбор�зиндагї�

�������

�����ЉАЙРАИ�АЙЁР
Љайра� њайвони� на� он� ќадар� калони� кўзапушт� аст��

Баданаш� пур� аз� хорњои� дарози� тез� мебошад�� Хорњои�
вай� дароз�дарози�

рангаанд��
Хорњои� љайра�

барои� худро� аз� душман�
муњофизат� кардан� хизмат�
мекунанд�� Љайра� аз� онњо�
моњирона� истифода�
мебарад�� Вай� хорњояшро�
бењуда�намепарронад��

Рўзе� як� шикорчї� аз�
доманаи� кўње� мегузашт��
Пеш�пеши� ў� сагаш�

Хорњои� љайра� барои�
худ�ро� аз� душман� муњофи�
зат� кардан� хизмат� меку�
нанд��Љайра�аз�онњо�моњи�
рона� истифода� мебарад��
Вай�хорњояшро�бењуда�на�
мепарронад�

Рўзе� як�шикорчї� аз� до��
ма�наи�кўње�мегузашт��Пеш��
пеши�ў�сагаш�медавид�

Якбора аз дур њайвони хокистарранге намудор шуд. Саг 
зуд ба тарафи вай давид.

Њайвони хокистарранг сагро дида, роњи гурезро пеш 
гирифт. Ин љайра буд. Вай зуд давид. 

Аммо саги шикорчї дар давидан аз вай аќиб намемонд. Ба 
назар мерасид, ки њозир вай њайвони хордорро медорад. 

Ваќте ки саг ба сайдаш наздик шуду барои доштани он 
дањонашро калон кушод, љайра дар љояш истод.

Саг худро рост ба болои љайра партофт ва аз шиддати дард* 
худро ба ќафо кашид. Аммо дер шуда буд. Хорњо ба бинии 
вай халида, дар фуки саг овезон меистоданд. Љайраи айёр* 
фурсатро ѓанимат дониста, аз љойи њодиса гурехт.

Љайра бо душманонаш ана њамин тавр мубориза мебарад. 

шиддати дард – сахтии дард
айёр – њилагар, доно

1. Чаро љайраро айёр мегўянд?
2. Шакли љайра чї гуна аст? Ранги љайра-чї?
3. Оё рост аст, ки љайра хорњои худро мепарронад?
4. Хорњои љайра барои чї хизмат мекунанд?
5. Кадом њайвон ба љайра њуљум кард?
6. Љайра худашро ба кадом восита муњофизат кард?
7. Саг аз чї захмдор шуд?
8. Њайвонњои дигар худро чї гуна муњофизат мекунанд?

1. Шумо њам ягон маротиба шоњиди чунин воќеа
шудаед? Дар бораи он њикоя кунед. Њикояро ин тавр 
оѓоз кунед:

“Рўзе ман бо сагам дар боѓ (њавои кушод) сайру гашт 
мекардам. Нохост саг ба сўйи .........”(давом бидињед).



218

2. Матнро бори дигар хонед ва љадвали зеринро пур кунед.

Ном Љайра
Шакл
Ранг
Дар куљо зиндагї мекунад?
Хўрок
Фоида

Аз маълумоти љадвал истифода карда, дар бораи 
љайра матн тартиб бидињед. Матнро ин тавр оѓоз кунед:

“Љайра њайвони хурд аст. Баданаш хорњои тез дорад. 
......” (давом бидињед)

101. МАМНУЪГОЊЊОИ ТОЉИКИСТОН

Инсон дар зарфи њазорсолањо аз неъматњои табиї  
истифода мебарад. Одамон њайвонњоеро, ки пашму 
пўсти ќиматбањо доранд, шикор мекунанд ва пашму 

пўсти онњоро ба фурўш мебароранд. 
Њамчунин одамон дарахтонро бурида, гиёњњои шифобахшро 

решакан мекунанд. Дар натиља шумораи ин њайвонњо ва 
наботот торафт кам мешавад.

Муњофизати олами њайвонот ва наботот кори давлатї ба 
шумор меравад. Барои њифз ва зиёд кардани насли њайвоноту 
набототи нодир мамнуъгоњњо ташкил карда шудаанд. Хелњои 
зиёди њайвонот ба “Китоби сурхи Тољикистон” ворид шуда, 
шикори онњо манъ аст. 

Инсон бояд на фаќат хелњои нодир, балки тамоми њайвоноту 
набототро муњофизат кунад. 

1. Наботот чист?
2. “Китоби сурхи Тољикистон” чї маъно дорад?
3. Чаро шумораи њайвонњо кам мешавад?

4. Мамнуъгоњ барои чї лозим аст?
5. Ба фикри шумо, ба ѓайр аз фаъолияти инсон боз чї 

сабаби камшавии њайвонот ва наботот шуда метавонад?

1. Имлои дунафарї. Банди сеюми матнро бинависед.

2. Љумлаи “Табиат барои инсон бойигарї офари-
дааст”- ро тањлил кунед.
Љумла созед ва бинависед.

АНОР
Буттаи анор то 5 метр ќад мекашад. Гулаш сурхи 

пурљилост. Анор моњњои сентябру октябр мепазад. 
Дар таркиби шираи анор ќанд, љавњари лимў, 

намакњои фоидабахш фаровонанд. Анор ба дарди дил, љигар, 
шушу меъда давост. Пўсти анор барои муолиљаи меъдаву рўда 
истифода мешавад. 

1. Дар таркиби оби анор чињо њаст?
2. Анор ба саломатї чї фоида дорад?

МАМНУЪГОЊЊОИ “БЕШАИ ПАЛАНГОН” 
ВА “РОМИТ”

Дар љумњурии мо мамнуъгоњњои “Бешаи палангон”, 
“Ромит”, “Даштиљум”, “Сарихосор” ва монанди инњо 
ташкил карда шудаанд. 

Мамнуъгоњи “Бешаи палангон” дар поёноби дарёи Вахш, 
дар ноњияњои Дўстиву Шањритус ташкил ёфтааст. Дар ин 

мамнуъгоњ гавазн, харгўш, љайра, шаѓол, муши обї, оњу, гург, 
парандаю морњои гуногун, моњињо зиндагї мекунанд. Аз 
рустанињо санљид, найшакар, буттањои гуногун мерўянд. 

Дар њудуди мамнуъгоњ зиёда аз 20 кўл мављуд аст. Дар ин 
кўлњо ќариб 20 навъи моњї дучор меояд. 

Мамнуъгоњи “Ромит” дар ќаторкўњи Њисор, ки ба ќаламрави 
шањри Вањдат дохил аст, ташкил ёфтааст. Дар ин мамнуъгоњ аз 
наботот буттањои зирк, настаран, чормаѓз, себ, анор, арча ва 
гиёњњои зиёд мерўянд; аз њашароту њайвонот моњї, мор, хирс, 
паланг, рўбоњ, ќашќалдоќ, гавазн, љайра; аз парандањо кабк, 
мурѓи њилол, бум, кабўтар ва монанди инњо зиндагї мекунанд.

Дар расм: Мамнуъгоњи “Бешаи палангон”

1. Мамнуъгоњњои Тољикистонро номбар кунед. 
2. Дар бораи мамнуъгоњњои “Бешаи палангон” ва 

“Ромит” маълумот бидињед.
3. Парандагони сањроию хонагї аз рўйи кадом 

аломату хосияташон фарќ мекунанд? Бинависед.

Имлои дунафарї. Банди охири “Мамнуъгоњи Бешаи 
палангон”-ро бинависед.

ЧОРМАЃЗ
Чормаѓз аз ќадим дар рўзгори мардум васеъ истифода 

мешавад. На фаќат мева, балки баргу пўстлох, чўб ва 
решааш њам ба кор меравад. Масалан, аз пўсту барги 

дарахти чормаѓз ранг тайёр мекунанд. Равѓани чормаѓз дар 
санъати тасвирї истифода мешавад. Ранге, ки дар таркибаш 
равѓани чормаѓз дорад, вайрон намешавад. 

Чормаѓзњое, ки сермаѓзанду пўчоќи тунук доранд, бо роњи 
пайванд ба вуљуд омадаанд. 

Аз барг, пўст, чўби дарахти чормаѓз чињо тайёр 
мекунанд?

Аз матн љумлаи охирро бинависед. Ба воситаи саволњо 
алоќаи калимањоро дар љумла муайян кунед. 

102. ХАЙБАР
Хайбар саги њушёр буда, дар андак ваќт њамаи 

гуфтањои моро фањманда ва вазифаи асосии худро 
донанда шуда монд. Ў фањмид, ки хавфи асосї* дар ин 

хонадон барои мурѓон аз тарафи шаѓолон аст. Бинобар ин 
вай њамеша дарахтонеро, ки дар онњо мурѓон мехобиданд, 
дидбонї* мекард.

Айёми бањорон буд, зардолуњо ба шукуфтан сар карда 
буданд. Саг њам ќариб яксола шуда буд. Як сањар падарам 
барои намози бомдод ба масљид рафт. Ман бедор будам. 
Ногањон овози «ќоќ» гуфтани мурѓонро шунидам, дар паси ин 
овоз садои аз болои бом ба замин афтодани як чизи вазнин 
шунида шуд.

Ман дарњол аз љо хеста, љомаамро пўшида, аз хона 

баромадам ва Хайбарро садо кардам. Љавоб надод. Ба зери 
дарахтон рафта, мурѓонро аз назар гузаронидам. Як мурѓ 
набуд. Маълум шуд, ки мурѓро шаѓол бурдааст.

Ман ба сўйи дарича рафта, аз он љо ба тарафи ёбон 
баромадам. Акнун рўз ба дамидан сар карда буд ва њар чиз 
ба назар, аз дур њам бошад, равшан менамуд. Ман тахминан 
дусад метр дуртар аз худ Хайбарро дидам, ки рў ба тарафи 
њавлї истодааст ва ў њам маро дида, овози махсусе бароварда, 
гўё маро ба пеши худ љеѓ мезад. Дар љавоб ман њам ўро ном 
гирифта, ба пеши худ љеѓ задам.

Вай як чизро аз замин ба 
дањони худ бардошта пештар 
омадан гирифт. Баъд аз тай 
кардани нимаи роњ, он чизро 
ба замин гузошт ва пас гашта, 
дунболи худро бодиќќат аз 
назар гузаронд, баъд аз он ба 
тарафи ман давон омад. Саг 
ба ман расида, аз доманам 
газид ва маро пеш кашид. Бо 

овози махсус садо баровард ва домани маро сар дода, худ боз 
ба њамон чобукї ба пеши он чизе, ки дар замин гузошта буд, 
рафта истод.

Ман пай бурдам, ки саг мурѓро аз чанголи шаѓол 
рањондааст, аммо худ бардошта оварданро барои њаёти вай 
хавфнок мепиндорад. Бинобар ин маро даъват мекунад, ки 
рафта, мурѓро гирифта оварам.

Ман ба пеши саг рафтам, дар њаќиќат, мурѓ дар замин 
мехобид ва зинда буд. Вайро бардоштам, дар тахтапушташ, 
дар шикамаш ва дар бозуяш андак-андак захми дандони шаѓол 
менамуд.

Ман мурѓро ба хона овардам, пеш-пеши ман Хайбар 
бозикунон ва шодикунон медавид. Ваќте ки ба пеши модарам 

расидем, Хайбар ба замин ѓел зада, гўё њам ба гуноњи худ узр 
мегуфт*, њам барои мурѓро халос карда тавонистанаш изњори 
шодмонї мекард*.                                                              

Садриддин Айнї

хавф – хатар 
дидбонї – посбонї 
узр мегуфт – бахшиш мепурсид
изњори шодмонї мекард – хурсанд будани худро нишон медод

1. Симоњои асосии матнро номбар карда метавонед?
2. Саг чї ном дошт?
3. Вазифаи асосии вай аз чї иборат буд?
4. Рўзе чї воќеа рух дод?
5. Саг чаро мурѓро наовард?
6. Барои чї Хайбар ба замин ѓел мезад?
7. Воќеа кай ва дар куљо рух дод?
8. Фикри асосии матн аз чї иборат аст?

1. Агар саг дошта бошед, дар бораи саги худ њикоя 
кунед.

2. Ба љойи нуќтањо аз матн калимањои мувофиќро 
ёфта бинависед.
Хайбар фањмид, ки .... асосї аз тарафи шаѓолон аст.
Вай њамеша дарахтонро  ...... мекард.
Ман  пай бурдам, ки саг мурѓро аз ..... шаѓол   рањонида-

аст.
Хайбар …… ва ….... медавид.
3. Айёми бањорон буд, зардолуњо ба шукуфтан сар 

карда буданд. Айёми бањорон боз чињо... (Бинависед...)

4. Саг мурѓро аз чанголи шаѓол рањонидааст, аммо 
бардошта оварданро барои худ хавфнок мепиндорад. 
Боз чињо барои њаёт хавфноканд? Бинависед.
Намуна. Сўхтор барои одамон хавфнок аст. 
Дар бораи њайвон (гурба, саг, харгўш, кабк, тўтї)-и 

дўстдоштаи худ иншои хурд бинависед.

103. КЕНГУРУИ ДАЙДУ 
(Афсона)

I
Дар Дўлоназор ном марѓзоре* Кенгуруе мезист, ки 

соњиби бача буд. Ин Кенгуру хонарўбиву хўрокпазї, 
дегу табаќшўйї ва ќабули мењмонро бад медид. Аммо 
бе даъват ба мењмонї рафтан, зиёфати тайёр хўрданро 

аз љону дил дўст медошт…
Субње ў назди оина нишаста, худро орою торо дода гуфт: 
– Уф-ф! Дар ин хона мурѓи дилам аз зиќї мемирад. Кори 

рўзгор тамомшавї надорад. Ман рафтам ба мењмонї….
Бачаи Кенгуру њам мисли худаш шавќи љойгардї дошт. Вай 

шодикунон ба халтаи модараш даромад. Кенгуру дар халтааш  
бача, нињоят, ба манзили Хурўси куланг расид. 

Азбаски њавлии нави Хурўс њанўз дарвоза надошт, Кенгуру 
бе пўшт-пўшт ба њавлї даромад. Хурўс ба сар хаскулоњ пўшида, 
замин побел мекард. Баногоњ, дар рў ба рўяш Кенгуру пайдо 
шуд. 

– Салом, – гуфт Кенгуру хандону шукуфон. – Дар хона аз 
зиќї ќариб, ки мемурдам. Гуфтам, аз њолатон хабар бигирам. 

– Хуб кардед, ки омадед. Хуш омадед, – гуфт ноилољ Хурўс, 
– марњамат, ба хона дароед. 

Мокиёнњо бо ишораи Хурўс давида, рўйи миз дастархон 
густурданд* ва њар чизи хушмазае, ки дар яхдон доштанд, 

«Мењмон – атои Худо» гуфта, ба рўйи дастархон гузоштанд. 
Кенгуру ва бачаи баднафсаш табаќчањои нону панир, равѓану 
њасибро пок-покиза лесида, бегоњї хонаи Хурўсро тарк 
карданд. 

– Ќуд-ќуд! Чї мењмонњои пурхўри беадаб, њама чизро 
хўрдаанд, – ѓур-ѓур карданд мокиёнњо. 

Аз байн се рўз гузашт. Кенгуруи дайдуро боз хумори 
љойгардї гирифт. Рўзи чорум ваќти пешин боз Кенгуруи 
дар халтааш бача аз паси девори чўбини Хурўс намоён шуд. 
Кенгуру бешармона гуфт:

– Дар хона диќќи нафас шудам, дилам хост, ки ба хонаи 
шумо як сар халонам. 

Аз дидани «мењмонњои нохонда» дили Хурўс ва мокиёнњои 
вай сип-сиёњ шуд. Вале бо табассуми зўракї «дандон ба дандон 
монда», онњоро боз мењмондорї карданд. 

марѓзор – сабзазор, алафзор
густурданд – пањн карданд

1. Нависанда дар симои Кенгуру кињоро дар назар 
дорад?

2. Кенгуру чї хел одат дошт?
3. Вай чаро ба хонаи Хурўс рафт?
4. Кенгуру кори хуб кард, ки бачаашро ба мењмонї 

бурд?
5. Хурўс вайро чї тавр мењмондорї кард?
6. Оё Хурўс аз омадани мењмон хурсанд буд? Барои чї? 
Мазмуни ин ќисми матнро муфассал ва мухтасар наќл 

кунед.

Дар наќши Кенгуру ва Хурўс бозї кунед.

«Суханони симоро ёб!» 

Ба љойи нуќтањо аз матн калимањои мувофиќро ёфта, 
бинависед.
Дар .... ном марѓзоре Кенгуруе мезист, ки соњиби бача 

буд. Мокиёнњо бо ишораи Хурўс ...... рўйи миз дастархон 
густурданд Аз дидани мењмонњои нохонда «дили Хурўс 
ва мокиёнњои вай ..... шуд.

1. “Адаб аз кї омўхтї?”
Кенгуру хонарўбиву хўрокпазї, дегу табаќшўйї ва 

ќабули мењмонро бад медид. Шумо чиро бад мебинед? 
Бинависед.
Намуна. Ман дурўѓгўйиро бад мебинам.

2. “Адаб аз кї омўхтї?”
Кенгуру ба мењмонї рафтан, зиёфати тайёр хўрданро 

аз љону дил дўст медошт. Шумо чиро дўст медоред? 
Бинависед.

Намуна. Ман ќабули мењмононро дўст медорам. 
3. Бихонед, бинависед, шарњ бидињед.
А. Бар хонаи дўсти худ бисёр марав, 
     Њарчанд азизї, оќибат хор шавї.
Б. Ба љое, ки даъват нашудаї, марав.
В. Соле як бор биёї, султони манї; 
     Моње як бор биёї, мењмони манї; 
     Агар њар рўз биёї – балои љони манї. 

4. Доир ба мазмуни матн саволу љавоб тартиб бидињед 
ва бинависед.
Намуна:
− Эй Кенгуру, шумо дар куљо зиндагї мекунед?
− Ман дар Дўлоназор ном марѓзоре зиндагї мекунам.
− Ватани аслии шумо куљост?
− Ватани аслии ман Австралия аст.

104. КЕНГУРУИ ДАЙДУ
II

Баъди гусели “мењмонњои нохонда” Хурўс рўйи 
кундае нишаста, аз ин Кенгуруи тайёрхўр илољи халосї 
љуст. Хурўс хаскулоњашро рўйи зону гузошт, хеле 
андешид ва, нињоят, ба ањли оилааш бо хурсандї эълон 

кард: 
– Бачањо ва хонумњои азиз! Фардо субњи барваќт њама ба 

мењмонї меравем. 
– Ба хонаи кї меравем? – шодон пурсиданд чўљањо.
– Ба хонаи Кенгуру меравем ва чунон рафтор мекунем, 

ки вай дигар дар хонаи худ дилгир нашавад ва орзуи хонаи 
дигарон накунад.

Рўзи дигар соати чори субњ Кенгуруро садои баланди таќ-

таќи дарвоза аз хоби ширин бедор кард. 
– Кист? Хайру хайрият аст? – тарсида аз љой бархост 

Кенгуру. – Субњ надамида, дари моро кї мекўбад?
Кенгуру чун дарвозаро кушод, дар рў ба рў Хурўси кулангро 

бо дувоздањ мокиён ва чилу ду чўљааш дида, аз њайрат дар љояш 
шах шуд ва беихтиёр гуфт:

– Ин ќадар барваќт омадед? Бачањоям њанўз хобанд.
– Боке нест, вазифаи ман бедор кардани љонварон аст, – 

гуфт Хурўс ва «Ќу-ќу-ќу-у!»-гуфта, фарёд зад.
Кенгуру њанўз ба худ наомада, дувоздањ мокиёну чилу ду 

чўља њамроњи Хурўс вориди њавлї шуданд. 
Мокиёнњо аввал ба полез даромада, ба њандалаю тарбузчањо 

аз як сар минќор заданд ва бе таоруфи* соњибхона ба зиёфатхўрї 
шурўъ карданд. Ба чўљањо палчањои сабзу хушбўйи гашнизу 
шибит хуш омада буд, ки онњоро поймол карда, бо иштињо 
мехўрданд.

Хурўс чун дид, ки ангури соњибхона ранг овардаст, барќасд 
парида болои хавозаи ток баромада, бењтарин донањои сиёњи 
ангурро канда, ба пеши чўљањояш партофтан гирифт. Кенгуру 
аз ин рафтори мењмонњо ба ѓазаб омада, гирди онњо 
мегашт ва мегуфт:

– Мењмонони азиз! Харбузаву тарбуз њанўз хом аст, ангур 
њам шира нагирифтааст. Нахўред, ки шикамдард мешавед. 

– Ќут-ќут-ќут, хеле-хеле хушмаза аст, – љавоб доданд 
мокиёнњои доно ва хўрданро идома доданд.

Он рўз то пешин дар полез ва боѓчаи Кенгуру на харбузаву 
тарбузи солим монд ва на ангуру гашниз. 

Ваќти гусели мењмонњо Кенгуру њолате дошт, бадтар аз гиря. 
Намедонист, ба онњо «Боз биёед,» – бигўяд ё «Дигар наоед».

Баъди ин мењмонї Кенгуру дигар асло ба хонаи Хурўс 

нарафт. Зеро вай метарсид, ки агар бори дигар Хурўс бо ањли 
байташ* биёяд, аз тамоми нозу неъмати њавлияш мањрум 
мегардад*.

Аз њамон рўз Кенгуру фањмид, ки «мењмони нохонда» шудан 
малоловар* ва хеле зишт будааст. Вай одати бади худ – ваќту 
новаќт хонаи дигарон рафтанро тарк кард*.

таоруф – бе таклиф, бе даъват
ањли байт – хонавода 
мањрум мегардад – бенасиб мемонад
малоловар – дилгиркунанда; озордињї
тарк кард – бас кард

1. Чаро Хурўс ба хонаи Кенгуру омад?
2. Оё вай бо нияти мењмонї омад ё бо нияти дигар? 
3. Хурўс соати чанд ба мењмонї омад?
4. Оё субњи барваќт ба мењмонї омадан хуб аст? Барои чї?
5. Кенгуру Хурўсу ањли байташро чї гуна мењмондорї 

кард?
6. Барои чї Хурўс мунтазир нашуд, ки Кенгуру дас-

тархон пањн кунад?
7. Ба фикри шумо, Кенгуру дастархон пањн мекард? 

Барои чї?
8. Хурўс, мокиён ва чўљањо дар хонаи Кенгуру чї кор 

карданд?
9. Оё Хурўс ва мокиёну чўљањо кори хуб карданд? 

Барои чї?
10. Агар њамон лањза дар он љо мебудед, чї кор 

мекардед?
11.Воќеаи асосї дар куљо рух дод? Дар хонаи Хурўс ё 

Кенгуру?
12.Агар ба љойи Кенгуру мебудед, чї кор мекардед?

13.Агар ба љойи Хурўс мебудед-чї?
14.Агар Шумо мебудед, Хурўсро чї тавр тасаллї 

медодед? Кенгуруро-чї? 
15.Оё чунин шахсонро дар замони мо вохўрдан 

мумкин аст? 
16.Ба фикри шумо, кадоме бештар айбдор аст? Барои чї? 
17.Нофањмии байни онњоро пешгирї кардан мумкин 

буд? Чї тарз? 
18. Оё метавонед онњоро оштї кунонед? Чї тавр?

Мазмуни афсонаро наќл кунед.

Дар наќши Кенгуру ва Хурўс бозї кунед. Ба оњанги 
гуфтори онњо риоя кунед.

1. Расми Кенгуру ва Хурўсро тасвир кунед.
2. Шумо кадом ќисми афсонаро таѓйир додан 

мехостед? Чї тарз? Њикоя кунед.
3. Аз рўйи мазмуни афсона китобча тартиб бидињед.
4. Кенгуру аз њайрат дар љояш шах шуд.
Боз дар кадом мавридњо ин тавр мегўянд. Бинависед.
Намуна. Аз њаяљон дар љояш шах шуд. 
5. “Харбузаву тарбуз њанўз хом аст, ангур њам шира 

нагирифтааст. Нахўред, ки шикамдард мешавед» – 
мегўяд Кенгуру. Боз чї одамро шикамдард мекунад? 
Бинависед.
Намуна. Бо дасти ношуста хўрок хўрдан одамро 

шикамдард мекунад. 
6. “Кенгуру фањмид, ки «мењмони нохонда» шудан кори 

бад будааст.” Боз кадом корњо бад мешаванд?  Бинависед. 
7. Дарси имрўзаро бо хонавода муњокима кунед. 

Ќоидањои ба мењмонї рафтанро њамроњ тартиб бидињед.

1. Дар кадом ќатор калимањо дуруст навишта шудаанд? 
(Њарфи љавоби дурустро дар доира гиред).
А. хўрўс, хўшбўй, кенугуру, мокиён
Б. хурўс, хушбўй, кенгуру, мокиён
В. хурус, хушбуй, кенугру, мўкиён
Г. хўрус, хўшбуй, кенгру, мукиён 

2. Дар кадом ќатор симоњои асосии матн оварда 
шудаанд? (Њарфи љавоби дурустро дар доира гиред).
А. Кенгуру бо бачањояш
Б. Хурўс бо ањли байташ  
В. Кенгуру ва Хурўс
Г. Кенгуру ва Хурўс

3. Воќеаи асосї дар куљо рўй дод? (Њарфи љавоби 
дурустро дар доира гиред).
А. дар хонаи Хурўс
Б. дар хонаи Кенгуру 
В. дар марѓзор
Г. дар њавлии Кенгуру

4. Чаро Кенгуру ба мењмонї рафтанро бас кард? 
(Њарфи љавоби нодурустро дар доира гиред).
А. Кенгуру тарсид, ки дигар Хурўс вайро хуб 

мењмондорї намекунад.
Б. Кенгуру фањмид, ки “мењмони нохонда” шудан 

малоловар ва хеле зишт будааст.
В. Кенгуру тарсид, ки агар бори дигар Хурўс биёяд, аз 

њама чї мањрум мегардад.
Г. Кенгуру фањмид, ки њељ гоњ ба Хурўс баробар шуда 

наметавонад. 
5. Пайдарњамии дурусти мазмуни матнро муайян 

кунед. (Дар сутуни якум раќамњои мувофиќ гузоред).

Хурўс ба хонаи Кенгуру омад.

Хурўс аз мењмонии Кенгуру безор шуд.
Кенгуру ба хонаи Хурўс рафт.

Кенгуру фањмид, ки бе даъват ба мењмонї рафтан хуб 
набудааст.
Хурўс тамоми полези Кенгуруро несту нобуд кард.

6. Калимањои сутуни якумро ба шарњашон мувофиќ гузоред. 
(Бо пайкон ишора кунед).

густурданд алафзор, сабзазор
марѓзор нўл
минќор пањн карданд

7. Фикри асосии матн дар кадом ќатор ифода ёфтааст? 
(Њарфи љавоби дурустро ба давра гиред).
А. Одати бадро фаромўш кунед.
Б. Бе даъват ба мењмонї наравед.
В. Ќасдро аз мењмонон бигиред.
Г. Бе даъват ба мењмонї биравед. 

105. СУЛЊ
Хонаи умеди дунё кишварам, 
Кишвари пањновару бахтоварам,
З-ин саодат сар ба гардунњо* барам,
Њофизи озодии бањру барам.

Месароям сулњро дар сози сулњ,
То шавад дунё пур аз овози сулњ.

Сулњ чун хуршеди тобон њар сањар, 
Мешавад аз кишвари ман љилвагар.

Љумла оламро дињад ў зебу фар*,
Нур пошад бар сари навъи башар*.

Месароям сулњро дар сози сулњ,
То шавад дунё пур аз овози сулњ.

Бањри олам сулњ даркор аст, сулњ, 
Насли одамро нигањдор аст сулњ,
Чун шифои љони бемор аст сулњ,
Модаронро бахти бедор аст сулњ.

Месароям сулњро дар сози сулњ,
То шавад дунё пур аз овози сулњ.

Боќї Рањимзода

гардун – осмон, фалак
зебу фар –  зебу зинат
навъи башар – одамизод

1. Кадом паранда рамзи сулњ аст?
2. Дар бораи сулњ кадом шеърњоро медонед?

Шеърро гурўњї ботантана бисароед.

1. Шаш мисраи охирро бинависед. Аз шаш мисраи 
навиштаатон мисраи дуюмашро бифањмонед. Љойи 
калимањои насл ва сулњро иваз карда бихонед. Маънои 
мисраи шеър фањмост?

2. Калимаи муќобилмаънои сулњро номбар кунед.

3. Матни зеринро бинависед. Ба воситаи саволњо 
алоќаи калимањоро дар љумлаи дуюм муайян кунед.

Сулњ боиси табассуми кўдакон ва шодии модарони рўйи 
замин мегардад. Сулњ ба монанди Офтоби тобон оламро зебу 
зинат  медињад. Сулњ нигањдорандаи насли одам аст.

Имлои дунафарї.
• Як банди шеърро бонавбат ба њамдигар хонед ва 

бинависед.
• Дафтарњои худро иваз кунед. Дурустии навиштањои 

њамдигарро санљед. 
Панди Абулќосим Лоњутиро нависед ва шарњ бидињед.

 Сулњ дар њама дунё лашкар дорад,
 Љанг ба њама дунё хатар дорад. 

106. ОМЎЗГОРИ САРБОЗ
Абдуллоро ба сафи Ќуввањои мусаллањ ба хизмат 

даъват карданд. Хизмат ба анљом нарасида, Љанги 
Бузурги Ватанї сар шуд. Абдуллоро барои њимояи 

Ватани азизаш ба љанг фиристоданд. Ќисми њарбии онњо барои 
мудофиаи шањри Одесса равона шуд.

Дар майдони љанг Абдулло Алї дар Венгрия ва 
Чехословакия комёбињо нишон дода, барои ин бо чанд 
ифтихорнома ва мукофоту медалњо ќадр карда шудааст.

– Њаво тафсон буд, – ба наќли ќиссањои љангиаш оѓоз кард 
Абдулло Алї. – Бењад ташна мондаму бо иљозати сардор сўйи 
чоњи об равон шудам. Дар роњ аз болои сарам тир меборид. 
Хушбахтона, гаваккашон дусад метрро тай намуда, сињату 
саломат ба найзор расидам. Серї об нўшидаму каме дам 
гирифтам. Зарферо, ки бо худ доштам, пури об карда, ба 
истењком омадам ва дидам, ки гулўлаборон камингоњамонро 
ба хок яксон кардааст. Он рўз бо амри таќдир ман гўё дубора 
таваллуд шудам...

Абдулло Алї аз собиќадорони маорифи халќ буд, ки умри 
бобаракаташро сарфи таълиму тарбияи насли наврас гардонд. 
Ў њазорон шогирдро забонњои тољикию хориљї ва аќлу 
маърифат омўзондааст.

Халќ номи Абдуллоро ба некї ёд мекунад ва хотираашро 
пос медорад. Њоло нахустин гимназияи шањри Норак ба номи 
Абдулло Алї гузошта шудааст.

1. Аз лањзањои фаъолияти љангии сарбоз љумлањои 
якум, чорум, панљум, понздањумро бинависед. Оё ин 
љумлањо нутќи пайдарњамро ташкил медињанд? Барои чї?

2. Дар љумлаи чорум сухан дар бораи кї меравад?
3. Дар бораи Абдулло Алї чї гуфта шудааст?
4. Дар љумдаи понздањум чї гуфта шудааст?

Ба љойи савол калимањои мувофиќро гузошта, 
љумлањоро бинависед.

• Дар кўчањо байраќњои (чї хел?) медурахшанд.
• Карим (аз куљо?) омад.
• Падарам (барои кї?) китобу дафтар овард.
• Фирўза (чиро?) дўст медорад.
Мувофиќи тартиби раќамњо калимањо созед. Бо њар 

як калима љумла нависед.

Банди охири матни “Омўзгори сарбоз”-ро нависед. 
Ба феълњо савол гузоред.

107. ШОДИИ МОДАР

Рўзи 9-уми майи соли якњазору нуњсаду чилу панљум 
раиси дењаи Тутќавул бо холаи Саидмоњ вохўрда гуфт:

– Холаљон, шуморо бо рўзи зафар табрик мекунам! 
Љанг тамом шуд!

Холаи Саидмоњ бо њаяљон гуфт:
– Наход, љанг тамом шуда бошад? Кошкї!
Њамин ваќт хурду калони дења дар назди радио љамъ шуданд. 

Онњо ин хабари хушро бо гўши худ шунида, мераќсиданд, 
якдигарро табрик мекарданд...

Раиси дења мактуби ба модараш навиштаи сарбози Ватан   
– Абдуллоро ба њозирон бо овози баланд хонд: «...Ин ќадар 
хомўшии ман аз он буд, ки дар ваќти љанг имконияти хату 
хабар кардан надоштам. Модарљон, мо зафар кардем ва 
рўзњои наздик ба наздатон бармегардам. Бо салом, писаратон 
– Абдулло».

Холаи Саидмоњ зинда будани писарашро шунида, ашки 
шодї мерехт ва мегуфт:

– Писарам, Абдуллољон, куљої? Чї њол дорї?... 
Њама холаи Саидмоњро муборакбод мекарданд.

1. Рузи 9-уми май кадом ид љашн гирифта мешавад?
2. Раиси дења ба холаи Саидмоњ чї хабари хуш расонд? 

1. Саволњои холаи Саидмоњро аз матн бинависед.
2. Мактуби ба модараш навиштаи Абдуллоро бо 

овози баланд бихонед ва рўйнавис кунед.
3. Ба бародар ё хешонатон, ки дар хизмати Ватан 

мебошанд, мактуб бинависед.

ТИРУКАМОН

Бихоњам, осмон монад ба одам, 
Замини гулфишон монад ба одам. 
Бихоњам, аз њама тиру камонњо
Фаќат тирукамон монад ба одам.

      Гулназар

1. Шоир чї мехоњад?
2. Бигўед, ки тиру камон аз тирукамон чї фарќ дорад?
3. Шеърро аз ёд кунед.

108. ДАВЛАТ ЧИСТ?

Як марди бадавлат буд. Ў се писар дошт.
Рўзе як њамсоя ба дигаре гуфт:
– Њамсоя, мо њам мисли њамин њамсояамон зањмат 

мекашем, кор мекунем, вале аз чї сабаб бошад, ки ў бадавлат асту 
мо не.

– Инро аз худи Давлат пурсидан лозим, гуфт њамсоя.
Њамсояњо Давлатро пеши худ даъват карда, ба ў гуфтанд:
– Сабаб чист, ки ту ба њамсояи мо дўст њастиву ба мо не?
Давлат гуфт:
– Шумо мехоњед инро бидонед?
Гуфтанд:
– Ња, мехоњем.
Давлат гуфт:
– Ин тавр бошад, ман аз хонадони ин марди бадавлат меравам, 

бубинед, чї мешавад. Баъд Давлат ба бой гуфт, ки мехоњад 
хонадони ўро тарк кунад.

Бой њар се писарашро ба назди худ даъват намуда, ба њар яки 
онњо алоњида-алоњида маслињат кард. Ў аввал аз писари калонї 
пурсид:

– Писарам, Давлат мехоњад аз хонадони мо биравад. Ту ба ин 
чї мегўйї?

Писари калонї гуфт:
– Рафтанї бошад, биравад. Ба мо Давлат не, Тифоќї даркор.
Баъди ин бой њамон матлабро аз писари миёна пурсид. Писари 

миёна њам гапи писари калониро гуфт. Бой аз писари хурдї пурсид:
– Писарам, Давлат мехоњад аз хонадони мо биравад. Ту ба ин 

чї мегўйї?
Писари хурдї гуфт:
– Давлат равад, бираваду тифоќї наравад. Мо тифоќ зиндагї 

кунем, Давлат њељ куљо намеравад.
Баъди ин падар ба пеши Давлат рафту љавоби писаронашро 

расонд. Давлат гуфт:
– Љойи ман хонадонест, ки он љо тифоќї бошад.
Њамсояњо ин гапро шунида гуфтанд:
– Давлат тифоќї, дўстї, њамдигарфањмї будааст.

1. Њамсояњо дар бораи чї гуфтугў карданд?
2. Онњо аз Давлат чиро пурсиданд?
3. Давлат барои исбот кардани давлатмандї кадом 

тадбирро ба кор бурд?
4. Давлат чї будааст?

Матнро аз рўйи наќшњо хонед.

Имлои дунафарї
• Се љумлаи аввали матнро бонавбат ба њамдигар 

бихонед ва бинависед.
• Дафтарњои худро иваз кунед. Дурустии навиштањои 

њамдигарро бисанљед. 
• Агар ѓалатњо бошанд, фањмонда ислоњ кунед.

109. САВДОГАР ВА ТЎТЇ

1.Аз рўйи мазмуни расмњо њикоя тартиб бидињед.
2. Матнро хонед ва мазмуни онро бо мазмуни расмњо 

мувофиќ кунед.

Замоне дар як шањр савдогаре буд. Вай тўтие дошт. 
Њар дафъа, ки ошноњояш ба хонаи ў меомаданд, савдогар 
онњоро ба назди ќафаси тўтии худ мебурд ва таъриф 

мекард. Аммо тўтии хушилњом дар ќафаси танг ѓамгин буд.
 Боре савдогар ба шањри дигар барои хариду фурўш рафтанї 

шуда, аз тўтї пурсид, ки ин бор барои ў чї савѓотї биёрад.
– Соњиби мењрубон, – гуфт тўтї, – ман савѓотї намехоњам. 

Танњо илтимосе дорам. Дар ваќти сафар аз роњ чашмае 
мебарояд. Дар назди он селаи тўтињоро мебинед. Ба яке аз 
онњо саломи маро расонида, дар бораи зиндагии ман ба ў наќл 
кунед, суханонашро ба ман савѓо биёред.

Савдогар ба роњ баромад. Пас аз чанд рўз ба мањалле расид, 
дар онљо тўтињо зиндагї мекарданд. Савдогар ба яке аз тўтињо 
саломи тўтиашро расонда, дар бораи зиндагии вай њикоя кард. 
Он тўтї њикояи марди савдогарро шунида, љон дод.

Савдогар пас аз хариду фурўши мол ба ватан баргашт. Тўтї 

даррав аз ў савѓотї пурсон шуд. Мард мушоњидањояшро наќл 
кард.

Дар њамин асно тўтї дар ќафас якбора сар ба зер афтод. 
Савдогар аз ин тавр сурат гирифтани кор њайрону ѓамгин 
шуда, тўтиро ба болои бом партофт. Тўтии «мурда» якбора 
љон дароварда, парида рафт.

                                                       (Мазмун аз Љалолиддини Балхї)

МУАММО

1. Муамморо хонед ва љавобашро ёбед.
Подшоње як рўз ба сафар баромаданї мешавад. Яке аз 

посбонњои хазинаи дарбор назди подшоњ омада мегўяд:
 – Шоњам, имрўз сафар накунед. Ман имшаб хобе дидам, 

ки тўфони сахте хеста, киштиро ѓарќ мекунад.
 Подшоњ ин хабарро шунида, ба сафар намебарояд. Дар 

њаќиќат, њамон рўз тўфони сахт шуд. Подшоњ аз ин пешгўйии 
посбон дар андеша афтод. Баъд аз фурсате ў посбонро назди 
худ даъват карда, ба ў як сандуќ зарру зевар дод. Сипас ўро аз 
дарбораш ронд (пеш кард).

1.Барои чї подшоњ ин тавр рафтор кард? 

2. Агар шумо љавобашро наёфта бошед, ѓамгин нашавед. 
Дар поён љавоби он омадааст. Фаќат шумо бояд њудуди 

калима ва љумлањоро муайян карда бинависед, баъд бихонед:

Подшоњ ба посбон барои он зарру зевар дод ки ў тўфонро 
пешгўйї карда бо њамин роњ подшоњро аз фалокат наљот дод. 
Шоњ ўро барои он аз дарбораш пеш кард ки вай посбон буд ва 
набояд хоб мерафт подшоњ фикр кард ки агар ўро пеш накунад 
ў боз хоб меравад ва хазинаро дуздон метавонанд бибаранд. 

110. ТОБИСТОН

Китоби дарсиям, маъзур* медор,
Туро дар кунљи хона мондам имрўз.
Ту њам дам гиру ман њам бањра гирам,
Зи файзи фасли тобистони фирўз.

Тамоми сол будї њамрањи ман,
Ба мисли дўстони ѓамгусоре.
Ба ман омад њар гоњ мушкилї пеш,
Шитобидї њамеша бањри ёрї.

Бихондам сатрњоят њарф бар њарф,
Ба чашмам рўйи оламро кушодї.
Агар ман хом будам, пухта карда,
Калиди илм бар дастам бидодї…

Китоби дарсиям, маъзур медор,
Ки ман бояд китоби нав бихонам.
Кунун гаштам калон аз ту ба як сол,
Туро бар додарони худ бимонам. 

Мављуда Њакимова

маъзур – узр, бахшиш

1. Бигўед, ки хонанда ба китоби дарсияш чињо мегўяд.
2. Аз рўйи њар як банди шеър 2-3-љумлагї бинависед.

111. ТАЪТИЛИ ТОБИСТОНА

Тобистони кишвари мо зебост. Шумо, шогирдони 
азиз, як соли тањсил илму дониш омўхтед, њунар ёд 
гирифтед, тасвир кардед, суруд хондед. Акнун ваќти 

таътил омадааст. Шумо метавонед дар ин муддати се моњ дар 

лаби�дарёчањо�дам�гиред��дар�корњои�хона�ва�сањро�ба�падару�
модаратон�ёрї�расонед�

���Аз� рўйи�мазмуни�расмњо�ба� таври�шифоњї� њикоя�
тартиб�бидињед�
���Бигўед��ки�таътили�тобистонаро�чї�тавр�гузаронданї�

њастед�
���Бигўед��ки�таътили�тобистонаро�чї�тавр� гузарон�

данї�њастед�

МАТНЊО БАРОИ ХОНИШИ ИЛОВАГЇ

1. ГУЛГАРДОНЇ

Аз омадани Наврўз, ќабл аз њама, кўдакон бо 
баргузории маросими “Гулгардонї” ба дигарон пайѓом 
мерасонанд. Ин маросим як њафта ќабл аз Наврўз, яъне 

дар аввали дањаи дуюми моњи март аз сўйи гурўњи кўдакон, 
ки дар даст гулњои сияњгўш, бойчечак доранд, иљро мешавад. 
Кўдакони гулгардон ба њар манзил наздик шуда, бо ќироати 
шеър фарорасии фасли бањорро ба соњибони он хонадон шодбош 
мегўянд. Соњибхонањо гулро ба чашму абрувон молида, ба 
гулгардонњо ба ќадри њиммати худ чизе њадя мекунанд.

Гулгардонї дар минтаќањои Тољикистон бо номи Бойчечак, 
«Гули сияњгўш», «Бањор омад», «Бањори лолазор омад» ва 
ѓайра машњур аст. Ин сурудњо бањори хуррам, бедории табиат, 
равнаќи кори дењќон, шодмонї ва умеду орзуи мардумро 
акс мекунанд. Сурудњо бо оњанги фораму дилкаши халќї 
сароида мешаванд. Сарбайтхон дар даст гулдаста пеш-пеши 
гулгардонњо сарбайт мехонад ва дигарон мисраъгардонро 
такрор мекунанд.

Сарбайтхон:
Гули сияњгўши ќошгардон,
Табаќ пур куну пас гардон,
Бидењ бар дасти гулгардон,

Њама:
Бањори нав муборак бод!

ё:

Сарбайтхон:
Бойчечаку бойчечак,
Гули хушрўйи химчак.

Њама:
Бойчечак, бойчечак.

Сарбайтхон:
Бўйи бањор бойчечак,
Муждаи кор бойчечак.

Њама:
Бойчечак, бойчечак.

2. ЉУФТБАРОРОН

То солњои 1950-ум дар ноњияю минтаќањои 
Тољикистон дењќонон то фарорасии љашни Наврўз 
маросими “Љуфтбаророн” барпо мекарданд. 

Рўзи аввал дењќонон дар хонае љамъ омада, хўрокњои бањорї 
ва оши палав пухта мехўрданд ва ба њаќќи Бобои Дењќон ва 
арвоњи гузаштагон дуою фотиња мехонданд.

Сипас онњо ба сари замин рафта, ба шохњои барзаговњо 
равѓани заѓир мемолиданд ва ба сару бадани говњо орд 
мепошиданд, ки рамзи хайру баракат ва фаровонии њосилро 
ифода мекард. Рўзи аввал каме шудгор мекарданду яке 
аз мўйсафедони калонсолтарини дења ба тариќи рамзї ва 
муборакии кор чанд мушт гандум ба замин мепошид. Он рўз 
бармегаштанду кори асосї аз рўзи дуюм оѓоз мешуд.

3. ХОНАБАРОРОН

Мардум як њафта пеш аз фарорасии Наврўз кўрпаву 
палосњоро берун бароварда, хонаро рўфтаю тоза 
мекунанд, кўрпањою пардањоро мешўянд ва ба онњо 

хушбўйї мезананд. Тамоми палосу кўрпаву лавозимоти 
манзилашонро офтоб дода метаконанд. Девори хонањоро 

сафед�� тозаву� озода� мекунанд�� Дегу� зарфњоро� шуста� тоза�
мекунанд��зеро�хонаву�дари�тоза�рамзи�соли�наву�иќболи�нав�
аст�� Мардум� бовар� доранд�� ки� агар� соли� навро� дар� хонаи�
тозаву�ороста�пешвоз�бигирї��њамон�солро�бо�хушию�хурсандї�
мегузаронї�

���ЧАЊОРШАНБЕСУРЇ

Маросими� wЧањоршанбеи� охирин��� ки� онро� wЧор�
шанбесурї�� меноманд�� дар� рўзи� чоршанбеи� охирини�
сол� �мувофиќи� таќвими� эронии� хуршедї�� баргузор�

мешавад��Дар�чоррањае�алав�афрўхта��хурду�калон�аз�болояш�
мељањиданд�ва�ба�оташ�мурољиат�карда�мегуфтанд��

n�Ранљурию�ранги�зарди�ман�аз�они�ту�� сурхию�хуррамии�
ту� аз� они� ман�� Ин� маросим� аз� анъанањои� дерини� мардуми�
мост��Мардум�бо�иљрои�ин�амал�бовар�доштанд��ки�дар�соли�
нав�тандуруст�хоњанд�буд��Ба�бовари�онњо��агар�аз�болои�оташ�
љањида�гузарї��гуноњњоят�мерезанд�

���СУМАНАКПАЗЇ

Суманак�навъе� аз� хўроки�наврўзї� аст�� ки� аз� сабзаи�
гандум� пухта� мешавад�� Сабза� рамзи� эњёи� табиат� ва�
зебоию� осоиштагии� њаёт� ба� шумор� меравад�� Тарзи�

тањияи� сабза� ва� пухтани� суманак� дар� байни� мардуми� тољик�
чунин�аст��Гандумро�дар�оби�љўй�ё�оби�борон�тар�карда����рўз�
нигоњ�медоранд��Пас�аз�неш�заданаш��онро�гирифта�дар�табаќе�
њамвор� мегузоранд� ва� рўяшро� бо� докаи� тоза� мепўшонанд��
Рўзе��ки�борон�биборад��онро�ба�берун�бароварда�зери�борон�
мегузоранд�ва�пас�аз�борон�оби�зиёдатиашро�полида��боз�дар�
хонае�� ки� каси� бегона� ба� он� љо� надарояд��мегузоранд��Ваќте�
ки�гандум�сабз�шуд��бояд�њељ�кас�онро�набинад��зеро�ки�wпай��
меафтад��яъне�чашм�мерасад��

и

Ё худ дар ваќти пухтан кўшиш мекунанд, ки ягон каси 
нопок ба сари дег наояд, зеро “пай” меѓалтад ва суманак дар 
дег парак-парак садо мебарораду аз дег заррањои суманак 
берун мепаранд, ки рафта-рафта мањсули дег кам мешавад. Дар 
гузаштањо одамон дар ин гуна њолат мегуфтанд, ки суманак 
дар дег намеистад, пай ѓалтидааст, чашми кадом одами нопок 
расидааст. Аќидаи дигаре њам буд, ки њар касе аз дўстон ё 
њамсоягон, агар дар ваќти пухтан ба назди деги суманак биёяд, 
бояд то пухтани суманак, яъне то ба сањар њамроњи пазандањо 
бошад. Дар гузаштањо омадану рафтан иљозат набуд. 

Њоло дар рўзи муайяни суманакпазї 3-4 нафар зани њамсоя 
бо машварат дар хонаи якеашон љамъ мешаванд. Бегоњирўзї 
сабзањои порашударо ба дег меандозанд, то чашми бегона 
набинад. Баъд ба таги дег оташ меафрўзанд, бонавбат дегро 
бо кафча ё кафгир мекобанд. Пештар дар дег њафт адад сангча 
меандохтанд, ки рамзи бобаракат шуданро дошт. 

Занњои суманакпаз дар сари дег ва дар назди алав нишаста, 
афсонагўйї, чистонёбї ва сурудхонї мекунанд. 

Субњ, ваќте ки суманак тайёр мешавад, мардумро даъват 
мекунанд, раќсу бозї ављ мегирад, духтарон арѓунчаксаворї ва 
бачањо гўштигирї мекунанд. Занону духтарон њам сурудхонї, 
раќсу бозї ва њазлу шўхї мекунанд, зеро аќидае њаст, ки соли 
навро агар бо хурсандию шодмонї пешвоз бигирї, њамон 
сол зиндагї пурра ба хуррамию шодї хоњад гузашт. Суруди 
маъруфи занњои суманакпазро, ки њангоми пухтани ин ѓизои 
рамзии Наврўз бо дойранавозї ба тариќи умумї хонда 
мешавад, ин аст:

Суманак дар љўш, мо кафча занем,
Дигарон дар хоб, мо дафча занем.

Суманак бўйи бањор аст,
Суманак ављи барор аст,

Меваи шабзиндадор аст,
Иди Наврўзї муборак!

Суманак дар љўш, мо кафча занем,
Дигарон дар хоб, мо дафча занем.

Суманак ширини ёр аст,
Суманак аљаб нигор аст,
Суманак зеби бањор аст,
Иди Наврўзї муборак!

Суманак дар љўш, мо кафча занем,
Дигарон дар хоб, мо дафча занем.

НАСИЊАТ

Њар кї ѓизои гарм хўрад, њафт зарар бинад: фаромўш-
хотирї, аз дањон рафтани об, нотавонї, бад шудани 
њисси шунавої, биної, рангзардї, бебаракатии ѓизо.

1. Њангоми сари дастархон нишастан матни 
«Насињат»-ро ба ањли хонавода бо овози баланд бихонед.

2. Талаботи насињатро дар њаёт амалї кунед.

6. НИШОНАИ УМР
Бобои Њасан дар кўњу пуштањои беоб боѓи зиёде бунёд 

кард, то ки барои фарзандон аз худ нишонае гузорад. Ба 
бобои Њасан аз талу теппањои зодгоњаш – Сарикамар 

як миќдор замин људо карданд. Ў кори хайрро аз шинонидани 
себњои худрўй оѓоз кард. Боѓи калоне бунёд шуд.

Боѓбон бо усули пайвандкунї адади дарахтони мевадорро 
сол то сол зиёд кард. Њатто дар нињоли бодом шохчаи олуболу 
ва дар дўлона навдаи мурўдро кундапайванд карда, навъњои 
хуби олуболу ва мурўдро ба вуљуд овардааст.

Бобои Њасан зиёда аз 40 сол машѓули нињолшинонї буд. 
Њамдиёрон ўро «Њасани пайвандгар» меномиданд.

                                                                    Њусейн Мирзоев

1. Бобои Њасан бо кадом маќсад касби нињолпарва-
риро интихоб кард?

2. Барои ба вуљуд овардани навъњои бењтарини мева-
њо бобои Њасан аз кадом восита истифода мебурд?

3. Барои чї ба бобои Њасан тахаллуси “Пайвандгар” 
додаанд?

4. Шумо кадом навъњои пайвандкуниро медонед ва 
ё дидаед?

5. Оё дар њавлии назди хона ё боѓи мактабатон нињол 
шинонидаед?

6. Панди Љомиро чї тавр мефањмед?
  Шохи бемева кашад сар ба ќиём,
  Шохи пурмева шавад хам ба салом.
7. Мазмуни панд кадом хислатњои одамонро ифода 

мекунад?
     

7. МАКТАБ

Эй монда ќадам ба роњи мактаб, 
Олист маќому љоњи* мактаб. 
Мактаб сабаби њаёт бошад,     
Мактаб сабаби наљот бошад. 

Мактаб ба ту аќлу њуш бахшад, 
Мактаб ба ту шањду нўш* бахшад. 
Мактаб ба ту дод илму одоб, 
Мактаб ба ту дод дурри* ноёб... 

Бархезу гузор хоби худро,
Баргир ба каф китоби худро.
Рав аз њама пештар ба мактаб, 
Шавќ аст туро агар ба мактаб. 

Саъйе бинамову илму одоб 
Бењтар зи шарики хеш дарёб,
То дар ду љањон азиз бошї, 
Бодонишу ботамиз бошї.

      Садриддин Айнї
љоњ – мансаб, эътибор
шањду нўш – асал ва нўшиданињои ширин
дурр – марворид

8.НАСИЊАТ БА ФАРЗАНД

Мекунам, бар ту насињат, эй писарљон, гўш дор,
Модари пурдидаат гўяд суханњо, њуш дор.
Аз барои ту кашидам ранљњо, эй нури чашм,
Худ нахобидам, туро хобонда шабњо дар канор. 
Гуфтамат: – Мактаб раву омўз илму маърифат,
То ба халќат нафъ бахшї чун дарахти мевадор.
Гуфтамат: – Хушфеъл бошу кордону хоксор,
То ки байни халќи олам умр ёбї пойдор...
                                                                    Розия Озод
Модар ба писараш чї насињат кард?

1. Аз шеър танњо насињати модарро навишта, аз ёд 
кунед.  

2. Дарахти мевадор гуфта, шоира чиро дар назар дорад?

Шоира Розия Озод худ фарзанде ба дунё овард, ки ў 
насињатњои модарро амалї намуда, азизи тамоми мардуми 
тољик шуд. Он фарзанди фарзона олими бузург, Ќањрамони 
Тољикистон Бобољон Ѓафуров аст.

Онњое, ки хизмати худро барои хурдон тањќир 
мешуморанд, бузург нестанд.

9. СУЛЊ
Сулњ бањорест, бањор оварад, 
Равнаќу* шодию барор оварад. 
Сулњ бувад шаршараи љўйи об, 
Сулњ дињад њусни пур аз обутоб.
Сулњ чароѓи рањи оянда аст,
Сулњ зи иќбол* намоянда аст.
Сулњ шакарханди лаби кўдакон, 
Сулњ њамоњанги дили модарон!

      Аминљон Шукўњї

равнаќ – пешрафт, тараќќї, рушд
иќбол – бахт, комёбї

10. ГЎШВОРА

Ќарибињои субњ барф аз боридан монд. Замин ях 
баст. Мардум ба бозор мерафтанд.

Бачаи тахминан 15–16-солае ба бозоракињо њамроњ шуд.
– Ња, Рустам, дар ин хунукї куљо меравї? – пурсид пирамарди 

савора.
– Бозор, – гуфт Рустам.
– Чї мебарї?
Рустам ба саволи пирамард љавоб надод. Ў гўшворањои 

модари рањматиашро аз киса баровард.
Рустам ана њамин гўшворањои модарро ба бозор бурда, ба 

нон иваз карданист. Илољи дигар њам нест. Ду рўз боз Рустам 
ва хоњараконаш Њабибаю Назираи хурдсол гуруснаанд.

Бегоњ Рустам як пора нони хушки њаќќи худашро њам 
ба хоњараконаш дод. Охир, Рустам марди калони хона аст. 
Хўрондану пўшонидани хоњаронаш ба дўши ўст.

Рустам гўшворањои модарашро ба бозор ба фурўш монд. 
Харидоре рў ба рўйи ў бозистод ва гуфт:

– Бача, гўшвораро мефурўшї?
Ў худ ба худ гуфт: «Чї? Гўшворањои модарамро ба њамин 

мард бифурўшам? Охир, васияти модарам дигар буд-ку. Не, не, 
ба гуруснагї тоб меораму онњоро намефурўшам».

Рустам гўшворањои модарашро ба кисааш андохт. Он мард 
ѓур-ѓуркунон аз назди ў гузашта рафт.

Рустам њам аз бозор баромад. Не, ў гўшворањои модарашро 
намефурўшад. «Аммо нон ёфтан лозим. Бо кадом роњ?» –
фикр кард ў. Аз гуруснагї сари Рустам чарх зад. Шояд њоло 
хоњараконаш аз хоб хестаанд. Онњо њам гуруснаанд, «нон» 
мегўянд. Рустам бояд барои онњо нон ёбад. Нон нест. Чї тавр 
ба дења баргардад?

Рустам баногоњ дар назди бозор ду аспро дид, ки аз тўрбањои 
пур љав мехўрданд. Ў аз сари асп тўрбаро гирифта, љавро зуд 

аз љой хеста наметавонист. То дења андаке роњ монд. Он љо 
хоњараконаш ба роњи ў нигаронанд. Рустам аз љояш хестанї 
шуд, сараш чарх зад. Чароѓњои дења пеши назари ў хомўш 
шуданд...

«Рустамљон, хез, биё, боз андаке роњ монд. – Модар ба сўйи 
ў боз даст дароз кард. – Рустам, ту акнун марди хонаї, хона ва 
хоњараконатро нигањбон шав» – овози падарро шунид ў. Аммо 
Рустам дигар мадори аз љой хестан надошт. Гуруснагї ўро аз 
пой афтонда буд. Рўяш аз барф сафед мешуд...

Зани миёнасоле ба сари ќабр расид. Дастархони пури нонро 
аз сар гирифта, дар наздаш пањн намуд. Баъд ќабрро оѓўш 
карда, ба нола даромад:

– Рустамљон, хез, нон овардам, нони гарм, нони гандум. 
Нон дар њама љо пур шуд, арзонї, фаровонї, хез...

Зан хоњари калонии Рустам Њабиба аст. Њар гоњ гўшворањои 
модар дар гўш, дастархони пури нон дар сар ба сари ќабри 
бародараш Рустам, ки як ваќтњо аз гуруснагї дар даромадгоњи 
дења љон дода буд, меояд, ба ёди ў менолад. Нолаи ў дар фазои 
дашт ба дуродур пањн мешавад.

Кароматуллои Мирзо

1. Рустам бо кадом ният ба бозор рафт?
2. Кадом рафтори Рустам ба шумо писанд омад?
3. Барои чї Рустам гўшворањоро нафурўхт?
4. Ба фикри шумо, модари Рустам чї васият карда буд?
5. Кадом рафтори Рустам ба шумо писанд наомад?
6. Агар шумо ба љойи Рустам мебудед, чї кор мекардед?
7. Ба андешаи шумо, оё Рустам сазовори чунин љазо буд 

ё не?
8. Соњиби асп ду хел рафтор кард. Он ќисмњоро аз матн 

људо кунед. Чаро соњиби асп чунин рафтор кард?

9. Рустам аз чї хурсанд буд?
10. Рустам ва хоњаронаш ятиманд. Вале падару модар дар

њолати бемадорї ба Рустам ёрї додан хостанд. Инро чї хел 
фањмидед?

11. Ба андешаи шумо, ба Рустам чї њодиса рўй дод?
12. Ба фикри шумо, воќеаи Рустам дар кадом замон   –

замони њозира ё пештар ба амал омадааст? Нишонањои он 
давраро аз мазмуни њикоя шарњ бидињед.

11. МУЌАДДАСОТИ ВАТАН

Аввали бањор буд. Барфњо об шуда, шамоли андак 
сахт, аммо гарму форам мевазид. Аз атроф бўйи бањор 
меомад. Њама гўё љон ва рўњу тавон мегирифт. Ба љўшу 

хурўш меомад. Хусусан, дили мо, бачагон, ќарор надошт. 
Аз хонањо ба кўча мебаромадем. Ба сањрову љойњои васеъ 
мерафтем. Бодбарак сохта, ба њаво сар медодем.

Ваќте ки бодбаракњои мо дар дами бод алвонљ мезаданд, 
риштаи онњоро ба даст печонида, гоњ ин тараф, гоњ он тараф 
мекашидем. Бодбаракњо низ гоњ ин сў, гоњ он сў ва гоњ пасту гоњ 
боло мешуданд. Гўё ба раќс медаромаданд. Кифтак зада бозї 
мекарданд. Аз тамошояшон сер намешудем. Ба завќ меомадем. 
Нидову шавќу шодии мо њамаро пахш мекард:

– Бинед! Бинед! Бодбараки маро бинед!
– Эњ, шумо бодбараки маро бинед!
– Бодбараки ман чї? Ана, ана, чї хел боло, чї хел поин

меравад?!
Овози додаракам Сурушљон аз њама баландтар буд. Шодї 

мекард, медавид, меафтоду боз бармехост. Аммо то ин дам 
кори маро хомўш тамошо мекард. Ман зери айвон коѓазу 
ширеш, порае фанер оварда, бодбарак месохтам. Аввал коѓаз-

ро бурида, ба чањор гўшаи он ширеш мезадам. Сурушљон ба 
ман ширеш ё пораи фанерро дароз мекард. Дар њоле ки ба 
миёни бодбарак камонча сохта, аз ду бараш ришта баста, ба 
ришта дардарак мегузаронидам, аљаб табассум мекард. Аз 
шавќ чашмони калон-калонаш барќ мезад. Магар таманное 
дошт. Аз ў пурсидам;

– Чизе мехоњї, Сурушљон?
Бо табассуми ширин љавоб дод:
– Бале, акољон. Мехоњам бодбараке дошта бошам мисли 

бодбараки шумо.
Аз шиддати шавќ нафасаш мегашт. Айни њол хоњиши ўро 

рад кардан мумкин набуд:
 – Бисёр хуб. Њоло хона бирав. Коѓази калоне пайдо кун. 

Њамин ки бодбаракро фуровардам, аз ќафоят зуд меоям. 
Ваќте ки ба хона омадам, дар дасти Сурушљон харитае дидам. 

Харитаи калони Тољикистон. Њайрон шудам:
 – Чї кор кардї, Сурушљон? Харитаро аз девор кандї?! 

Магар намедонї, ки падарам сахт меранљад?...
Ранги рўйи Сурушљон дигар шуд. Дар ѓояти хиљолат гуфт:
– О-охир… аз модарам пурсидам…
– Чї-ї?! Аз модарам пурсидї?.
– Бале, акољон. Ман аз кўча шодикунон омада гуфтам: 

«Модарљон, ба ман як коѓази калони калон лозим. Акоям 
барои ман бодбарак месозад». Ана, баъд…

 – Хўш, баъд-чї?
– Модарам сари маро сила карданду гуфтанд: «Љони модар, 

намебинї, дасти ман банд. Нону самбўса мепазам. Худат ба 
њуљраи кории падарат даро... Фаќат як дона бигир. Бекорашро, 
фањмидї?»

Ана, баъд ба њуљраи кории падарам даромадам. Коѓази 
калон наёфтам. Чашмам ба девори хона афтод…

Сурушљон хомўш монд. Магар аз кори кардааш сахт 
пушаймон шуда буд, ки оњанги суханаш узрхоњона менамуд:

 – Охир, ман гумон кардам, ки… ин коѓази нодаркор аст. 
Сари мизи кории падарам… њамин хел… овезон буд.

 – Не, Сурушљон, кори хато кардї.
Ин коѓаз коѓази одию нодаркор нест. Ин коѓази бенињоят 

азиз, яъне харитаи Тољикистон аст! Тољикистон Ватани азизи 
мост. Мо дар Ватани худ, дар Ватани бобою бобокалонњои худ 
аз замонњои хеле ќадим, бале, хеле ќадим зиндагонї мекунем. 
Њоло Тољикистони мо кишвари озод, кишвари дунявию 
демократї, рў ба тараќќї нињодааст. Соњиби шаъну шараф, 
соњиби Президенти ѓамхор. Шоирон дар васфаш шеърњо 
эљод мекунанд, нависандагон асарњо менависанд, овозхонњо 
таронањо мехонанд. Магар аз радио намешунавї, аз телевизион 
тамошо намекунї?

– Бале, акољон, мешунавам, тамошо мекунам. Њатто шеъре 
њам медонам. Мехоњед, бихонам?

Вай интизори љавоб нашуда, чун аскарбачаи дар сафистода 
ќоматашро рост карда, ба хондан шурўъ кард:

Эй Ватан, ин ќадар
Наѓзу љонпарварї.
Ман калон мешавам,
Меравам аскарї.

Бар сарат офтоб,
Дар барат љон шавам.
Бар сари душманат
Тирборон шавам…

Аз ў баѓоят шод шудам:
– Офарин, Сурушљон! Дар оянда ватанпарвари асил хоњї шуд, 

вале њар як ватандўсту ватанпарвар Ватани худро бояд наѓзакак 
бидонад. Барои донистани ту ана њамин харита зарур аст. 

Дар харита вилоятњо, шањру ноњияњо ва кўлу дарёњо бо 
рангњои хосса ишора шудаанд. Ана, нигоњ кун. Дидї, ана, 
дарёњо бо ранги кабуд. Ана, ин нуќтаи сиёњ аломати шањрњо. 
Нуќтаи сиёњ чї ќадаре, ки калонтар бошад, шањр њамон 
ќадар калонтар буда, дар он мардуми зиёд зиндагї мекунанд. 
Фањмидї?

 – Фањмидам, акољон.
 – Пас, бигўй, пойтахти Ватани азизи мо чї ном дорад?
Сурушљон табассуми ширин намуда, бо фахр гуфт:
– Шањри Душанбе.
– Офарин. Ана, ин нуќтаи калон шањри Душанбе аст. 

Душанбе пойтахти Ватани мост. Медонї, ки Душанбе дар тўли 
25 соли истиќлолият чї ќадар зебову дилоро шудааст? Шояд 
дар бораи Душанбе њам шеъре бихонї.

Сурушљон акнун аз шавќ гўё ба куртааш намеѓунљид, ки 
гуфт:

– Медонам, акољон, медонам! Ња, бибиљонам ёд додаанд ин 
шеърро:

                                 Шањри Душанбе,
Шањри нумўям.
Чун гул ту аз ман,
Ман аз ту рўям…
Шањри Душанбе,
Эй чењраоро.
Бўйи Самарќанд,
Бўйи Бухоро…

Ман њамчунон ўро офарин гуфта, суханамро идома намудам:
–  Сурушљон, донистї, ки ин сарзамини мањбуби мо 

Љумњурии Тољикистон аст. Љумњурии мо аз чанд вилоят иборат 
аст? Медонї? Пас, гўш кун. Љумњурии мо аз вилоятњои Суѓд, 
Хатлон ва Мухтори Кўњистони Бадахшон иборат аст. Њар як 



259

вилоят шањру ноњияњои худро дорад. Шањрњои калону саноатии 
кишварамон шањрњои Хуљанду Ќўрѓонтеппа, Истаравшану 
Кўлоб, Хоруѓу Панљакент, Турсунзодаву Конибодом, Њисору 
Исфара ва ѓайрањо мебошанд. Њар яке аз ин шањрњо таърихи 
худро доранд. Масалан, Хуљанду Истаравшан 2500, Њисор 3000 
сол доштааст. Хулоса, Ватани мо таърихи бойу куњан дорад. 
Мардуми аслии ин сарзамин мо – тољиконем. Ману ту бояд аз 
чунин Ватан ифтихор кунем.

Сурушљон аз ин наќлњои ман бештар ба ваљд меомад. Аз 
шавќи Ватану ватандорї чашмонаш чун ду ситораи сањарї 
баробар медурахшиданд. Вай дигар парвои бодбарак њам 
надошт аз банди дастонам дошта, суолборон мекард:

 – Акољон, боз Ватани мо чињо дорад?
Ман низ шавќи ўро дида, ба ваљд меомадам. Мехостам ба 

суолњояш, то њадде ки медонам, љавоб бидињам:
– Ватани мо, чунон ки гуфтам, давлати мустаќил аст. 

Давлати мустаќил бояд рамзњои худро дошта бошад.
– Пас Ватани мо рамзњои худро дорад?
– Бале, Сурушљон. Аммо ту медонї, ки рамзњои давлати мо 

аз чињо иборатанд?
Сурушљон сар ба зер афканд. То хиљолат накашад, ўро 

тасалло додам:
– Сурушљон, надонистани ту табиист. Њанўз мактаб 

нарафтаї. Дар дењоти мо кўдакистон нест. Бошад њам, хело 
дур. Ана, агар имсол ба мактаб равї, њамаашро наѓзакак ёд 
мегирї, фањмидї?

Вай сар љунбонду гирди лабонаш табассум пайдо шуд. 
– Гўш кун, Сурушљон. Рамзњои давлатї Парчам, Нишон 

ва Суруди миллї мебошанд. Агар муфассал дар бораи инњо 
донистан хоњї, биё, бењтараш ба њуљраи ман биравем. Аз китоб 
сурати онњоро ба ту нишон медињам.

Сурушљон давдавон ва ман аз ќафояш ба њуљра даромадем. Аз 
раф китоби дарсиямро гирифта, вараќњояшро як-як боз карда, 
рамзњои давлатиро пайдо кардам ва ба Сурушљон рў овардам:

– Мана, наѓзакак нигоњ кун. Ин Нишони давлатии 
Љумњурии Тољикистон аст. Нишонаи яке аз муќаддасоти 
Ватани мањбуби мо мебошад. Њар яке аз ин тасвирњо рамз ва 
маънои худро доранд. Масалан, расми тољ рамзи давлатдорї 
шукўњи подшоњист. Гирдогирди он њафт ситораи дурахшон, ки 
дорои як олам маънию муњтавост.

Огоњ бош, ки њафт раќами муборак аст. Мисли њафт 
сайёра, хафт ганљ, њафт осмон, њафт айвон, њафт гунбад, њафт 
авранг, њафт дарё ва монанди инњо. Ана, ин Офтобе, ки аз паси 
кўњсор тулўъ мекунад, рамзи нишот, хуррамии њаёт, осоиш ва 
шукуфоии халќу кишвар мебошад. Кўњсор макони ганљњои 
фаровон аст. Пахта, яъне пунба сарвати асосии мамлакати 
мо, хўшањои гандум рамзи хайру баракат, нишони серию 
пурї. Мана, китоб, ки миёни ин њама љойгир аст, мардуми  
соњибфарњанг ва бомаърифат будани моро нишон медињад. 
Курсї низ нишони пояи давлатдорї, тахти подшоњии мо – 
тољикон аз ањди ќадим аст. 

 Нишони давлатї дар пештоќи биноњои Маљлиси олї, 
вазоратњо, њукуматњои вилоятї, шањрї, ноњиявї ва маќомоти 
давлатї устувор карда мешавад.

 Сурушљон акнун гўшу њуш шуда буд. 
Хомўш, аммо бо чашмони пур аз мењр 
нишони давлатиро аз китоб тамошо 
мекард. Магар аз тамошояш серї надошт, 
ки нињоят ангушти ишорат рўйи Парчам 
гузошта, бо њаяљон пурсид:

 – Ана, ин... Парчам… ин њам рамзи 
давлат аст. 

– Бале, Сурушљон. Парчам низ рамзи давлат аст. Дар ин 
Парчам њар як ранг маънии худро дорад. Мана, нигоњ кун. 
Ранги сурх, рамзи мубориза, љоннисории халќ бањри озодї ва 
истиќлол. Ранги сафед, ин нишонаи бахту умеду орзу. Ранги 
сабз нишонаи сарсабзї, нумў ва сарбаландї, некию хуррамї 
мебошад.

Парчам рўзњои ид, 
љашнњо, мусобиќањои вар-
зишї, вохўрињои давлатї, 
њангоми ќабули мењмонони 
фахрї барафрохта мешавад.

Лањзае хомўш мондам, 
рў ба Сурушљон овардам, 
то шавќу эњсоси ўро ба 
тамом дарк бикунам. Вай ботааљљуб ба ман нигоњ мекард, ки 
чаро ба суханам идома намедињам. Ман суханамро давом дода 
пурсидам:

– Акнун аз муќаддасоти Ватан, яъне рамзњои давлатї 
кадомаш ногуфта монд?

Сурушљон дарњол чавоб дод:
– Суруди миллї, акољон. Ман Суруди миллиро аз ёд 

медонам. Њар субњ аз шабакаи дўстдоштаам «Бањористон» 
мешунавам.

Аз ханда худро базўр нигоњ доштам, чун суханони охи-
ринаш дар ѓояти ифтихор ва њадде сода буд. Бинобар ин то 
ки наранљад, ба чї ваљњ майли ханда мекунам, зуд ба ў суол 
додам:

– Ку, бихон, Сурушљон, бихон!
Вай њамоно рост истода, бо овози љарангосиаш ба хондан 

оѓоз кард:

Диёри арљманди мо,
Ба бахти мо сари азизи ту баланд бод, 
Саодати ту,  давлати ту бегазанд бод. 
Зи дурии замонањо расидаем,
Ба зери парчами ту саф кашидаем,

кашидаем. 
Зинда бош, эй Ватан,
Тољикистони озоди ман!

Барои нангу номи мо
Ту аз умеди рафтагони мо нишонаї,
Ту бањри ворисон љањони љовидонаї,             
Хазон намерасад ба навбањори ту,
Ки мазраи вафо бувад  канори ту,

канори ту.
Зинда бош, эй Ватан,
Тољикистони озоди ман!

Ту модари ягонаї,
Баќои ту бувад баќои хонадони мо,             
Мароми ту бувад мароми љисму љони мо,             
Зи ту саодати абад насиби мост,
Ту њастиву њама љањон њабиби мост,

њабиби мост.
Зинда бош, эй Ватан,
Тољикистони озоди ман!

Ўро ба оѓўш кашида, тањсин намудам:
– Офарин, Сурушљон, офарин! Ана, ин Суруди миллї њам аз 

рукнњои давлат аст. Фањмо? Аммо ту медонї, ки ин сурудро кадо-
ме аз шоирони мо эљод кардааст? Оњанги он ба кї тааллуќ дорад?

Сурушљон аз хиљолат боз сар ба зер афканд.
– Не, Сурушљон. Ту ин ќадар шарм надор. Шояд, мисли ту 

бачањои зиёде бошанд, ки надонанд. Ё, аљаб не, фаромўш карда 
бошанд. Ту агар наѓз донї, ба рафиќонат мефањмонї. Хуб? Ана, 
гўш кун. Суруди миллиро Шоири халќии Тољикистон Гулназар 
Келдї навиштааст. Сулаймон Юдаков ба он оњанг бастааст. 
Тавлиди Суруди миллии мо 7-уми сентябри соли 1994 мебошад.

 Суруди миллї дар тамоми љашну чорабинињои давлатї, 
дар боѓчаву мактабњо, муассисаву корхонањо ботантана 
суруда мешавад. Њар субњу шом садову симои Тољикистон 
бо Суруди миллї барномањояшонро оѓозу анљом мебахшанд. 
Хулоса, мо бояд яктану якљон бошем. Ватани азизро бо тамоми 
муќаддасоташ чун гавњараки чашм азиз дорем. Њељ нагузорем, 
ки як зарра, як ваљаб хоки Ватани муќаддаси мо ба дасти 
душман афтад.

Сурушљон бо шавќи том сухани маро бурида гуфт:
 – Акољон! Њоло Президенти мо кист, медонед?! Ана, ман 

медонам! Президенти кишвари мо – Эмомалї Рањмон!
– Бисёр чизњоро, акољон. Мехоњам мисли шумо ба мактаб 

равам, хонам, њама чизро донам ва ба дигарон фањмонам.
Дар ин њангом аз хонаи шафат овози мањини модарам 

шунида шуд. Магар аз суњбати ману Сурушљон огоњ буд, ки 
хушнуд менамуд:

– Офарин, фарзандони азизам. Ана њамин хел ба њамдигар 
устоду шогирд шавед, дар оянда одами наѓз, донишманду 
баобрў хоњед шуд. Одами доноро њама дўст медорад. Доно дар 
њама љо азиз аст. Биёед, хўрок тайёр, азизони модар.

Нав сари миз нишаста будем, ки падарам омад. Таѓйири 
либос карда, дасту рўй бишуст. Салом дода, назди мо даромад. 
Аввал тугмачаи оинаи нилгунро пахш карду пас њамроњи мо 
нишаст. Дар телевизор љамъомади бузургеро намоиш дода, аз 
Президенти кишвар истиќбол мекарданд. Суруди миллї садо 
медод. Сурушљон аз бари падарам гузашта, бо тамоми шавќ то 

хўрок овардани модарам беист гап мезад:
 – Падарљон, ман бисёр чизњоро медонам. Ња, медонам. 

Ана, ана! Президенти кишвари мо! Дидед, шинохтам?! Ана, 
њама аз љо бархоста, Суруди миллї мехонанд. Ана, ана њамон 
Парчами миллии мо. Ана, нишони давлатї! Тољ, курсї, кўњсор, 
Офтоб, пахта, гандум… Дидед, ана њамаашро медонам. Инњо 
њама рамзњои давлатиянд. Бале, муќаддасоти Ватан!...

Падарам њайрон-њайрон ба њамаи мо нигоњ мекард. Зоњиран, 
завќ мебурд. Модарам дар даст табаќи хўрок даромад. Чењрааш 
чун гули бањор мешукуфт. Сари ман аз фахр ба осмон мерасид. 
Падарам якбора аз љой бархоста, Сурушљонро бо ду даст бардошт. 
Аз пешонияш бўсид. Ба љойи худаш, аз њама боло шинонд. 

Дар хона гўё љашне буд, љашни дониши Сурушљон.
Наљмиддин Салоњиддинзода

1. Кадом фасли сол буд?

2. Бачањо машѓули чї гуна бозї буданд?

3. Бо ширешу фанер чї месохтанд?

4. Бародараш Сурушро барои чї ба хона фиристод?

5. Коѓази Суруш пайдокарда чї гуна коѓаз буд?

6. Ба фикри шумо, оё рафтори Суруш дуруст аст?

7. Харита чист?

8. Оё  аз харита шањру ноњияи худро муайян карда 
метавонед?

9. Давлати мустаќил дорои кадом рамзњост?

10. Нишон дорои чї гуна тасвиру маъно аст?

11. Парчам дорои чанд ранг аст ва рангњо чї маъно 
доранд? 

12. Муаллифи шеър ва оњанги Суруди миллї кист?

13. Он рўз барои чї рўзи дониши Суруш буд?

12. ПАРЧАМИ ТОЉИКИСТОН
Эй Парчами умед, то парфишон туї,
Дар осмони бахт рангинкамон туї,
Сурхии ту, њаќо, сурхии рў бувад,
Рўсурхии абад з-ин обрў бувад.

Ранги сафеди ту бахти сафеди мост,
Роњи сафеди мо, рамзи умеди мост,
Мо бо ту меравем то ќуллаи мурод,
Моро чу рањнамо њафт ахтари ту бод!

Эй Парчами умед, эй сабз чун чаман,
Аз ранги сабзи туст сарсабзии Ватан,
Аз файзи сояат сарсабзтар шавем,
Чун боѓњои мулк пур аз самар шавем.

Эй Парчами умед, эй ном, эй нишон,
Дар осмони бахт кардат кї парфишон?!
Бигзор номи ў монад дар ин љањон
Мисли ту рањнамо, мисли ту љовидон!

Низом Ќосим

13. СУРУДИ ВАТАН

Ватан, Ватан, сиришти* ман, 
Баќову сарнавишти* ман, 
Замини Зардуњишти* ман, 
Бињишти ман, бињишти ман.

Муњаббати ту ранг-ранг 
Шукуфта рўйи санги ту.
Саду њазор орзу,
Саду њазор ранги ту.

Диёри шеъру ёсуман,
Навои ту навиди* ман.
Зи чашми аввали Худо,
Расидаї ба ман, Ватан.

Ватан, Ватан, сиришти ман, 
Бињишти ман, бињишти ман. 
Сарам фидои номи ту,
Ки њастї сарнавишти ман.

Камол Насрулло

сиришт – хулќ, табиати одам
сарнавишт – таќдир, ќисмат, насиб
Зардуњишт (Зардушт) – асосгузори дини зардуштї
навид – мужда, хабари хуш

